
GIDAREN AURKEZPENA

Bizi garen gizartea kultur anitzeko dela ezin da ukatu. Kalean, garraio publikoan, gure auzotegian… egu-
nero leku ezberdinetatik etorritako jendearekin topo egiten dugu. Elkar ikusten eta agurtzen dugu, baina, 
seguru asko, jende horri buruz ezer gutxi dakigu. Hirugarren Munduko Gazteak elkartekook errealitate 
honetan oinarritutako lana aurrera eraman dugu. Horretarako gaur egunean inmigrazioari buruz dauka-
gun iritzia aztertu dugu, eta ondorio honetara heldu gara: inor gutxik zalantzan jartzen duela inmigrazio-
aren eragin ekonomiko eta demografi ko positiboa, batez ere harrera-herrialdeetan. Baina, iritzi orokorra, 
eta hedabideak helarazten duena, beste bat da.

Ikerketa Soziologikoen Zentroaren barometroaren datuak argitaratzen diren bakoitzean galdetutako per-
tsonentzat arazo larrienetariko bat inmigrazioa dela azaltzen da. Inmigrazioak onura ekonomiko eta 
demografi koak ekartzen ditu, baina iritzi publikoa berdintzen eta beraren arreta galtzen laguntzen duen 
tresna ere bada. Jatorri-herrialdeetan bidegabekeria, pobretzea, ustelkeria… gizarte hauetako pertso-
nek nola antolatzen dituzten beraien etorkizuna, bizitza eta ametsak eragin handia duten errealitateak 
dira. Gizarte-desegituraketaren errealitate honen aurrean pertsona askok frustrazio-sentimenduak pai-
ratzen dituzte eta, horren ondorioz, beste errealitate erakargarriagora ihes egiteko desioak sortzen dira, 
Europara, esate baterako.

Azken bolada honetan dibertsitatea, kultur aniztasuna, kultur nortasuna edo kultur anitzeko herritarta-
suna bezalako kontzeptuak indarrez entzuten ari dira, zer edo zer berria izan balira bezala. Baina berria 
ez da kultur aniztasuna, bere nabaritasuna eta kultur anitzeko elkarbizitzaren berrantolamenduaren be-
harra baizik. Egoera honen aurrean Hirugarren Munduko Gazteak elkartetik kulturarteko hezkuntzako 

proiektu bat antolatu dugu. Proiektu honetan kulturartekotasunaren hiru zutabeen metodologia1 era-
bili da, hau da, izatea; ezagutzea eta onartzea; elkar bizitzea. Hiru zutabe hauek pertsonaren hiru di-
mentsio bezala hartzen dira, bakarreko dimentsioa, psikologikoa eta soziala. Hausnarketa honetan gure 
inguruan dagoen mundua berriz topatzea proposatzen da, horretarako izatetik hasiko da, beste pertsona 
ezagutzetik eta onartzetik pasatuko da, kulturarteko elkarbizitza posible delako proposamenera heldu 
arte.

Oraintxe bertan esku artean daukazun gida hau kulturarteko hezkuntzako proiektu honen fruitua da. 
Ikasturte batean gazte-elkarteekin, ikastetxeekin eta helduen taldeekin lan egin dugu. Gida honetan tal-
de hauekin landutako materialen, bai teorikoen, bai praktikoen, bilduma topatuko duzu. Hasiera batean, 
materialak 12 urtetik aurrerako taldeekin lan egiteko pentsatuta daude, bai hezkuntza formalean, bai 
hezkuntza ez formalean. Gure esperientzia kontuan hartuta, dinamika bakoitza adin-talde ezberdinekin 
erabil daiteke, izan ere hezitzaileak talde bakoitzari molda diezazkioke materialak.

Gidaren egiturari dagokionez, hiru ataletan banatuta dago. Atal bakoitzak kulturartekotasunaren hiru 
zutabetako banarekin bat egiten du. Hiru zutabeak hauek dira: izatea; ezagutzea eta onartzea; elkar bi-
zitzea. Atal bakoitza hiru zatitan banatzen da. Lehenengoan, kulturartekotasuna izena duena, atalaren 
gaia eta helburu espezifi koak aurkezten dira. Bigarrenean tresna didaktikoak jasotzen dira. Bigarren 
honetan jarduerarako orientabidea ematen da, helburuak zehazten dira, materialak, behar izanez gero, 
aipatzen dira eta jardueraren garapena deskribatzen da. Bukatzeko, gidaren hirugarren atalean testuak 
jasotzen dira. Testu hauek teorikoak dira eta kulturartekotasunaren hiru zutabeetan gehiago sakontzeko 
proposatzen dira.

1 Sáez Alonso, Rafael (2006): Vivir interculturalmente: aprender un nuevo estilo de vida. Madril: CCS.

Balio kulturalei buruzko 
gogoeta egitea eta in-
migrazioaren arrazoiak 
ezagutzea

Ezberdinak garela ikas-
tea 

Aurreiritziak eta este-
reotipoak identifi katzea 
eta lantzea 

Gizarte desberdinta-
sunen eta gizarte baz-
terkeriaren jatorria bilatu 
eta aztertzea

Gizabanakoa onartzea 

Gure inguruko kultura 
taldeak ezagutzea eta 
horiekin batera bizitzea

Abiapuntutzat kulturar-
tekotasuna hartuta hez-
teko beharraz jabetzea

Norbere borondatez 
proiektu zehatz batetan 
konprometitzea 

Pertsonen arteko biziki-
detza positiboki balora-
tzea 

HAURRAK

Bizitza ulertzeko modu 
guztiak onartzea

Pertsona bakoitzaren 
duintasuna onartzea-
ren garrantziaren berri 
ematea

Gure nortasun kultura-
laren esklusibotasuna 
eztabaidan jartzea 

  
Helburu orokorra: inguruan dugun aniztasuna eta dibertsitatea abiapuntutzat hartuta, 
herritarron erantzukizuna, gizartearekiko konpromisoa eta pertsonen eta taldeen arteko 
sostengua bultzatzeko balioko duen hausnarketarako bitarteko bat ematea
 

HELDU TALDEAK

IRAKASLEAK 
BEGIRALEAK
HEZITZAILEAK

NERABEAK
GAZTEAK

IZATEA EZAGUTZEA ETA 
ONARTZEA ELKAR BIZITZEA

IZATEA

Izatearen zutabea pertsonaren banakako dimentsioarena da. Kontua nortasun pertsonala eta hori taxu-
tzen duten eragin ugariak aztertzea litzateke: esperientziak, prestakuntzak, jasotako heziketak, familiak 
edo norbera bizi den hiriak, pertsonen bizimoduan hainbat kultura gurutzatu, tartean sartu eta gainjarri 
daitezen egiten dute, eta kultura horiek dira nortasun pertsonala eta banakakoa osatzen dutenak. 

Helburua pertsonaren osoko heziketa proposatzea da, adimena, emozioak, pertsonen arteko harrema-
na, balioak, bizimodua, kultura edo erlijioa kontuan izango dituen heziketa; izan ere, izakia nortasun 
nazionaletik, etiketa sozialetatik, arrazetatik edo sexutik haratago joaten da, pertsona bakoitzak bere 
historia, esperientzia eta kultura duelako. 

Helburu espezifi koak: 

• Pertsona bakoitza banakoa, bakarra eta errepikaezina dela aurkitzea.
• Pertsonaren osotasuna errespetatzea. 
• Pertsona bakoitzaren eskubideak eta betebeharrak onartzea. 
• Gure kultura nortasuna eztabaidan jartzea. 
• Bizitza ulertzeko modu guztiak onartzea. 

SENTIKORTASUNAREN 
JOKOA 

Jarduerarako orientabidea 

Pertsona batek bere burua beste batekin alderatzen 
duenean, soberan dituen gauzak eta falta zaizkionak 
aurkitzen ditu, nahitaez. Eskubideekiko kezka duten 
pertsonek kontzientzia gehiago hartzeko urrats garran-
tzitsu bat munduan duten lekuari buruz gogoeta egite-
ko eta oztopo gehien dituztenekin edo beste erronka 
batzuk dituztenekin bat etortzeko gaitasuna garatzea 
da.  

Instituto Iberoamericano de Derechos Humanos (2003): Educación popular en derechos humanos (57-60 orr.) 
www.iidh.ed.cr / www.educacionenvalores.org/article.php3?id_article=35

Helburuak

• Norbere duintasuna edo ingurukoena zapaldua izan zen egoeren ja-
kitun izatea. 

• Duintasuna maila afektiboan nahiz kognitiboan ulertzeko gaitasun 
garatzea (giza eskubideak babestu eta errespetatuko direnaren ziur-
tasuna).

• Gizarteko gainerako kideen duintasuna aintzat hartzeko gai izatea. 
Horixe da hain zuzen ere Giza Eskubideen Deklarazio Unibertsaleko 
1. artikuluak adierazi nahi duena, pertsonek elkarrekiko anaitasun 
harremana izan dezaten eskatzen duenean. 

Materialak

•  Nork bere gain hartu beharreko eginkizunak biltzen dituzten txarte-
lak. 

•  Giza Eskubideen Deklarazio Unibertsala 1., 2. eta 25. artikuluak. 

•  Leku nahiko handia behar da, parte-hartzaileek erdian jarri eta au-
rrera 12 urrats eta atzera beste 12 egiteko adina leku behar baitute. 

Garapena

Sentikortasunaren jokoa abiatzeko eremuan ilara osatzeko eskatu taldekideei. 

Parte-hartzaileek jardueran zehar bete beharreko eginkizunak defi nitzen dituzten txartelak banatu.

Galderak:

1. Haurra zinenean ekonomikoki lagun zintzaketen gurasoak al zenituen? Eman pauso bat aurrera

2. Minusbaliotasun fi sikoren bat al duzu?     Eman pauso bat atzera

3. Zuetariko nork uste du diskriminazioa jasaten duen pertsona talde   

 bateko kide dela?        Eman pauso bat atzera

4. Garraio-zerbitzu publikoak erabil ditzakezu?     Eman pauso bat aurrera

5. Nahi izanez gero zure mutil- edo neska-lagunari jendaurrean musu      

 eman al diezaiokezu?       Eman pauso bat aurrera

6. Bihar gehiegikeria edo isekarik jasan dezakezula uste al duzu?  Eman pauso bat atzera

7. Asko ikasten baduzu titulu akademiko onak lor ditzakezula uste al duzu? Eman pauso bat aurrera

8. Zure zuzeneko familiarekin harremanetan egon al zaitezke?   Eman pauso bat aurrera

9. Emakumezkoa al zara?       Eman pauso bat atzera

10. Zure lagunak erraz gonbida al ditzakezu etxera?    Eman pauso bat aurrera

11. Gainerakoek zure iritzia kontuan izan dezaketela uste duzu?   Eman pauso bat aurrera

12. Zure mutil- edo neska-laguna lagunei eta familiari aurkez al diezaiekezu? Eman pauso bat aurrera

Gogoeta egiteko galderak: 

•  Zer adierazten dute irteerako eta helmugako marrek? 

•  Jardueraren ondoren, nola sentitzen zara? Zergatik sentitzen zara ongi? 
Zergatik sentitzen zara gaizki? Zer sentitzen duzu taldeko gainerako ki-
deekiko? Nahiago al zenuke beste egoera batean egotea? Zergatik?

•  Zergatik uste duzu batzuk aurreko lerroan daudela eta beste batzuk ia 
azkeneko lekuan? Nola azal dezakezu hori?

•  Justua eta gizalegezkoa dela uste al duzu pertsona batzuk aurrean eta 
besteak atzean egotea?

•  Zergatik uste duzu batzuetan aurrera egin dugula eta beste batzuetan 
atzera?

•  Zein uste duzu direla helmugara iritsi ez diren pertsonen beharrak?

NI

Jarduerarako orientabidea

Pertsona guztiok ditugu defi nitzen gaituzten eta 
gainerakoengandik bereizten gaituzten ezau-
garri batzuk. Jaiotzen garenean jadanik gure 
azalak, begiek edo ileak badu kolore jakin bat. 
Eta bereizgarri fi sikoez gain, psikologikoak ere 
baditugu. Haziz goazen heinean beste pertsona 
batzuekin harremanetan jartzen gara eta portae-
ra berriak ikasten ditugu. Etxean, ikastetxean, 
auzoan edo hirian izaera eta elkarrekin bizitzeko 
modua jorratzen ditugu. Eta bereizgarri horiek 
guztiek osatzen duten gure nortasuna, pertso-
nala nahiz soziala. Gure nortasun pertsonalak 
izaki berdingabeak izan gaitezen ahalbidetzen 
du. Kulturak, familiak eta inguruak ere lagundu 
egiten dute gure nortasuna eraikitzen. 

Alboan: Munduko Hiritarrok: Somos protagonistas de nuestro mundo. Bigarren Hezkuntza eta Batxilergoa. 
www.alboan.org

Garapena

Argibide txiki batzuk eman ondoren, taldekideei euren nortasun pertsonalari eta taldekoari buruzko 
gogoeta egin dezaten eskatuko zaie, nortasuna pertsonen eta taldeen arteko gatazka iturri izan daite-
keenaz jabetu daitezen. Nortasunen arteko talka dela eta sortutako egiazko gatazka bat identifi katzeko 
eta hori konpontzeko alternatiba egoki bat mahaigaineratzeko proposatuko zaie. 

1. Gogoeta egingo dugu gure nortasun pertsonalari buruz, gure ezaugarri fi sikoei buruz, gure izenari 
buruz, gure familiari buruz.

•  Horrek ezberdin egiten zaituela uste al duzu? Edo besteekiko parekatu egiten zaitu?

•  Zure nortasun pertsonaleko zein elementu dituzu komunean zure familiako beste pertsona batzue-
kin?

•  Eta zein elementu dira ezberdinak?

•  Ezberdintasun horiek izan al dira inoiz gatazka iturri?

•  Nola konpondu dituzu gatazka horiek?

Helburuak

• Nortasun pertsonalari eta taldekoari buruzko gogoeta egitea. 

• Nortasuna sarritan gatazka iturri izan daitekeenaz jabetzea. 

2. Gure jatorriak ere osatzen du nortasuna. Gure bizilekuak, herrialdez edo hiriz aldatu izanak, edo gure 
arbasoak lekualdatu izanak ere gure nortasuna, aberatsa eta askotarikoa, eraikitzen laguntzen dute. 

Eraiki ezazu zure famili zuhaitza, aiton-amonetatik hasita, eta adieraz ezazu familiako kide bakoitza non 
bizi izan den, beti leku berean bizi izan ote den edo etorkina izan ote den. Zer eragin du horrek zure 
nortasunean? 

3. Egin dezagun orain gogoeta gure nortasuna eraikitzen duten bereizgarriei buruz, beste pertsona 
batzuekin ditugun harremanei esker osatu diren bereizgarriei buruz: kultura, usadioa, bizikidetzako ohi-
turak. Horrek guztiak gauzak modu jakin batean ikus ditzagun eragiten du, munduari modu jakin batean 
begira diezaiogun egiten du; horregatik ohikoa da nortasun ezberdineko pertsona edo kolektiboen ar-
tean gatazkak sortzea. 

Egin ezazu gogoeta nortasuna dela eta sortutako egiazko gatazkei buruz (prentsari esker edo pertso-
nalki ezagutzen dituzun gatazkei buruz), eta egin ezazu zerrenda bat. Taldeka, aukera ezazue interes-
garriena iruditzen zaizuena eta pentsa ezazue nola ekingo zenioketen. 

DERDIAKO 
ZUBIAK 

Jarduerarako orientabidea

Joko honetan bi kulturen arteko topaketaren 
plantak egingo dira. Ingeniari talde bat beste 
herrialde batetara joango da, bertako biztanleei 
zubi bat eraikitzen erakusteko. 

Europako Kontseilua (2.000): Intercultural Learning T-Kit (62-65 or.)
www.training-youth.net / www.youth-work-training.org 



25Izatea

Garapena

Taldearen tamainaren arabera, 4-8 jokalarik Derdiako biztanleei zubi bat eraiki-
tzen erakutsi beharko dien ingeniari taldea osatuko dute. Beharrezko argibideak 
jaso ondoren, ingeniari taldeak beste areto batetara joan beharko du. 

Taldea oso handia baldin bada begirale talde bat ere osa daiteke, so egin eta 
oharrak hartu baino egingo ez duena. Talde horri ez zaio Derdiako kulturari 
buruzko azalpenik emango, eta hortaz, taldea ingeniari taldearekin batera beste 
areto batean egongo da hasieran. 

Gainerako taldekideak Derdiako herritarrak izango dira, eta dagozkien argibi-
deak jasoko dituzte. 

Helburuak

• Portaera kulturalaren giltzarria aurkitzea. 

• Kulturen arteko topaketa baten ondorioak aztertzea. 

Helburuak

• Argibide txartelak. 

• Zubia eraikitzeko: papera, lekeda, guraizeak, erregelak eta arkatza.

Jokoaren ondoren, talde bakoitzak paper zati bat hartuko du eta honako 
hiru puntu hauei buruzko oharrak idatziko ditu:

1. Egintzak.

2. Sentsazioak.

3. Interpretazioak.

Honako puntu hauek talde osoak eztabaidatuko ditu:

1. Gainerakoek guk bezala pentsatzen dutela pentsatzeko joera dugu. 

2. Sarritan gauzak berehalakoan interpretatzen ditugu, kultura bakoitzak be-
rezko portaerak dituela kontuan izan gabe. 

3. Nola banatu dira paperak? Zein paper hartu dut? Zer islatzen du horrek 
nire nortasunari buruz? Nire paperarekin gustura egon al naiz? Nik neure 
buruaz daukadan irudia eta gainerakoek dutena berdinak al dira? Zein 
eragin izan du nire jatorri kulturalak hartu dudan paperean?

GIZA ESKUBIDEEN 
DEKLARAZIO UNIBERTSALA   

Jarduerarako orientazioa

Nazio Batuen Erakundearen 1948ko Giza Eskubideen Deklarazio Unibertsalarekin Munduko gizaki guz-
tiei berez dagozkien eskubideak agerian geratu dira. Bitarteko baliotsu eta bakar honek gizadiarentzat 
bakea eta oparotasuna bermatzeko beharrezkoak eta ezinbestekoak diren berdintasunezko aginduak 
deskribatu, azpimarratu, zerrendatu eta jasoarazten ditu. Giza Eskubideen Deklarazio Unibertsala da 
gizadiaren historian zehar 35 estatu eta gobernu baino gehiagok berretsi duten dokumentu bakarra. 
Gaur egun, 151k sinatu dute dokumentua. 1966ko abenduaren 16an Nazio Batuen Batzar Nagusian, 
Giza Eskubideen Deklarazio Unibertsalaren parte diren hiru tresna eta erabakimen onartu ziren aho ba-
tez. Erabaki horrekin, Nazio Batuek gizakiaren babesa eta errespetuaren aldeko pausorik adierazleena 
eman zuten. Giza Eskubideen Deklarazio Unibertsala eta horren organoak dira gizakiaren eskubideak 
babesten dituen mundu mailako mekanismo bakarra. Garrantzitsuena zera da, arestian aipaturikoaz 
gain gauzatzeko ahalmena duten eskumen juridikoak dituen mekanismo bakarra dela. Testuak sarrera 
eta 30 artikulu ditu. Testu osoa hurrengo helbide elktronikoan dago: http://www.unhchr.ch/udhr/lang/spn.
htm.

Arartekoa (2000): Giza Eskubideen alorreko hezkuntzako materialak. Zenbait arlo eta zeharkako lerrotako ariketa praktikoak. 21-22 or.
http://www.ararteko.net/webs/ipfvitoria/mateduc2000/mateduc2000C.pdf

Garapena

Artikuluak irakurri eta ondoren dauden galderak eta ariketak taldean landu.

Helburuak

• Giza Eskubideen Deklarazio Unibertsala ezagutzea. 

• Haren jadanekotasunari buruzko gogoeta egitea. 

• Egunerokotasuneko egoeretan izan dezakeen eragina aurkitzea. 

1. artikulua: Gizon-emakume guztiak aske jaio-
tzen dira, duintasun eta eskubide berberak di-
tuztela; eta ezaguera eta kontzientzia dutenez 
gero, elkarren artean senide legez jokatu beha-
rra dute. 

Zein arrazoigatik uste duzu Nazio Batuek gizadiaren eskubideak eta betebeharrak testu batean jaso 
behar izan zituztela?

Gogoetaren bat falta dela uste al duzu? Gizaki guztiok berdinak garela argi adierazten duela uste al 
duzu?

Munduan deklarazio honetan defendatzen diren berdintasunezko baldintzak ematen al dira? Zergatik?

Deklarazio hau sinatu duten 151 herrialdeek – guztiek Nazio Batuetan ordezkaritza dute – sarrera hone-
tako baldintzak betetzen dituztela uste al duzu? Zergatik?

Deklarazio Unibertsalak herrialdeetan ez ezik gu guztiongan ere badu eragina, gure egunerokotasunean. 
Zure ingurunean (ikastetxean, etxean, zure hirian...) Giza Eskubideak urratzen direneko egoeraren bat 
ezagutzen duzu? 

Nola lagunduko zenuke zure ingurunean Deklarazio Unibertsala errespetatua eta obeditua izan dadin? 
Eta mundu osoari dagokionean? Zerbait egin al zenezake?

2. artikulua: Gizaki orori dagozkio Aldarrikapen 
honetan adierazitako eskubide eta askatasunak, 
eta ez da inor bereziko arraza, larru-kolorea, 
sexua, hizkuntza, erlijioa, politikako edo beste-
lako iritzia, sorterria edo gizarteko jatorria, eko-
nomi maila, jaiotza edo beste inolako gorabe-
heragatik. Ez zaio begiratuko gainera, pertsona 
zein herrialde edo lurraldetakoa den; ezta hango 
politikari, legeei edo nazioarteko egoerari, nahiz 
eta herri hori burujabea izan, besteren zainpeko 
lurraldea, autonomiarik gabea edo nola-halako 
burujabetasun-mugak dituena. 

Deklarazio Unibertsaleko bigarren artikuluarekin batera, artikulu hau urratu (edo ez) dezaketen egoera-
multzo baten berri ematen da. Ikasleek urratzen den edo ez erabaki behar dute, erantzuna arrazoituz. 
Aldez aurretik testua irakurtzea gomendatzen da, bertan jasotzen diren kontzeptuen inguruan egon 
litezkeen zalantzak argitu eta testuaren interpretazioaren inguruko iritziak eskatzeko. 

1.- Matematiketako irakasleak azterketa bateko notak emango ditu. Notarik altuena 9 da 
eta baxuena, berriz, 2,5. Berdintasunezko printzipioa urratzen al da? Ikasle guztien 
notek 5 izan beharko lukete? 

2.- Emakumezko exekutibo batek gizonezko kide baten lan bera burutzen du baina bere 
soldata %30 baxuagoa da. 

3.- Ikasle musulman batek (neska) txadorra (aurpegia eta ilea estaltzen dizkion beloa) 
erabiltzen du ikasgelan. Klasera joateko eta gainerako kideetatik ez desberdintzeko 
kendu egin beharko luke?

4.- Australian, aziendari seinalea jartzerakoan, aborigenek janariaren truke lan egin ohi 
dute, baina horrez gain, soldata eskatzen ere hasi dira, ordu askoz lan egiten dutelako 
eta esku-diruaz ordaintzen diren beste beharrizan batzuk ere badituztelako: senda-
gaiak, arropa... Australiar abeltzain batzuk, ordea, ez daude erabat ados. 

5.- Gizon batek kartzelan sartu behar du, ezarri dioten fi dantza (1.000 €) ezin dezakeelako 
ordaindu. 50.000 €ko fi dantza duen beste bat, aldiz, hori ordaindu eta kartzelatik irtengo 
da. 

6.- 1991ko Bakearen Nobel Sariak, Myanmar-eko (lehengo Birmania) Aung San Suu Kyik, 
ia sei urte egin zituen, 1989tik 1995era, etxe barruko atzipenaldian bere herrialdea go-
bernatzen duen erregimen militarraren aurka modu baketsuan agertzeagatik. 

7.- Estatu Batuetan gizon bati heriotza-zigorra ezarri diote. Ezin dio abokatu on bati or-
daindu eta bere ofi ziozko abokatu defentsariak, kasu asko dituenez pilatuta, denei ezin 
die baldintza beretan erantzun. Gizon horrek babesik eza pairatu duela uste al duzu?

 Deklarazioaren artikulu hau urra dezakeen beste egoeraren bat bururatzen al zaizu?

 Zer egin liteke Giza Eskubideen urratzeekin amaitzen saiatzeko? Zer egin zenezakete zuen ikas-
gela edo ikastetxean?

1. Zer da Giza Eskubideen arloko Hezkun-
tza? 

“…gizakion duintasunaren berdintasuna 
sustatzea helburu duten hezkuntza progra-
mak eta jarduerak, eta kulturarteko ikaskun-
tza, parte-hartzea eta gutxiengoen indartzea 
sustatzen dituen programak” 

Giza Eskubideen arloko Hezkuntzaren defi nizio 
ofi ziala. Europako Kontseiluko Gaztedia Progra-
ma 

Epe luzeko helburua 

Defi nizioak eta ikuspegiak hainbat izan daitezke, 
baina Giza Eskubideen arloko Hezkuntza lortu 
nahi denaren bidez defi nitzen da ondoen. Pro-
grama horien epe luzeko helburua Giza Eskubi-
deak ulertu, defendatu eta errespetatzen dituen 
kultura sortzea da. Hortaz, jende gehiagorekin 
lan egiten duen edonor Giza Eskubideen arlo-
ko hezkuntzan ari dela esan daiteke, baldin eta 
helburu hori badu buruan eta hori erdiesteko be-
harrezko urratsak ematen baditu –nola edo non 
lortuko duen axola izan gabe. 

Europako Kontseilua. Injuve (2005): COMPASS. Gazteentzako Giza Eskubideen arloko Hezkuntzako gidaliburua (19-27 or.)
http://www.injuve.mtas.es/injuve/contenidos.item.action?id=338990213&menuId=344076218

GIZA ESKUBIDEEN ARLOKO 
HEZKUNTZA ULERTZEA  

TE
ST

U
A

K

Helburu horretarantz aurrera egiteko modurik 
onenari edo egokienari buruzko iritziak hainbat 
izan daitezke, baina helburua behintzat argia da. 
Bi gizabanakok edo taldek ez dituzte beharrizan 
berberak izango, eta era berean, ez dago gizaba-
nako, talde edo gizarte guztietarako baliagarria 
den hezkuntza ikuspegi banakakorik. Eta horrek 
guztiak Giza Eskubideen arloko Hezkuntza era-
ginkorrak arreta parte-hartzaileengan edo jaso-
tzaileengan jarri behar duela erakusteko balio du: 
gizarte bakoitzeko pertsona bakoitzaren beharri-
zan, lehentasun, trebetasun eta nahietan izan 
behar du abiapuntua. 

Arreta parte-hartzaileengan edo jasotzaileen-
gan jarrita duen hezkuntza ikuspegiak pertsona 
bakoitzaren egintzen eta aldaketen balioa ain-
tzat hartzen du. Era berean, aipaturiko pertso-
naren testuinguru soziala ere kontuan hartzen 
du. Baina horrek ez du esan nahi hezitzaileek 

nahitaez isolatuta lan egin behar dutenik, edo 
beste testuinguru batean lanean ari diren beste 
batzuengandik ezer ikasi ez dezaketenik. Giza 
Eskubideen arloko hezitzaile guztiak lotzen di-
tuena eginkizun komun bat da, Giza Eskubideak 
balioesten eta errespetatzen diren mundu bat 
sustatzeko eta bertan bizitzeko nahia, hain zu-
zen ere. Badira kalitate frogatua duten lerroka-
durak, orientabideak edo metodoak, hezkuntza 
materialak eta arlo horretan lan egiten duten 
pertsonak, eta horrek guztiak lagun diezaguke 
helburu komun hori erdiesten. Gidaliburu honen 
helburua beste ekarpen bat izatea da. 

Zer uste duzu dela Giza Eskubi-
deen arloko Hezkuntza (GEH)? 

 
Banakatzea

Ikuspegi zabala izatea garrantzizkoa da, baina 
helburu praktikoagoak ditugunean gure hel-
buruen ikuspegi errealistago bat behar izaten 
dugu batzuetan. Helburu orokorrak helburu ze-
hatzetan banakatzea baliagarria izan daiteke: 
Giza Eskubideen kultura sortzeko beharrezko 
osagaiak behatzeko, eta ondoren, gizabanakoa 
osagai horietarantz nola bideratu daitekeen 
pentsatzeko. Giza Eskubideen kultura, azken 
fi nean, ez da bakoitzak bere eskubideak ezagu-
tzen dituen kultura soila -ezagutzea eta erres-
petatzea ez baitira gauza bera, eta errespeturik 
gabe beti izango baitira urraketak-. Giza Eskubi-
deen kultura gurutzatzen diren jarreren, sines-
menen, portaeren, arauen eta erregulazioen sis-
tema bat da. Horiek ulertuz gero, gure taldeetan 
egiten dugun lanaren oinarria osatuko dugu. 

Giza Eskubideen kulturarantz 

Ondoko puntu hauek kultura horren funtsezko 
elementuetan dute sorburua. Giza Eskubideen 
arloko hezkuntzarako helburu orokorrak eman 
diezazkigukete: 

• Giza Eskubideen eta funtsezko eskubideen 
errespetua indartzea. 

• Gizabanakoarekiko eta gainerakoekiko begi-
runea sortzea: giza duintasunaren balio bat. 

• Gainerakoen eskubideak errespetatzera era-
mango gaituzten jarrera eta portaerak sor-
tzea. 

• Egiazko genero berdintasuna eta maila guz-
tietako emakumeentzako aukera berdinta-
suna bermatzea.

• Kultura aniztasuna errespetatu, ulertu eta ba-
lioztatu dadin sustatzea, beste nazio, etnia, 
erlijio edo hizkuntzei eta beste gutxiengo edo 
komunitate batzuei dagokienez bereziki. 

• Pertsonak herritar aktiboagoak izan daitezen 
bultzatzea. 

• Demokrazia, garapena, justizia soziala, har-
monia komuna, elkartasuna eta herrien eta 
nazioen arteko adiskidetasuna sustatzea. 

• Bakearen kultura sortzea helburu duten na-
zioarteko erakundeen jarduerak sustatzea. 
Bakearen kultura hori Giza Eskubideen balio 
unibertsaletan, nazioarteko ulermenean, to-
lerantzian eta indarkeriarik ezan oinarrituko 
da. 

2. GEHren emaitzak 

Zein dira nire taldearen helburuak?

 
Giza Eskubideen arloko hezkuntzako helburu 
global bat eta epe luzeko hainbat helburu iden-
tifi katu ditugu. Baina gehiago gerturatu gaitezke 
etxera, eta taldeen eta komunitateen banakako 
beharrizanetan pentsa dezakegu: Mundu maila-
ko aldaketak tokiko mailan lan eginez!

Gaur egungo munduan Giza Eskubideen urrake-
tak gure inguruan ikus ditzakegu. Irudizko kasu 
batean, nahikoa litzateke zure taldeko kideei gai-
nerako gizakiekiko begirunea izaten irakastea, 
eta etorkizunean kide horiek behintzat gaine-
rakoen eskubideak urratuko ez dituztela espero 
izatea. Horixe bera da Giza Eskubideen arloko 
hezitzaile gisa egiten dugun lanaren garrantzizko 
alderdietako bat.

Baina gorago ere heldu dezakegu: gazteei ikasi-
takoa eurentzako bakarrik gorde beharrean ingu-
ruan duten munduari begira ere jardun dezaten 
iradoki diezaiekegu. Minihezitzaileak eta mini-
ekintzaileak izan daitezen inspiratzen ahalegindu 
gaitezke, euren kabuz Giza Eskubideen defen-
tsan lagun dezaten –eurengan eragin zuzenik 
ez duten kasuetan ere bai-. Helburu hori ez da 
helezina: ez du esan nahi gazteak Giza Eskubi-
deen defentsan bakarrik jardutea espero izan 
behar dugunik; aldiz, gazteek gai horietaz jabetu 
beharko luketela esan nahi du, horiekiko interesa 
izan beharko luketela eta beharrezkotzat jotzen 
dutenean gertaeren bilakaera aldatzearren lan 
egiteko gai izan beharko luketela. 

Ideia hori buruan izanik, jadanik existitzen diren 
Giza Eskubideen arloko hezkuntzako ereduek 
hiru zeregin nagusitan banatzen dituzte hel-
buruak: 

• Giza Eskubideekin zerikusia duten gaiekiko 
kontzientzia eta ulermena sustatzea, pertso-
nek eskubide horiek urratzen direla jakin de-
zaten. 

• Giza Eskubideak defendatzeko beharrezkoak 
diren gaitasunak eta ahalmenak garatzea.

• Giza Eskubideen errespetua garatzea, per-
tsonek euren borondatez gainerakoen eskubi-
deak urra ez ditzaten. 

Zein dira lanean diharduzun gazteengan 
identifi ka ditzakezun kezka nagusiak? 

3. Ezagutzak, gaitasunak eta jarrerak 

Zer ezagutza mota dira beharrezkoak gazteek 
Giza Eskubideak sakonago uler ditzaten lortze-
ko? Giza Eskubideen defentsan laguntzeko zer 
gaitasun eta jarrera beharko dituzte? 

Honako zerrenda honetan galdera horietarako 
zenbait erantzun ematen dira: 

Ezagutza eta ulermena

• Funtsezko kontzeptuak. Honako hauek, adibi-
dez: askatasuna, justizia, berdintasuna, giza 
duintasuna, bereizkeriarik eza, demokrazia, 
unibertsaltasuna, eskubideak, erantzukizu-

nak, elkarren mendekotasuna eta elkarta-
suna. 

• Giza Eskubideek negoziatu eta familian, ikas-
tetxean, komunitatean, eta munduan oro har 
jokatzeko ereduei buruzko hitzarmenak lor-
tzeko eskema bat ematen dutenaren ideia.

• Giza Eskubideen papera eta iraganeko eta 
etorkizuneko dimentsioa, norbere bizitzan, 
komunitateen bizitzan, eta gainerako pertso-
nen bizitzan. 

• Eskubide zibilak eta politikoak eta eskubide 
sozialak eta ekonomikoak bereiztea. 

• Giza Eskubideen ikuspegiak eta esperien-
tziak, hainbat gizartetan, gizarte bereko ko-
munitateetan, eta legitimazio iturriak (erlijio 
iturriak, moralezko iturriak eta legezko iturriak 
barne hartuta). 

• Giza Eskubideak onartu daitezen eragiten 
duten aldaketa sozial, gertaera historiko eta 
arrazoi nagusiak.

• Giza Eskubideen babesa inplementatze-
ko nazioarteko bitarteko nagusiak –Nazio 
Batuetako Giza Eskubideen Deklarazioak 
(UDHR), Nazio Batuetako Haurren Eskubi-
deen Konbentzioa (UNCRC), Giza Eskubi-
deak eta Funtsezko Askatasunak Babesteko 
Europako Konbentzioa (EHCR), adibidez. 

• Nazioarteko eta nazio eta toki mailako 
erakundeak, gobernuz kanpoko erakundeak 
eta Giza Eskubideak sostengatu eta babes-
tearren lan egiten duten gizabanakoak. 

Gaitasunak

• Aktiboki entzun eta komunikatzea: hainbat 
ikuspuntu entzuteko gaitasuna, gure eskubi-
deak eta gainerakoenak defendatzearren. 

• Pentsaera kritikoa: informazio esanguratsua 
bilatzea, ebidentziak kritikoki baloratzea, au-
rreiritziekiko eta aurretiko joerekiko kontzien-
tzia, manipulatzeko moduak antzematea, 
erabakiak iritzi arrazoituetan oinarrituta har-
tzea. 

• Lankidetzan jarduteko eta gatazkak modu 
positiboan tratatzeko ahalmena.

• Talde sozialak antolatu eta horietan parte 
hartzeko ahalmena. 

• Giza Eskubideak sustatu eta babestearen 
alde lan egitea, tokiko nahiz mundu mailan.  

Jarrerak eta balioak

• Gure ekintzekiko erantzukizuna, garapen 
pertsonalarekiko eta aldaketa sozialarekiko 
konpromisoa. 

• Jakin-mina, pentsaera irekia, eta aniztasuna 
aintzat hartzea. 

• Gainerakoekiko enpatia eta elkartasuna, eta 
euren eskubideak mehatxupean dituztenei 
laguntzeko konpromisoa. 

• Giza duintasuna, autoestimua, eta gaine-
rakoak aintzat hartzea, ezberdintasun sozia-
lak, kulturalak, linguistikoak eta erlijiozkoak 
alde batetara utzita. 

• Justizia, eta askatasunarekiko, 
berdintasunarekiko eta 
aniztasunarekiko begi-
runearen ideiak erdi-
estearren lan egiteko 
nahia. 

4. GEH gazteekin 

Gero eta onartuagoa 
dago gazteei zuzendu-
tako Giza Eskubideen ar-
loko hezkuntzari jaramon 
gehiago egin behar zaiola, hori 
gizarteari begira garrantzizkoa 
delako ez ezik, baita gazteek lan 
mota horri dagozkion jarduerak aintzat 
hartzen dituztelako eta on egiten dietelako 
ere.

Gaur egungo gizarteak, eta gazteek be-
reziki, gero eta sarriago egin behar iza-
ten diete aurre bazterkeria sozialari, er-
lijiozkoari, etnikoari eta desberdintasun 
nazionaletatik ondorioztatutakoari. Baita 
gero eta nabarmenagoa den globaliza-
zioaren desabantaila eta abantailei ere. 
Giza Eskubideen arloko hezkuntzak ga-
rrantzizko gai hauek jorratzen ditu, eta 
gizarte moderno eta kultura anitz hone-
tako pertzepzioei, sinesmenei, jarrerei 
eta balioei zentzua ematen lagun dezake. 

Horrek guztiak gizabanakoei lagundu egiten die 
aipaturiko desberdintasunak modu positiboan 
erabiltzeko moduak aurkitzen. 

Baina gazteak arduratzen dituena, batez ere, 
Giza Eskubideak dira, eta ildo horretan, Giza Es-
kubideen arloko hezkuntzarako baliabide nagu-
sia ematen dute. Gazteek gaur egun kritika asko 
jasotzen dituzte politikarekiko axolagabekeria 
edo interesik ezagatik, baina zenbait ikerketa-
tatik ondorioztatu denez, errealitatea oso bes-
telakoa da. Europako Batzordeak 2001. urtean 
egindako ikerketa batek gogorarazten duenez, 
adibidez, gazteek gizartean parte hartzen dute 
–bai behintzat gazte elkarteen eta kluben bidez. 
Batez beste, Europar Batasuneko herrialdeetako 
gazteen % 50ek baino gehiagok hartzen dute 
parte talderen batean, edo elkarteren bateko ki-
deak dira (herrialde batzuen eta besteen arteko 
desberdintasunak oso handiak badira ere).

Politika gaiekiko interesari dagokionez, gazteek 
Europar Batasunarekiko duten jarrerari buruz 
egindako azterketa batetatik ondorioztatu denez, 
Giza Eskubideekin harremana duten gaiak gaz-
teek lehentasunezkotzat jotzen dituzten gaien 
artean daude (langabeziak edo krimenek baka-
rrik kezkatzen dituzte gai horiek baino gehiago 
gazteak). Gobernariek Giza Eskubideen babesa-
ren alde lan egiteari ekitea nahi lukete gazteek, 
ingurumena babesten hastea, arrazakeriaren 
eta genero desberdintasunen aurka borrokatzen 
hastea.

Zure esperientziaren arabera, gazteek ez al dute 
politika gaiekiko interesik? Horrela baldin bada, 
zein uste duzu izan litekeela arrazoia? 

Mundu mailako esperientziak agerian utzi du 
gazteek energia asko eta euren konpromisoa jar-
tzen dituztela gai horietan, baldin eta egiten eta 
ikasten dutenaren arduradun izan badaitezke 
eta gaiak modu interesgarri eta esanguratsuan 
aurkezten badira. 

Hezitzaile gisa, energia hori aprobetxatu behar 
dugu. Gazteek ideia horiek hartu eta garatu egin-
go dituzte, eta hori frogatzeko nahikoa da gazteei 
zuzendutako programak ugariak direla ohartzea 
(gazte taldeetan eta ikastetxeetan ad hoc egiten 
diren maila txikiko jardueretatik hasita, Europako 
Batzordeak eta beste erakunde batzuk zuzendu-
tako nazioarteko programa nagusietara) 

Zer gai mota izango dira segur 
aski zure taldeko kideen intere-
sa gehien areagotuko dutenak? 

5. Heziketa ingurune formalak eta ez for-
malak 

Parte-hartzaileak tartean sartzeko eta hezkuntza 
prozesu bat egituratzeko modurik egokiena hezi-
tzailearen lan ingurunearen mende dago neu-
rri handi batean. Edukiarekiko, denborarekiko, 
eta jarduera moduarekiko askatasun gehiago 
edo gutxiago izan dezakezu, lanean diharduzun 
hezkuntza testuingurua formala, informala edo 
ez formala denaren arabera. 

Hezkuntza informala terminoaren bidez prozesu 
jarrai bat adierazi nahi da. Prozesu horri esker 
gizabanakoak jarrerak, balioak, gaitasunak eta 
ezagutza jasotzen ditu, inguruko hezkuntza ba-
liabidetatik eta eraginetatik eta eguneroko espe-
rientziatik (familia, auzotarrak, liburutegiak, ko-
munikabideak, lana, jokoa, etab) abiatuta. 

Hezkuntza formala terminoaren bidez hezkun-
tza sistema egituratua adierazi nahi da, lehen 
hezkuntzako eskolatik abiatuta unibertsitatera-
ino. Prestakuntza tekniko eta profesionalerako 
programa espezializatuak ere barne hartzen 
ditu. 

Hezkuntza ez formala terminoaren bidez hezkun-
tza pertsonal eta sozialeko edozein programa 
planifi katu adierazi nahi da (gazteei zuzendu-
takoa). Programa horiek hezkuntza programa 
formaletik kanpo dauden hainbat trebetasun eta 
gaitasun hobetzeko diseinatzen dira. 

Hezkuntza ez formalak, gazte erakunde eta tal-
de askok hori erabiltzeko duten modua aintzat 
hartuta, honako ezaugarri hauek ditu: 

• Borondatezkoa da;

• guztiek erabil dezakete (edo hori nahi litzate-
ke behintzat);

• hezkuntza helburuei jarraituz antolatutako 
prozesua da;

• parte-hartzailea da eta gunetzat ikastuna edo 
ikaslea du;

• egunerokotasunerako trebetasunak jorratzea 
eta hiritar aktiboak izateko prestatzea du hel-
buru;

• gizabanako eta taldeko ikaskuntza talde ikus-
puntuan sartzean oinarritzen da;

• osokoa da eta prozesurantz bideratzen da;

• Ekintzan eta esperientzian oinarritzen da, eta 
parte-hartzaileen beharretan du abiapuntua.

Hezkuntza formala, ez formala eta informala eten-
gabeko ikasketa prozesu bateko osagaiak dira, 
eta elkar osatu eta indartzen dute. Gidaliburu hau 
ez da GEHko “ikastaro” moduan diseinatu, eta 
bertako jarduerak hainbat testuingurutan aplika 
daitezke modu praktikoan, ingurune formal nahiz 
informalagoetan, eta erregularki edo irregularki. 

6. GEHrako nazioarteko sostengua 

Europako Kontseilua

Europako Kontseiluko kideak diren estatuentzat, 
Giza Eskubideak adierazpen soilak baino askoz 
gehiago dira: Giza Eskubideak bertako legee-

tako zati dira, eta hortaz, gazteen hezkuntzako 
zati ere izan beharko lukete. Europako herrial-
deek ekarpen handia egin zioten XX. mendeko 
Giza Eskubideen deklarazio nagusiari, 1948. 
urteko abenduaren 10ean Nazio Batuen Batzar 
Orokorrak egin zuen Giza Eskubideen Dekla-
razio Unibertsalari. Giza Eskubideen Europako 
Konbentzioak Europako Kontseiluko estatu guz-
tiak lotzen ditu legez; Konbentzio horrek Nazio 
Batuen dokumentuan hartu zituen inspirazioa eta 
printzipioak, eta bi urte geroago onetsi zen.

Europako Kontseiluko estatuei egindako R (85) 
7 gomendioa (1985. urteko maiatzaren 14ko 
Ministro Kontseiluan onetsia) Giza Eskubideei 
buruzko irakaskuntzarekin eta ikaskuntzarekin 
du zerikusia. Dokumentu horretan azpimarratzen 
denez, gazte guztiek Giza Eskubideen gaineko 
ikasketak egin beharko lituzkete ikastetxeetan, 
demokrazia pluralista batean bizitzeko prestake-
ta gisa. Ikuspegi hori barneratzen ari dira, apur-
ka, Europako hainbat herrialde eta erakunde. 

Europar Batasunaren esparruan, 1997. urteko 
abenduan Luxenburgon egin zen bileran, Euro-
pako Kontseiluak honako hauen alde lan egin be-
harko luketela gomendatu zien estatu guztiei: 

• Sozietate zibilak Giza Eskubideen sustape-
nean eta babesean duen papera indartzea-
rren. 

• Lekuan bertan egiteko jarduerak sustatzea-
rren eta Giza Eskubideen arloko laguntza tek-
nikoa garatzearren. 

• Giza Eskubideen arloko trebakuntza eta 
heziketako programak indartzearren. 

Gazte politika

1998. urteko apirilean Gaztedia arloko europar 
ministroak Bukaresten bildu ziren, eta Europako 
Kontseiluaren gazte politikaren helburu eta as-
moei dagokienez honako erabaki hauek hartu 
zituzten: 

• Elkarte bizitza eta demokrazia eta anizta-
suna irudikatzen dituzten beste hainbat ekin-
tza sustatzea, eta gazteei komunitatearen 
bizitzan bete-betean parte hartzeko laguntza 
ematea. 

• Gaur egungo elkartze ereduak gizarte aldake-
tara egokitzea, eta baita orain arte ordezkari-
tza ahula izan duten bestelako gazte erakun-
de eta lanetara ere. Gazteen parte-hartze 
aktiboaren kontzeptua garatzen jarraitzea. 

• Gazteek herritar aktibo eta arduratsu moduan 
egin dezaketen garrantzizko ekarpena guztiz 
aprobetxatzea. 

• Herritarrak hezteko proiektuak garatzea, gaz-
teak komunitate bizitzan azkarrago eta modu 
eraginkorragoan sar daitezen ahalbidetzeko, 
desberdintasunak errespetatuz. 

• Tokiko mailatik Europa mailaraino, gazte po-
litika integratua, koherentea eta sektore arte-
koa ezartzea, Giza Eskubideak eta funtsezko 
askatasuna babesteko Europako Konbentzio-
aren printzipioetan oinarrituta.

Nazio Batuak

1994. urteko abenduan, Nazio Batuen Batzar 
Orokorrak 1995-2004 aldia Giza Eskubideen 
arloko Hezkuntzarako Nazio Batuen hamarka-
da izendatu zuen ofi zialki. 1993. urtean Vienan 
izandako Giza Eskubideen Mundu Konferen-
tzian egindako gomendioaren ondoren gertatu 
zen hori. Konbentzio horretan Giza Eskubideen 
arloko hezkuntza, trebakuntza, eta informazio 
publikoa funtsezkotzat jo ziren komunitateen ar-
teko harreman egonkorrak eta harmoniatsuak 
sustatzeko eta lortzeko, eta elkar ulertzea, tole-
rantzia eta bakea sustatzeko. Vienako konferen-
tziak estatuei “analfabetismoa errotik kentzeko 
borrokatzeko eta hezkuntza gizakion nortasuna 
guztiz garatzera eta Giza Eskubideekiko eta fun-
tsezko askatasunarekiko begirunea indartzera 

zuzentzeko” gomendatu zien. Era berean, Giza 
Eskubideak, lege humanitarioak, demokrazia eta 
legearen inperioa trebakuntza formal eta ez for-
maleko erakunde guztien programetako ikasgai 
gisa barneratzeko deia egin zuen. Nazio Batuen 
hamarkadak bere egin zuen erronka hori. 

UNESCO

Garrantzizko beste arlo bat gizarte modernoetan 
gertatzen ari den kultura eta erlijio aniztasuna-
ren areagotzea da. Gizarte bakoitzaren baitan 
eta gizarte guztien artean “elkarrekin bizitzen 
ikastea”ren garrantzia funtsezkoa da hezkun-
tzaren ideiarentzat –UNESCOk 1996. urtean XI. 
mendeko hezkuntzari buruz egin zuen txostenean 
gomendatzen den “beharrezko utopia”. Giza Es-
kubideek UNESCOren txostenean laburbiltzen 
den kontzeptuan hartzen dute oinarria –adibidez, 
gatazka egoeretan bitartekotza egiteko trebeta-
sunean eta arazoak aztertzean eta etorkizuneko 
bideen plangintza egitean ikuspuntu komunak 
aurkitzeko trebetasunean. Aldaketak indarkeria-
rik gabe egiteak funtsezko garrantzia eta premia-
zko interesa du gizarte bakoitzaren baitan, nahiz 
gizarte guztien artean. Hezkuntza arloko ahalegi-
netan funtsezko lekua izan beharko luke. 

Erreferentziak

• Dr.Pasi Sahlberg. Ikaskuntzarako zubiak erai-
kiz. Hezkuntza ez formalak gazteengan duen 
onarpena eta balioa. Hezkuntzako Kontseilu 

Nazionalarentzako (Finlandia) eta Gazte-
diaren Europako Foroarentzako. Gaztedia-
ren Europako Foroa, 1999. urteko abendua. 
Chisholm,Lynne. 

• Bizirik irautea, Gaztediaren Europako Fo-
roaren informazio dokumentua, 2000. urteko 
batzar orokorrerako. Europa aldakorrerako 
ikaskuntza ez formalaren suspertzerantz. 
Hezkuntza ez formalari buruzko bilerako 
txostena. Europako Kontseilua, Gaztedia eta 
Kirol Zuzendaritza. 2000.

Giza Eskubideen Deklarazio Unibertsala 1948. 
urtean idatzi zen. Eleanor Roosevelt-ek, Nazio 
Batuen Batzordeko lehendakariak, deklarazio-
aren zirriborroa prestatu zuen, eta XXI. mendean 
indarrean dirauen adierazpen hau egin zuen:

Denbora asko igaroko da historiak Giza Eskubi-
deen Deklarazio Unibertsalaren balioa epaitu 
baino lehen. Eta epaia, nik uste, nazio guztietako 

herriek pertsona guztiak deklarazioaren edukira 
ohitzeko egiten duten ahaleginaren baitan egon-
go da; izan ere, behar adina ulertzea lortzen ba-
dute, bertan agertzen diren zenbait eskubide eta 
askatasun eskuratzearren ahaleginduko dira, 
eta ahalegin horrek zentzua emango dio Nazio 
Batuen Gutunean aipaturiko eskubideei eta as-
katasunei buruz aditzera ematen den mezuari. 

Instituto Iberoamericano de Derechos Humanos (2003): Educación popular en derechos humanos (35-39 or.)
www.iidh.ed.cr / www.educacionenvalores.org/article.php3?id_article=35 

ZERGATIK SUSTATU GIZA 
ESKUBIDEEN ARLOKO HEZKUNTZA?

1. Nazioarteko babesa giza eskubideen ar-
loko hezkuntzari

1945. urteaz geroztik, hainbat lege baliabidek 
(eskualde nahiz mundu mailakoek) bermatu dute 
giza eskubideen arloko hezkuntza, Nazio Batuen 
Gutunak “giza eskubideen eta funtsezko askata-
sunen errespetua sustatu eta adoretzeko” nazio-
en arteko lankidetza exijitu zuenetik. Hortaz, Gu-
tun horrek “sustapena eta adorea”ri buruz egiten 
duen aipamenak Estatuak giza eskubideen arloko 
hezkutzaren eta irakaskuntzaren erantzule egiten 
ditu. Gainera, nazioarteko eta eskualde mailako 
erakunde askok eman izan diete erabateko babe-
sa helburu horiei. XXI. mendean, Afrikako gizarte 
zibila agertzen ari den he-inean eta garapen bi-
dean dauden herrialdeetan boluntario elkarteak 
ugaritzen ari diren heinean, giza eskubideekiko 
eta horien irakaskuntzarekiko konpromisoa du-
ten gobernuz kanpoko erakundeen (GKE) ekime-
na eta bultzada agerikoa egiten ari da. Horrela 
bada, GKEek sortu berriak diren demokrazietan 
hezkuntza jarduerak areagotzea espero da; izan 
ere, jarduera horiek giza eskubideen urraketei 
aurrea hartzeko estrategien parte izan daitezke, 
eta baita pertsonengan euren beharrak ezagu-
tzan eta eskubideetan onarrituta asetzeko gaita-
suna garatzeko tekniken parte ere. 

Nazio Batuen Gutunean giza eskubideak sus-
tatu eta adoretzeari buruz egin zen aipamena 
1948. urtean argitu zen, Batzar Orokorrak Giza 
Eskubideen Deklarazio Unibertsala aurkako bo-
torik gabe onartu zuenean. Deklarazio hori “herri 
eta nazio guztiek izan beharreko jomuga” legez 
aldarrikatu zen eta nazioei “irakaskuntzaren eta 
hezkuntzaren bidez eskubide eta askatasun 
horiekiko begirunea sustatzeko” agindua eman 
zitzaien. Horrela bada, Gutunak bezalaxe giza 
eskubideak sustatzeko zeregina duen baliabide 

batekin parekatu zen hezkuntza. Gainera, Dekla-
razioko Hitzaurrean “irakaskuntza eta hezkuntza” 
Estatuen funtzio osagarriak eta Bigarren Mundu 
Gerraz geroztikoak baino gehiagotzat jotzen 
dira; izan ere, Nazio Batuetako Estatuen betebe-
hartzat jotzen dira. “Hezkuntza eta irakaskuntza” 
“norbanakoen nahiz erakundeen” betebeharrak 
direla aldarrikatzen denean, herri akzioa eta 
GKEen lana aintzatesten dira. 

2. Hezkuntza eskubidea 

Hezkuntza ez da giza eskubideak sustatzeko 
mekanismo hutsa, helburua baizik. Hezkuntza gi-
zakion eskubide gisa aldarrikatzeko, Deklarazio 
Unibertsalaren egileek hezkuntza balioen baitan 
dagoela hartu zuten kontuan, hau da, hezkunt-
za beti balioekin lotuta dagoela eta horiek sos-
tengatzen dituela. Hala ere, hezkuntzaren bidez 
zein balio mota sustatzen ditugun ere izan behar 
dugu kontuan. Ildo horretan, Giza Eskubideen 
Deklarazio Unibertsaleko 30. artikuluan hezkun-
tzaren jomugetako bat “giza eskubideen eta fun-
tsezko eskubideen errespetua indartzea” izango 
dela adierazten da (2. atala). Giza eskubideen 
arloko hitzarmenek ere (Nazio Batuek gerora 
egin zituzten, eta 1976. urtean sartu ziren inda-
rrean, 1948. urtean aldarrikatutako eskubideen 
nazioarteko legearen oinarriak formalizatzeko) 
hezkuntza eskubideari eta hezkuntzak sustatu 
beharko lituzkeen balioei buruzko xehetasunak 
ematen dituzte. Horrela, Eskubide Ekonomiko, 
Sozial eta Kulturalen Nazioarteko Hitzarmenak 
giza eskubideen errespetua indartzeko hezkun-
tza helburua irakaskuntzarekin lotutako zenbait 
jomugen bidez barneratu zuen. Adibidez, Hitzar-
meneko 13. artikuluak zera dio: “Hezkuntzaren 
helburua gizakion nortasuna eta duintasuna guz-
tiz garatzea izango da” (1. Atala).

Hitzarmenean Estatuei buruz honako hau ere 
esaten da: 

Hezkuntzak pertsona guztiei gizarte libre batean 
modu eraginkorrean parte hartzeko gaitasuna 
eman behar die; nazio guztien arteko eta arraza, 
etnia edo erlijio talde guztien arteko ulermena, 
tolerantzia eta adiskidetasuna faboratu behar 
du, eta Nazio Batuek bakea mantentzeko egiten 
dituzten jarduerak sustatu behar ditu. (13. artiku-
lua, 1. atala)

Hezkuntzaren helburuei buruzko xedapen positi-
boen osagarriak dira Eskubide Zibil eta Politikoen 
Hitzarmenekodebekuak. Hitzarmen horrek zera 
dio: Estatu batek giza eskubideen nazioarteko 
sistema onartzen duenean, ezin izango du per-
tsonek euren eskubideak ezagutzea eragotzi eta 
“inor ezin izango da gogaitu bere iritzien eragi-
nez”; gainera, 19. artikuluko 1. atalean hezkun-
tza ideiak trukatu eta hedatzeko prozesua dela 
adierazten da. Eskubide Zibil eta Politikoen Na-
zioarteko Hitzarmenak asmo horiek bultzatzen 
ditu, zera proposatzen duenean: 

Pertsona guztiek dute adierazpen askatasuna. 
Hau da, edozein motatako informazioa eta ideiak 
bilatu, jaso eta hedatzeko eskubidea, mugak 
aintzat hartu gabe; ahoz edo idatziz, inprimatuta 
edo modu artistikoan, edo norberak aukeratutako 
beste edozein modutan (19. artikulua, 2. atala). 

3. Gure eskubideak ezagutzeko eskubidea

Eskubideen nazioarteko lege proiektuak, Giza 
Eskubideen Deklarazio Unibertsalean eta ai-
paturiko bi hitzarmenetan jasotzen denak, gaur 
egungo munduko hezkuntzan jartzen du enfasia. 
Nazioarteko baliabideek funtsezko printzipioei 

buruz hitz egiten dutenean hizkuntza errepikako-
rra erabiltzeko joera dute, eta hortaz, ez da ha-
rritzekoa testu gehienetan aipatu ditugun arauak 
errepikatzea. Adierazpen horien errepikapena-
ren ondorioak giza eskubideen garrantzia na-
barmentzen laguntzen du, eta baita funtsezkoa 
den beste ideia bat ere: guztiok gure eskubideak 
ezagutzeko eskubidea dugunaren uste osoa. 
Giza eskubideak onartzea, nahiz horiek ezagu-
tzea, beharrezkoak dira gaur egungo munduan; 
behar horren arrazoia Giza Eskubideen Dekla-
razio Unibertsaleko Hitzaurrean adierazten da: 
bertan azaltzen denez “gizakiok, beldurrik eta 
miseriarik gabe, hitz egin eta sinesteko askata-
suna duten mundua” lortzeko, jendeak eskubide 
eta askatasunen ikusmolde komun batean” ados 
jarri behar du. 

Giza eskubideei buruzko ideiak mundu osoan 
zehar hedatu dira; horrela bada, giza eskubi-
deak, hezkuntza eskubidea eta eskubideak eza-
gutzeko eskubidea barne direlarik, nazioarteko 
arau guztietan txertatu dira. Eta beraz, guztiok 
hezkuntza eskubidea izateko kontzeptua eta 
giza eskubide guztien errespetua areagotzeko 
hezkuntza helburua nazioarteko baliabide asko-
tan barneratu dira. 

Beste hitzarmen batzuen adibideak honako 
hauek lirateke: Umeen Eskubideei buruzko 
Konbentzioa (1989), eta giza eskubideetako 
erakunde eta arauei buruzko eskualde mailako 
akordioak (amerikarra -1948-, europarra -1953- 
eta afrikarra -1986-). Eskualde mailako zenbait 
GKEk antzeko Gutun bat idatzi zuten Asian, giza 
eskubideei buruzkoa. Gaur egun, giza eskubi-
deen arloko hezkuntza mundu guztian zehar 
ari da ugaritzen; izan ere, gero eta gehiago dira 

eskubide horiek dituztela dakiten pertsonak, eta 
hortaz, ezagutu eta probetxua ateratzeko auke-
ra exijitzen dute. Aurrerapen esanguratsu horien 
aitorpen gisa, Nazio Batuen Batzar Orokorrak 
(49/184 Erabakia) 1995-2005 aldia “Giza Es-
kubideen arloko Hezkuntzarako Nazio Batuen 
Hamarkada” izendatu zuen. 

4. Giza eskubideen arloko hezkuntza era-
ginkorra

Giza Eskubideei eta Herriaren Eskubideei 
buruzko Afrikako Gutuna gobernuak hezkuntzari 
dagokionez duen erantzukizunari buruzko arauak 
diseinatzeko adierazpen argiena da. Baina ho-
rretaz gain, giza eskubideen arloko hezkuntza 
eraginkorrerako dei esanguratsu eta berezia egi-
ten du. Aipaturiko Gutunak dioenez, hori sinatu 
zuten Afrikako Estatuek: 

Gutun horretan biltzen diren eskubideak eta as-
katasunak errespeta daitezen sustatu eta ber-
matu beharko dute, horretarako irakaskuntzaz, 
hezkuntzaz eta argitalpenez baliatuz. Era be-
rean, pertsonek askatasun eta eskubide horiek, 
eta dagozkien betebeharrak eta erantzukizunak 
uler ditzaten arduratuko dira. 

Gobernuen erantzukizuna da giza eskubideen 
arloko hezkuntza eskaintzea, baina baita pertso-
nek giza eskubideak uler ditzaten bermatzea ere. 
Kontzeptu hori guztiz berritzailea da eta nazioar-
tean gai horri buruz egindako planteamenduei 
ekarpen esanguratsua egiten die. Giza eskubi-
deen arloko hezkuntzaren eraginkortasunare-
kiko ardura ez dagokie Banjul-eko herrialde si-
natzaileei bakarrik, baizik eta giza eskubideen 

arloko hezkuntza benaz hartzen duten guztiei. 
Giza eskubideen arloko hezkuntza eskaintzeko 
prest daudenek, programa horiek eraginkorrak 
izan daitezen ere bermatu beharko lukete, per-
tsonek euren eskubideak onartu eta ulertzen 
dituzten heinean, eta hortaz, eskubide horiek 
ezagutzeko, aplikatzeko, eta etekina ateratzeko 
gaitasuna eskuratzen duten heinean. 

Giza eskubideen arloko hezkuntza eraginkorra-
ren helburua ez da gizarte ondoeza sortzea, eta 
ildo horretan egiten den edozein iradokizun giza 
eskubideen eta demokraziaren interpretazio 
okerra da. Giza eskubideen arloko hezkuntza 
ez formala legera egokitu behar da, giza eskubi-
deen arloko nazioarteko legedia barne delarik. 
Gure eginkizuna, hain zuzen ere, pertsonak hez-
tea da, legearen aurrean dituzten eskubideen 
berri emanez; herritar arduratsuak izan daite-
zen gizarte libre batean, giza eskubideak aintzat 
hartzen dituen eta legeak errespetatzen dituen 

gizarte batean, herritarren parte-hartzea susta-
tzen duen gizarte batean, garapen ekonomiko 
iraunkorra ahalbidetzeko ingurumenik egokie-
na eskainiko duen gobernu sistema arduratsua 
duen gizarte batean. 
Giza eskubideen arloko hezkuntza eskuragarria 
eta eraginkorra izan dadin bermatzeko, hainbat 
gobernu arteko eta gobernuz kanpoko erakundek 
hezitzaileentzako baliagarriak diren baliabideak 
garatu dituzte; horrela bada, gai horiei buruzko 
irakaskuntzarako hainbat baliabide dituzte orain 
hezitzaileek, baita Interneten ere. Nazio Batuen 
webgunean (http://www.un.org/cyberschoolbus/
humanrights/declarativa/index.asp), adibidez, 
“Nazio Batuen eskolako ziberbusa” kontsulta 
daiteke. Baliabidea hori giza eskubideen arloko 
hezkuntza errazteko sortu zen, eta horretarako 
ikasgelako ariketez gain giza eskubideekin ze-
rikusia duen informazioa eta materialak erabil-
tzen ditu. Web orrialde horretan Giza Eskubideen 
Deklarazio Unibertsalaren bertsio interaktibo bat 
dago, hizkuntza arruntean egindakoa; galderak, 
erantzunak, eta lehen eta bigarren hezkuntzako 
ikasleentzako egokiak diren giza eskubideen 
arloko defi nizioak, eta Ikasle Jardueren Mundu 
Atlasa aurki daitezke beran. Gaikuntza mate-
rialak edo ikus-entzunezko materialen zerren-
dak aurkitzeko (ingelesez) honako web orrialde 
hauek kontsultatu behar dira: 

• The Electronic Resource Centre for Human 
Rights Education : http://erc.hrea.org

• Human Rights Education Directory (Human 
Rights Internet): http://www.hri.ca

• People’s Decade for Human Rights Educa-
tion: http://www.pdhre.org

Giza eskubideen arloko hezkuntzako materiala 
gazteleraz aurkitzeko honako web orrialde hau 
kontsulta daitezke:

• Atal espezializatua “Giza eskubideen arloko 
Hezkuntzako Tresna Pedagogikoak”, Giza 
Eskubideen Amerikako Institutua: www.iidh.
ed.cr

 





eta onartzea 
EZAGUTZEA 

Ezagutzea eta onartzearen zutabea pertsonaren dimentsio psikologikoari dagokiona da. Kontua etor-
kinen aurrean ditugun jarrera eta emozioak lantzea litzateke (beldurra, ziurtasunik eza, gutxiespena, 
aurreiritziak, estereotipoak, segurtasuna, konfi antza, onespena, begikotasuna, enpatia...), inmigrazioa, 
horren arrazoiak, gizarte desberdintasunak eta horien adierazpena ezagutu eta onartzeko. 

Helburua zera da: kultura, arraza, gizarte edo ekonomia diskriminazioaren eta inmigrazioaren jatorrian 
gizarte desberdintasuna dagoela agerian uztea. 

 
Helburu espezifi koak:  

• Gizarte desberdintasunen, justiziarik ezaren, eta gizarte bazterkeriaren jatorria bilatu eta aztertzea.

• Kultura balioen arrazoiei buruzko gogoeta egitea.

• Imigrazioaren arrazoiak ezagutzea.

• Aurreiritziak eta estereotipoak identifi katzea eta lantzea.

AURREIRITZIEI ETA 
DISKRIMINAZIOARI 
AURKA EGITEA 
Jarduerarako orientazioa

Aurreiritzia, diskriminazioa, arrazakeria, sexis-
moa eta etnozentrismoaren ulermenak garran-
tzia nabarmena du giza eskubideen inguruko 
hezkuntzan. Baztertze mota horiek arazo nagu-
siaren, hau da, giza duintasunaren ezeztapena-
ren oinarrizko agerpenak dira eta horrek hainbat 
diskriminazio mota sorrarazten ditu, gutxiengoen 
aurka bereziki. Ukitutako taldeen artean dau-
de gutxiengo etnikoak eta hizkuntza gutxituak, 
errefuxiatuak eta lekuz aldatutakoak, erlijiozko 
gutxiengoak eta beste batzuk. Aurreiritzien eta 
ezjakintasunaren bidez, gutxiengo etnikoek giza-
tasuna galdu dezakete, eta horrek, era berean, 
diskriminazio modu sustatzen ditu.

Instituto Iberoamericano de Derechos Humanos (2003): Educación popular en derechos humanos (88-91 or.)
www.iidh.ed.cr / www.educacionenvalores.org/article.php3?id_article=35 

Helburuak

• Aurreiritzien esanahiari eta izaerari buruzko gogoeta egitea. 

• Diskriminazio prozesuari eta horren ezaugarriei buruzko go-
goeta egitea, jatorria aurreiritzietan duela ohartuz. 

• Gutxiengoekiko aurreiritziak eta diskriminazio arazoak identi-
fi katzeko gaitasuna lortzea.

• Edozein gutxiengo etnikoko kideak elkarren aurka jarrarazten 
dituzten arazoei konponbidea emateko jarduera bideak go-
mendatzea, giza eskubideen alorreko arauetan oinarri hartuta 
(estatu nahiz nazioarte mailako arauetan). 

AURREIRITZIAK

Aurreiritziak sinismenekin, sentimenduekin eta 
jarrerekin du zerikusia. Aurreiritzi-sentimenduak 
pertsona batzuk gutxiago direneko sinismen eta 
jarreratik datoz, pertsona horiek duintasun gutxi 
balute bezala eta mespretxuz tratatu behar dire-
neko sinismen eta jarreratik.

Ezjakintasunak eskubideen baztertzea eta 
ezeztapena “naturalak” direla adieraztera derri-
gortzen du. Oro har, aurreiritzia ez da aditzera 
ematen baina, hala ere, pertsonek gutxiengoen 
inguruan mintzatzerakoan hitz iraingarriak era-
biltzen dituztenean eta estereotipoak erabiltzen 
dituztenean agerikoa izan ohi da.

DISKRIMINAZIOA

Diskriminazioak eskuarki arau bidegabeetan oi-
narritzen diren ekintzak izaten ditu berekin. Dis-
kriminaziozko ekintzak aurreiritzietan oinarritzen 
dira, gainerakoak baino hobea dela uste duen 
taldeak gainerako taldeei oinarrizko giza eskubi-
deak eta gizarte-onuretara heltzea ukatzeko es-
kubidea duela uste du. 

Diskriminazioa giza duintasunaren eta eskubi-
deen ezeztapena da. Diskriminaziotik ondorioz-
tatutako ekintzek giza berdintasuna ukatzen dute 
eta batzuentzat gabezia eta borrokaz beteriko bi-
zitza inposatzen duten bitartean, beste batzuek 
pribilegio eta abantailaz asetzen dituzte.

Aurreiritziak diskriminazioa sortzea eragiten 
duen bezala, diskriminazioak esplotazioa eta za-
palkuntza sorrarazten ditu. Eta esplotazioa eta 
zapalkuntzarekin ohitzen garenean, eta usadioa 
indartzen denean, oso zaila izaten da horiek 
errotik atera eta aldatzea; hala ere, ez da ezi-
nezkoa. 

Garapena

Aurreiritzia eta diskriminazioaren defi nizioak taldean landu.

Ariketa:  

- Gure ingurunean gutxiengoak edo talde kulturalak identifi katu. 

- Gutxiengo edo talde horiez mintzatzerakoan erabiltzen diren esamolde 
negatiboak bilatu.

- Gutxiengo edo talde horiei eskubideren bat ukatzen ote zaien aztertu. 

Talde-lana:

Bakoitza gutxiengo etniko bat izango da. Talde bakoitzean honako hauek 
egon behar dute:

1) Egokitu zaion gutxiengoari dagokionean pertsonek dituzten aurreiritzi eta 
jarreren berri emango duen pertsona bat, hitz iraingarriak eta gizatasuna ga-
larazteko asmatutako estereotipoak barne hartuz. 

2) Aipaturiko gutxiengoaren aurka zuzendutako diskriminaziozko arazoen 
edo baztertze, esplotazio eta zapalketazko ekintzen berri emango duen per-
tsona bat. 

Zer egin dezakegu gutxiengoen eskubideak urratzen direnean justizia bila-
tzeko?

Jarduerarako orientazioa 

Maltak uko egin dio espainiar arrantza-ontzi ba-
tek bertako uretan erreskatatutako 51 etorkin 
hartzeari.

2006ko ekainaren 14an, Francisco y Catalina 
izeneko arrantza-ontzi espainiarrak Maltako ure-
tan noraezean aurkitu zituen 51 etorkin erreska-
tatu eta artatu zituen. Herrialde horretako agin-
taritzak ez zuen haien kargu egin nahi. Taldea 
42 gizonezkok, 8 emakumezkok -haietariko bi 
haurdun- eta neskato batek osatzen zuten. Ba-
sea Carboneras-en (Almeria) duen itsasontziak, 
berriz, 11 marineleko tripulazioa zuen –haietariko 
batzuk Santa Pola (Alacantekoak) eta Muxiakoak 
(Galizia)-.

Etorkinak erreskatatu ondoren, arrantza-ontzia hurbileneko porturantz abiatu zen, La Valleta-rantz hain 
zuzen ere. Bitartean, Maltako agintaritzarekin harremanetan jartzeko ahaleginak egin zituen, egoeraren 
berri ematearren. Hala eta guztiz, ontzia portutik 26 miliatara zegoenean, Maltako ontzi patruilari batek 
kostaranzko bidea itxi zion arrantza-ontziari. Une horretan, ontziko kapitainari zera jakinarazi zioten: 
Maltak ez zuela onartuko itsas zabalean erreskatatuak izan ziren etorkinak bertan sar zitezen. Horren 
aurrean, Francisco y Catalina ontziko armadoreak Atzerri Gaietarako Ministerioari eskatu zion laguntza 
eta hori, Maltan duen enbaxadaren bitartez, lehenengo gestioak egiten hasi zen. Era berean, estatuek 
laguntza ematen duten itsasontzietako arduradunekin kooperatzeko obligazioa dutela gogorarazi zuen, 
“erreskatatuak leku seguruan jasoak izan daitezen erraztasunak emanez”. Gainera, aurrekari moduan, 
duela hilabete batzuk Turkiako kostaldean cayuco bateko 22 pertsona sorotsi zituen laketontzi holandar 
batek, eta Nazioarteko Itsas Erakundeak eta UNHCRk (Errefuxiatuentzako Nazio Batuen Goi Komisa-
rioa) esku hartu ondoren Turkian lehorreratu zituzten.

Espainiako Gazteriaren Kontseilua (2.002): Formación en educación intercultural para asociaciones juveniles  (138-140 or.)
 www.cje.org

“FRANCISCO Y CATALINA” ARRANTZA-ONTZIA.
ELKARTASUNAREN ITSASONTZIA

Helburuak

• Nazioen interesek eta nazioz gaindikoek askotan giza eskubi-
deak errespeta daitezen eragozten dutela jabetzea. 

• Giza eskubideak defendatzeko mugimenduekiko dugun eran-
tzukizuna gure gain hartzea, gizateriaren kontzientzia kolekti-
boaren zati bezala. 

Materialak

• Epaiketa baten itxurak egiteko altzariak eta Giza Eskubideen 
Deklarazio Unibertsaleko 3. artikuluaren fotokopia bat: “Norba-
nako guztiek dute bizitzeko, aske izateko eta segurtasunerako 
eskubidea”.

Garapena

Nazioarteko ordenari Francisco y Catalina arrantza-ontzia abandonatu izanagatik egindako epaiketa 
baten itxurak egin. Epaiketaren itxurak egiteko paperak banatu egingo dira:

 Akusatua: Gobernuek ordezkatzen duten nazioarteko ordena. 

 Fiskala: ACNUR eta Amnesty International erakundeetako ordezkari taldea, giza eskubideak defen-
datuko dituena. 

 Defentsa: Abokatua.

 Lekukoak: Itsasontziko kapitaina, itsasontzian jaso zituzten errefuxiatuak. 

 Gobernuz kanpoko erakundeak. 

 Epaimahaia: GKEetako jendea.

Talde txikitan banatuta, itsasontzi horretan gertatu zenari buruzko informazioa bilatuko dute Interneten.

Parte-hartzaile bakoitzak hamar minutu izango ditu bere esku-hartzea prestatzeko.

Epaiketa egin eta azken epaia ematea.

Epaia idaztea.

Hausnarketarako galderak: 

- Zergatik ezin zen porturatu itsasontzia?

- Giza Eskubideen Deklarazioko zein eskubide ari zen urratzen?

- Zein gatazka sartzen ziren jokoan?

- Zein izan zen nazioarteko erreakzioa? 

- Giza Eskubideen Deklarazioa sinatu duten herrialdeek bete dadin erres-
petatzen dute?

- Zeintzuk dira sortzen diren zailtasunak?

- Herritar moduan, zer egin dezakegu errespetatuak izan daitezen?

- Zer gertatuko litzateke gure kostaldean antzerako zerbait gertatuko 
balitz?

ESKUBIDEEN MUGA  
Jarduerarako orientazioa

Luis Seguí-k mugen kontrolarekin lotutako hainbat galdera egingo ditu eta era 
berean, honako hau adieraziko du: teknikoki, puntu bateraino behintzat, mugak 
blindatzea posible balitz ere, horrekin emigratzea bultzatzen duten arrazoiak 
desagerraraztea lortuko litzateke? eta, amaitzeko, deiaren efektuari aurre egi-
teko etorkinak (legezkoak ala ez) osasun-zerbitzurik gabe utzi behar al dira? 
euren seme alabei hezkuntza-eskubidea ukatu behar al zaie? pertsona gisa 
euren egoera legala kontuan hartu gabe, beren oinarrizko eskubideak ukatu 
behar al zaizkie? edo printzipio humanitarioei eman behar al zaie lehentasuna? 
“El viaje de Ana”n, Cristin, Kalima, Said eta Alba Lucíak egoera irregularrean 
dauden pertsonen beldurra islatuko dute euren hitzen bitartez. Alba Lucíaren 
laguna den emakume kolonbiar batek ondorengoa gogoraziko du: bere mu-
til-lagunak, paperak lortu ondoren ere, dar-dar eginez jarraitzen zuela polizia 
batekin gurutzatzen zen bakoitzean; denborak aurrera egin arren “maitatua ez 
izateko” irudipenak hor jarraitzen duela kontatuko du. Zer esan nahi du ilegala 
izateak? Hurrengo jardueraren bidez partaideak, ordu batzuetan, egoera irre-
gularrean dauden pertsonen lekuan jarriko dira. 

Espainiako Gazteriaren Kontseilua (2.002): Formación en educación intercultural para asociaciones juveniles (141-142 or.)
 www.cje.org

Helburuak

• Giza eskubideak defendatu eta aurrera eramateko, elkarteak 
babesa ematen ahalegintzea beharrezkoa dela ohartzea. 

• Etorkinek euren eskubideak aldarrikatzeko aukerarik ez iza-
tearen ondorioz bizi ohi dituzten egoeren gaineko gogoeta egi-
tea. 

• Agiririk ez duen pertsona bat izateko esperientzia bizitzea. 

Materialak

• Pasaporte eredu bana parte-hartzaile bakoitzarentzat. Batzuk 
“legezkoa” hitza izango dute eta beste batzuek “legez kanpokoa” 
(azken horiek asko izan daitezen komeni da, lau edo bost). 

• Begizta horiak. 

Garapena

Saioari ekin aurretik pasaporteak banatuko dira, ausaz.

Pasaportea ikasgelako sarreran erakutsi behar duela jakinaraziko zaio parte-har-
tzaile bakoitzari, saioa hasi aurretik. 

Erakundearen bi ordezkari eta aduanetako polizia bat izendatuko dira. 

Ikasgelako atean mahai bat eta ahulki bat ipiniko dira. Parte-hartzaileak ilaran 
egongo dira zain, eta bana-banaka sartuko dira ikasgelan pasaportea erakutsiz. 
“Legezkoa” dioen pasaportea dutenak sartu eta ahulki batean eseriko dira. “Legez 
kanpokoa” dioen pasaportea dutenek, berriz, euren ondasunak erakutsi beharko 
dituzte eta begizta hori bat ipiniko zaie. 

Saioan zehar, legez kanpoko pertsonek gainerakoekiko tratu ezberdina jasoko 
dute. Euren ondasunak aduanan utzi beharko dituzte. Eurek aukeratu ez dituzten 
lekuetan eseri beharko dute, ez dute esku hartzeko aukerarik izango, hainbat lan 
egin beharko dituzte, etab. 

Saioa amaitu aurretik, monitoreak JOSE SARAMAGOren testu hau irakurriko du. 
“Legez kanpokoa” terminoari buruzko eztabaida egingo da, irregulartasun egoerak 
pertsonen bizimoduan dituen ondorioak aztertuz. 

Irakurtzeko: pertsona bakar bat ere ez da 
legez kanpokoa 

Pertsona baten identitatea ez da duen izena, jaio 
zen lekua edo mundura etorri zen eguna. Per-
tsona baten identitatea izatean soilik datza, eta 
izatea ezin da ukatu. 

Zein izen dugun eta non eta noiz jaio ginen dioen 
paper bat aurkeztea legezko betebeharra ez ezik 
beharrizan soziala ere bada. Inork, zinez, ezin 
du nor den esan, baino guztiok dugu besteei nor 
garen esateko eskubidea. Horretarako balio dute 
nortasun-paperek. 

Norbaiti gizartean onartua izateko eskubidea 
ukatzea gizartetik baztertzea beste da. Nor ga-
ren galdetzen digutenean erakutsi ahal izateko 
paper bat izatea da giza eskubiderik txikiena 
(nortasun soziala funtsezko eskubidea delako), 
nahiz eta garrantzitsuena ere baden (gizabanako 
bat gizarteratzea paper horren menpe egon da-
din exijitzen baitute legeek).

Legea zerbitzatzeko dago eta ez zerbitzatua 
izateko. Norbaitek nortasuna dokumentu baten 
bidez aitor dadin eskatzen badu, legeak hori 
erregistratu eta berretsi besterik ezin du egin. Le-
geak bere botereaz abusatuko du aurrean duen 

pertsona existituko ez balitz bezala jokatzen 
duen aldi bakoitzean. Dokumentu bat ukatzea, 
nolabait, bizitzeko eskubidea ukatzea da. 

Pertsona bakar bat ere ez da legez kanpokoa 
gizartearen ikuspegitik. Eta bai, hala eta guz-
tiz, badira egiaz ilegalak diren asko eta legez 
hala izan beharko luketenak; horiek dira esplo-
tatzaileak, euren parekoez baliatuz botere eta 
aberastasunean hazten direnak. Besteentzako, 
jazarpen politiko edo erlijiosoaren biktimentzako, 
goseak eta premia gorriak inguratuta daudenen-
tzako. Dena ukatu zaienentzako, nor den jakina-
razteko balioko duen paper bat ukatzea izango 
da azken iraina. 

Jadanik apalkuntza gehiegi dago munduan; ha-
ren aurka eta duintasunaren alde, paperak guz-
tiontzat, gizon edo emakume bakar bat ere ez 
dadila giza elkartetik baztertua izan. 

JOSÉ SARAMAGO

SAR NAITEKE?   
Errefuxiatua, joan zaitez etxera! Joango litzateke 
ahal balu.

Jarduerarako orientabidea

Beste herrialde batetara ihes egin nahi duen erre-
fuxiatu talde baten itxurak egingo dira jarduera 
honetan. Honako gai hauek jorratuko dira:

- Errefuxiatuen egoera zaila.

- Asiloa eman edo ukatzeko argudio sozial eta 
ekonomikoak.

- Jazarpenaren aurkako asiloa eskatu eta iza-
teko eskubidea.

- Ez aberriratzeko eskubidea (euren jatorrizko 
herrialdeetan jazarpena jasan edo hiltzeko 
arriskua duten errefuxiatuek herrialde horie-
tara ez itzultzeko duten eskubidea)

- Diskriminaziorik ez pairatzeko eskubidea.

Europako Kontseilua. Injuve (2.005): Compass. Gazteentzako Giza Eskubideen Hezkuntzako Gidaliburua (101 -108 or.)
www.injuve.mtas.es

Helburuak

• Errefuxiatuen eta horien eskubideei buruzko ezagutza eta 
ulermena garatzea. 

• Errefuxiatuei herrialde batetara sartzeko aukera eskaini edo 
ukatzeko argudioak ulertzea. 

• Bat-batean euren etxeak utzi beharrean aurkitzen diren per-
tsonekiko elkartasuna sustatzea.

Materialak

• Txartelak. 

• Klariona eta/edo aduana gisa erabiliko den altzaria, bolaluma 
eta papera.

Garapena

1. Arriskuan daudelako euren etxea utzi eta beste herrialde batetan sartu nahi duten errefuxiatu batzuei 
buruzko simulazio jolasa dela azaltzea parte-hartzaileei.

2. Ideia jasa batekin hasi, parte-hartzaileek errealitate horri buruz dakitena zehazteko. Ideia nagusiak 
orri handi batean edo kartoi mehe batean idatzi, aurrerago horien gainean jarduteko. 

3. Agertokia erakutsi eta honako testu hau irakurri: “Gau iluna, hotza eta umela da, X eta Y arteko mu-
gan. Errefuxiatu ugari iritsi dira X herrialdeko gerratik ihesi. Y herrialdean sartu nahi dute. Gose dira, 
nekatuta daude eta hotza dute. Diru gutxi dute eta ez dute pasaporteak ez beste paperik. Y herrialdeko 
inmigrazioko agintariak ez datoz bat euren ikuspuntuetan: batzuek sartzen utzi nahi diete errefuxiatuei, 
baina beste batzuek ez. Errefuxiatuak etsita daude eta argudio ugari darabiltzate agintariak konbentzit-
zen saiatzeko”.

4. Parte-hartzaileak kide kopuru berdineko taldetan banatu. Talde horietako bateko kideak X herrialdeko 
errefuxiatuak izango da, bigarren taldekoak Y herrialdeko inmigrazioko agintariak eta hirugarren talde-
koak begiraleak. 

5. Errefuxiatuei eta inmigrazioko agintariei parte-hartzaile bakoitzarentzako erabiliko dituzten argudioak 
bilduko dituen paper bat presta dezaten eskatu. Txartelak banatu eta hamabost minutu eman presta-
tzeko. 

6. Simulazioa hasi. Jolasa egokitzat jotzen denean geldi daiteke, baina hamar minutu inguru nahikoak 
izango dira. 

7. Begiraleek bost minutu izango dituzte euren txostena prestatzeko. 

Hausnarketa eta azken ebaluazioa 

Hasteko, simulazioari buruzko txosten orokor bat eskatu. Jarraian, errefuxia-
tuak edo inmigrazioko agintariak izanez zer sentitu duten galdetu. Amaitze-
ko, gaiari buruzko eztabaida orokorra eta parte-hartzaileek ikasi dutenari 
buruzkoa egin.

- Errefuxiatuei emandako tratua justua izan al da?

- Errefuxiatuek babesa jasotzeko eskubidea dute Giza Eskubideen Deklara-
zio Unibertsaleko 14. artikuluaren eta Errefuxiatuaren Estatutuari buruzko 
Konbentzioaren (1951) arabera. 

- Berez dagokien babesa jasotzeko eskubidea eman al zaie? Zergatik bai 
edo zergatik ez? 

- Herrialde batek errefuxiatuak jasotzeari uko egiteko eskubidea izan behar 
al luke?

- Inmigrazioko ofi ziala bazina hori egingo zenuke? Eta euren herrialdean 
hiltzeko arriskua dutela jakingo bazenu?

- Zein arazo izaten dituzte errefuxiatuek zure herrialdean sartu ondoren?

- Errefuxiatuek onarpeneko hainbat arazori egin behar izaten diete aurre. 
Arazo horiek konpontzeko zer egin behar litzateke?

- Zure herrialdearen batean bada lekuz aldatutako pertsonarik? Edo ingu-
ruko herrialderen batean?

- Zer egin daiteke eta zer egin beharko litzateke, hasteko eta behin, pertso-
nak errefuxiatu bihur ez daitezen?

ANTZARA ETORKINAREN JOKOA   

Jarduerarako orientabidea 

Etorkinen etorkizuna “paperen” mende dago, horiek gabe ez baitute oinarrizko 
eskubiderik izango: legezko lanpostu bat, etxebizitza, bidaiatzeko eskubidea, 
elkarteetan parte hartzeko eskubidea, etab. Milaka dira ikusezin gisa bizirik irau-
ten dutenak, modu erregularrean lan egin eta bizitzeko aukera emango dien bai-
menak lortzeko zain. Hainbat sektoretan (eraikuntzan, etxe zerbitzuetan, ostala-
ritzan edo nekazaritzan, adibidez) bertako esku lana falta da, eta hortaz, egoera 
“irregularrean” dauden pertsonak kontratatzen dituzte, egundoko paradoxa bizi 
delarik ondorioz. Etorkin asko ari dira lanean, baina ez dute hori legalki egite-
ko baimenik. Gizarteak bizirauteko onartzen duen tarte estuan bizi dira, beraz. 
Bertako langileek betetzen ez dituzten lanpostuetan ari badira ere, euren egoera 
legeztatzeko zailtasunak izaten dituzte. Legearen ezaugarrietako bat bere gar-
dentasuna eta argitasuna da. Legea ulertu egin behar da aplikatu eta errespe-
tatu ahal izateko. Baina Atzerritarrei buruzko Legea oso korapilatsua eta kon-
traesankorra da, eta oso gutxi dira haren babesa sentitzeko beharrezko baldintza 
guztiak biltzen dituztenak. 

Espainiako Gazteriaren Kontseilua (2.002): Formación en educación intercultural para asociaciones juveniles (67-68 or.)
www.cje.org

Garapena

Klariona erabiliz lurrean antzara jokoko laukiak marraztu. Bost pertsonako taldeak antolatu.

Talde bakoitzak ordezkari bat hautatu beharko du laukiz lauki salto egiteko. 

Helburuak

• Etorkinek bizilekua izateko eta lan egiteko baimena eskuratze-
ko izaten dituzten zailtasunak bizitzea. 

Materialak

• Klarionak. 

• Txartelak. 

• Errotuladoreak.

1. Irteera jatorrizko herrialdetik.

2. Mafi ekin egin duzu topo. Bota hiru aldiz da-
doak eta saiatu 36 puntu batzen. Ez baduzu lor-
tzen irteerako laukian geratuko zara. 36 puntu 
lortzen badituzu, aurreratu hiru lauki. Puntu ge-
hiago lortzen badituzu, aurreratu bat gehiago. 

3. Patera batetara igo zara eta kostatik bi metro-
tara hondoratu zarete. Egin atzera bi lauki. 

4. Poliziak zindoazen kamioia atzeman du. Itzuli 
irteerako laukira. 

5. Muga turista gisa igaro duzu. Aurreratu hiru 
lauki. 

6. Beste leku batetara joaten lagunduko dizuten 
pertsonak aurkitu dituzu. Gorde zaitez belauniko, 
zenbatu 50 arte, eta aurreratu bi lauki. 

7. Andaluziako tomateak biltzen lan egiteko kon-
tratatu zaituzte. Eman bira aretoari pikotxean eta 
aurreratu lauki bat. 

8. Etxebizitza batean jende gehiagorekin bate-
ra bizitzeko lekua aurkitu duzu. Egin ezazu salto 
hiru aldiz besoak goian dituzula eta aurreratu bi 
lauki. 

9. Kontratua amaitu zaizu. Egin atzera bost lau-
ki. 

10. Poliziak atxilotu egin zaitu aireportuan. Hustu 
itzazu poltsikoak, kendu jantzi bat eta itzuli zaitez 
irteerako laukira. 

11. Justifi ka ezazu hamar lerrotan zergatik zau-
den Espainian. Dadoak bota eta zenbaki bikoi-
tia ateratzen baldin bada espainieraz egin ahal 
izango duzu. Aurreratu lauki bat. Zenbaki bakoi-
tia ateratzen baldin bada ezagutzen ez duzun a-
tzerriko hizkuntzaren batean egin beharko duzu. 
Egin atzera bi lauki. 

12. Berriro kontratatu zaituzte marrubiak biltze-
ko. Aurreratu bi lauki. 

13. Ez duzu ostatu hartzeko lekurik aurkitu eta 
landan bizi zara zure lagunekin. Egin atzera bi 
lauki. 

14. Kanporatze agindua iritsi da. Etzan zaitez lu-
rrean, buruz behera, eta joan irteerako laukira. 

15. Paperak emango dizkizutela baieztatzen 
duen gutun bat iritsi zaizu. Joan zaitez zuzenean 
helmugako laukira, eman iezazkiozu hiru bira 
aretoari oihuka eta barrez eta egin txalo minutu 
batez. 

Txarteletan honako premisa hauek idatziko dira:

Hausnarketarako galderak:

1. Zerk uste duzu bultzatzen duela pertsona bat bere herrialdea utzi eta ziur-
tasunik gabeko etorkizun baten aurrean bizitza arriskuan jartzera?

2. Izan al duzu inoiz dena uzteko beharrik? Zergatik izaten dituzte hainbeste 
zailtasun lan egiteko eta bizilekua izateko baimenak lortzeko, lanean ari 
badira ere? 

Hainbat kulturatako pertsonen arteko to-
paketa

Funtsezkotzat jotzen dugu lehenengo eta behin 
kultura kontzeptua eta horren ezaugarri nagu-
siak defi nitzea. Goi mailako kulturak eta behe 
mailako kulturak ba ote diren aztertzea. Beste 
kultura batzuekin harremanetan jartzean izan di-
tzakegun jarreren gaineko gogoeta egitea. Eta 
espazio berean gehiengoen eta gutxiengoen kul-
turak elkartzen direnean sor daitezkeen aukerak 
gogoan hartzea. 

Kultura kontzeptua.

Gatazka kultura anitzak izatea eragiten duen 
arrazoietako bat espazio berean hainbat kultura-
tako pertsonak izatea da; izan ere, bizitzeko eta 
mundua ikusteko hainbat modu nahastea dakar 
horrek berekin. Baina, zer esan nahi dugu kultu-
ra hitza aipatzen dugunean? Eta zer da kultura 
bateko kide izatea?

Espainiako Gazteriaren Kontseilua (2003): Curso de mediadores y mediadoras interculturales y en inmigración (pp. 5 - 14 or.)
www.cje.org

KULTURAK ULERTZEKO GURE 
IKUSPEGIA ZABALTZEA  

Carlos Giménez irakasleak garatutako eskema-
ri jarraituz, lehenik eta behin Plog eta Bates-en 
kulturaren defi nizioa azalduko dugu, eta ondoren 
kulturaren ezaugarri nagusiak aipatuko ditugu. 

Plog eta Bates-en arabera (1980, 19) kultura 
zera da: “Gizarte bateko kideek elkarrekin eta 
munduarekin interakzionatzeko erabiltzen duten 
sinesmenen, balioen, ohituren, portaeren eta 
tresna komunen sistema, ikaskuntzaren bidez 
belaunaldiz belaunaldi transmititzen dena “. Ikus 
dezakegunez, kulturak, zentzu antropologikoan, 
ez du zerikusirik kulturaren heziketa zentzuare-
kin; hau da, “pertsona horrek ez du kulturarik” gi-
sako esaldietan erabiltzen den kontzeptuarekin. 

Kulturaren ezaugarri nagusiak honako hauek 
dira: 

1. Kultura ikaskuntza da. Kultura ikasi eta trans-
mititu egiten da. Sozializazio prozesuaren bidez 
gure kultura osatzen duten askotariko osagaien 
berri ikasten dugu. Hizkuntza bat ikasten dugu, 
portaerak, harremanetan jartzeko moduak, mun-
dua ikusteko moduak, etab. Eta ikasten dugun 
hori gure egintzen bidez transmititzen dugu. Da-
bilen kultura gara, eta hortaz, kultura transmiti-
tzaileak. 

Hainbat kulturatako pertsonen arteko kontak-
tuaren bidez beste kulturetako elementuen berri 
ikas dezakegu, baina ikasketa prozesu hori inoiz 
ez da osoa izango, baldin eta gure kulturari uko 
egiten ez badiogu. Kontaktu hori jarraitua bada, 
eta gutxienez bi belaunaldiz luzatzen bada, 
emai-tza bestelakoa izan daiteke. Bigarren be-
launaldiak bi kulturetako elementuen berri ika-

siko du. Horren ondorioz ga-
tazkak izan ohi dira (gizarte 
hartzailearen eragina ikas-
tetxearen, komunikabideen, 
parekoen, eta abarren bidez 
jasotzen delako eta jatorrizko 
kulturaren eragina, berriz, gu-
rasoen bidez), eta bi ondorio 
ekar ditzake: bi kultura izatea 
edo etsia hartzea. 

2. Kulturak esanahia ema-
ten dio errealitateari. Errea-
litatea gure buruko eskemei 
jarraituz hautematen dugu. 
Eskema horiek gure esperien-
tzien, sinesmenen, balioen eta 
abarren bidez osatuta daude. 
Hala ere, badira guztiok ko-
munean ditugun elementuak 

ere. Ikasi eta transmititzen den kultura komun 
baten aztarnak dira. Kulturak mundua ikusteko 
modu bat ematen digu, errealitatea interpreta-
tzeko modu bat. Pentsatzeko eta interpretatzeko 
moduak ematen dizkigu, ideologia ematen digu. 
Edozein pertsona kultura bateko kide gisa ulertu 
nahi badugu, haren hizketari egin beharko diogu 
jaramon, esperientzia irudikatzeko duen modua-
ri. Guztiok ahalegintzen gara egiten dugunari 
zentzua ematen. 

3. Kultura ikurren bidez transmititzen da. Kul-
tura, ikasten diren egintzez gain, diskurtso ideo-
logikoez edo pentsaerez gain, ikurra ere bada. 
Pertsonok ikurrak erabiltzen ditugu elkarrekin ha-
rremanetan jartzeko. Komunikazio sinboliko na-
gusia hizkuntza da. Kultura bat ulertzeko garran-
tzizkoa da hori transmititzeko modua ezagutzea, 
hau da, hizkuntza ezagutzea. Etorkinentzat ere 
garrantzizkoa da gizarte hartzaileko hizkuntza 
ezagutzea. Etorkinak integratzeko nahitaezkoa 
da kulturak elkar ezagutzea (etorkinarena eta 
gizarte hartzailearena), eta hizkuntza da horren 
adierazle nagusia. Bigarren belaunaldiak aban-
taila gehiago ditu; izan ere, elebitasunak integra-
zioa errazten du. 

4. Kultura osotasun integratua da.  Kultu-
ra sistema bat da. Edozein kulturak hainbat 
osagai, erakunde eta arau ditu. Adibidez, ahai-
detasun moduak, antolakuntza moduak, bizi-
tzeko moduak, etab. Elementu horiek guztiak 
osotasun bateko parte dira, eta horren baitan 
bakarrik izango dute zentzu osoa. Kultura bate-
ko edozein osagai ulertu nahi badugu, testuin-
guru batean kokatu beharko dugu. Hortaz, po-
ligamia, Ramadana, eskola edo kultura bateko 
beste edozein osagai ulertzeko, zentzua ematen 
dion testuingurua hartu beharko dugu kontuan. 
Osagai edo erakunde horiek bakoitzari dagoz-

kion kultura eredua erabiliz baloratzeari etnozen-
trismo esaten dioguna da, eta askotan beste kul-
tura batzuekiko begirunerik eza eta gutxiespena 
eragiten du. 
5. Kultura diferentzialki partekatzen da. Kul-
tura bat osatzen duten pertsona guztiek ez dute 
modu berean bizitzen. Kultura bakoitzaren bai-
tan adinari, gizarte klaseari, maila sozio-ekono-
mikoari, jatorrizko etniari eta abarri zor zaizkion 
desberdintasunak izaten dira. Herrialde bereko 
etorkinei so egiten badiegu, euren kultura guz-
tiek ez dutela berdin bizitzen ikusi ahal izango 
dugu. Jatorrizko erlijioa edo etnia ezagutzea 
komeni den ezaugarriak dira; izan ere, kultura 
berdinaren baitan desberdintasunak eragiten di-
tuzte. Gizarte hartzailean ere desberdintasunak 
hainbat izango dira, jatorrizko komunitatearen 
arabera. Estatu bereko kide izatea hainbat mo-
dutan bizi daiteke. 

6. Kultura egokitzapeneko gailu bat da. Kul-
turak aldatu egiten dira, ez dira estatikoak, eta 
aberastu egiten dira aldaketarekin. Aldaketaz hitz 
egiten dugunean egoera berri batetara egokitze-
ko prozesuaren emaitza adierazi nahi dugu.  

Migrazio prozesua ere aldaketa faktorea da be-
rez. Inmigrazioak aldaketak dakartza berekin, 
etorkin taldearentzat, nahiz gizarte hartzailea-
rentzat eta jatorrizkoarentzat. Etorkinek euren 
esperientzia kulturala egokitu egin beharko dute 
gizarte testuinguru berrira. Horrela bada, erlijioa 
meskitarik gabe praktikatu beharko dute, edo 
Ramadana lan gogorrak egiten dituzten bitar-
tean egin beharko dute; izan ere, testuinguru 
hau ez baitago horien kultura adierazpenetarako 
prestatuta. Zenbait soziologok “inmigrazio Islam” 
kontzeptua erabiltzen dute magrebtarrek euren 
erlijioa mendebaldeko testuingurura egokitzeko 
duten moduari buruz hitz egiteko. 

Jatorrizko kultura testuinguru berrira egokitzeaz 
gain, etorkinek euren kultura ondarean bizileku 
berriko kulturaren osagaiak barneratuko dituzte: 
hizkuntza, zenbait ohitura, zenbait balio, etab. 
Kultura testuinguru berri batetara egokitzeko eta 
testuinguru honetako kulturaren zenbait osagai 
bere egiteko prozesuak agerian uzten du inmi-
grazioak berekin dakarren kultura aldaketa. 

Hala ere, egokitzapen prozesua ez dagokie etor-
kinei bakarrik. Etorkinen presentzia gertakari so-
zial esanguratsu bilakatzen denean, gizarte har-
tzailea ere aldatu egiten da, eta gizarte kultura 
anitza bihurtzen da. Horrela bada, beste kultura 
batzuetako pertsonen presentzia ohiko bihurtzen 
da. 

Amaitzeko, etorkinen jatorrizko gizartean edo he-
rrialdeetan ere kultura aldaketak gertatzen direla 
adierazi nahi dugu; izan ere, etorkinek kultura 
hedatzeko eragile gisa jokatzen dute, eta moda, 
balio, ohitura... berriak hedatzen dituzte. 

Goi mailako kulturak, behe mailako kulturak

Antropologiaren historian garrantzia gehien izan 
duen gaietako bat kulturen arteko hierarkia baten 
existentziari buruzko eztabaida izan da; goi eta 
behe mailako kulturen arteko banaketa, alegia. 
Gaur egun, gizarte zientzietan, eta antropologian 
zehazki, guztiak ados daude kontu honi dagokio-
nez; baina kalean eztabaidak oraindik ere bere 
horretan dirau. Akaso, ez al diegu balio desberdi-
na ematen ijitoen kulturari eta ijito ez direnenari? 
Batzuetan beste kultura batzuen aurrean nagusi 
edo mendeko sentitzeak, ba al du zerikusirik no-
labaiteko hierarkia ezartzearekin? Goi eta behe 
mailako kulturez hitz egiten dugunean, zer irizpi-
de erabiltzen ditugu sailkapena egiteko? Kontu 

horiei eta zerikusia duten beste batzuei buruz ez-
tabaidan jarduteko pentsaera antropologikoaren 
zenbait giltzarri aztertuko ditugu; auzi hori argi-
tzeko lagungarria izan daitekeela uste dugu. 

1. Eboluzionismoa. Antropologiak ohiz kanpoko 
gorakada eta jarduera aldia izan zuen XIX. men-
dean. Alde batetik, esplorazio eta aurkikuntza 
geografi koen aro berria izan zen mende hori. 
Mendebaldeko hedapena potentzia inperial za-
harrek (Espainia eta Portugal) eta iraultza indus-
triala hasi berri zuten beste herrialde batzuek 
(Ingalaterra, Estatu Batuak, Errusia, Frantzia, 
Alemania, Belgika eta Holanda) gauzatu zuten. 
Afrikaren banaketa kolonialaren aroa izan zen, 
Asia eta Ozeaniako enklabe europar berrien 
aroa, Estatu Batuen hedapenaren aroa (Ozeano 
Atlantikotik Ozeano Bareraino), eta Errusiaren 
Ekialde Urrunerainoko hedapenaren aroa. 

Herri berriak jarri ziren harremanetan mendebal-
deko zibilizazioarekin, eta ondorioz, antzinako 
jakin-mina piztu zen berriro ere; hau da, herri ho-
riek hobeto kolonizatu ahal izateko bertako kul-
turak eta antolakuntza sozial eta politikoa ezagu-
tzeko beharra berriro ere. 

XIX. mendea eboluzionismoaren mendetzat jo 
izan da. Hegel-ekin hasi zen mendea, Marx eta 
Darwin-ekin jarraitu zuen, eta amaitzeko Freud. 
Horien lanek paradigma eboluzionistaren gailurra 
jo zuten. Egile horiek aparteko eragina izan zu-
ten pentsaera antropologikoan eta etnologikoan. 
Aipatu beharrekoa da, dena den, mendebalde-
koak ez beste kulturekin harremana izan zuten 
antropologoen eta etnologoen esperientziak eta 
gogoetek eragin handia izan zutela egile horien-
gan eta horien diziplinetan. 

Mendebaldekoak ez beste kulturen berri jakin 
zenean, garai hartan hain kultura primitiboak 
nola existi zitezkeen aztertzen saiatu ziren an-
tropologoak. Gaur egun ezagutzen ditugun kul-
tura primitiboak gure kultura historiaurrean izan 
zenaren isla direla uste al duzue? Iragan mende-
ko eboluzionistek historiaurreko kultura primitibo 
garaikideekin eta horien kultura xumeekin pare-
katzen zuten. XIX. mendeko eboluzionisten iritziz 
herri primitibo horiek antzinako fosilen parekoak 
lirateke. Horrela bada, gizakiak antzinatik gaur 
egun arte izandako eboluzioaren eredu orokorra 
ezartzeko nahikoa litzateke kultura garaikideen 
taxonomia ezartzea, xumeenetik garatuenera. 

Azalpen horren azpian dagoen suposizio teo-
rikoa paralelotasun kulturala da, eta hori da ebo-
luzionista klasikoen ahultasun teoriko eta meto-
dologiko handiena. Gizarte guztiek garapen fase 
berdinak jasan dituztela edo jasango dituztela. 
Eta hortaz, zenbait kultura goi mailakoak izango 
dira, eta beste batzuk behe mailakoak; eta ebo-
luzioaren bide bakarrari jarraitzeko joera izango 
dute. Paralelotasunaren tesia beste bi ikusmol-
detan ere oinarritzen da. Batek izaera psiko-
logikoa du, eta gizakion mentalitatearen fun-
tsezko nortasuna aldarrikatzen zuen. Nortasun 
psikikoaren bidez hainbat garaitako kulturetan 
behin eta berriz oinarrizko asmakizun eta ideia 
berdinak azaltzea azaldu nahi zen. Beste tesiak 
izaera soziologikoa zuen, eta garapen prozesu 
berdinak arrazoi berdinen ondorio direla alda-
rrikatzen zuen. 

Iragan mendeko antropologo eboluzionista ge-
hienen gogoetaren arrasto den paralelotasun 
kulturalak, ordezkari nagusia den Morganen 
azalpenetan eragin handia du. Morganen ekar-
pen nagusia gizateriaren garapen prozesuko al-

diak berregitea izan zen. Irizpide gisa garapen 
teknologikoa hartuta gizakion historia hiru aldi 
nagusitan banatu zuen: basatasuna, basakeria 
eta zibilizazioa. Lehenengo aldian ekonomia ez 
produktiboa izan zen (ehiztariak eta biltzaileak), 
bigarren aldian ekonomia erreproduzitzailea 
izan zen (laborantza primarioa), eta prozesuari 
amaiera emateko zibilizazioa; hau da, hiri izae-
rako kulturen agerpena. Egile horrek izena jarri 
zien kultura guztiek ustez iragaten dituzten al-
diei, eta era berean, balorazio hierarkia ezarri 
zuen: behe mailako kulturak basatasunaren edo 
basakeriaren aldian, eta goi mailako kulturak zi-
bilizatuak edo hiritarrak. 

Ikus dezakegunez eboluzionismoa, eta oinarrian 
duen kultura paralelotasuna, ikuspuntu teoriko 
etnozentrikoak dira, arraza desberdintasuna al-
darrikatzen dute. Teoria horiei helduta hainbat 
ikuspegi arrazista garatu ziren, izendatzaile ko-
mun gisa goi mailako arraza baten existentzia 
hartuta. Goi mailako arraza hori garatuagotzat, 
eboluzionatuagotzat eta zibilizatutzat jotzen zen, 
eta ikertzaileek osatzen zuten, noski. Bestetik, 
berriz, gainerako kulturak eta behe mailako arra-
zak, primitiboak eta basatiak, leudeke. 

2. Eboluzionismo multilineala. XX mendearen 
hasieran, antropologiak alde batera utzi zituen 
ikuspegi eboluzionistak, eta eskola etnologiko 
berriek gaitzetsi egin zituzten eboluzionismo 
eta kultura paralelotasuna. Teoria berriak sortu 
ziren: Difusionismoa, Partikularismo Historikoa, 
edo Funtzionalismoa, besteak beste. Teoria be-
rri horiek uko egin zioten paralelotasunari, bai-
na era berean, ez zuten kulturen arteko ageriko 
berdintasunik ere aldarrikatu. Ez dugu aztertuko 
teoria horiek nola egin zioten aurre kulturen arte-
ko nagusitasunaren edo berdintasunaren gaiari. 
Aitzitik, 60. hamarkadaraino egingo dugu salto, 
gaiari buruzko ikuspegi berri bat azaldu zuen pa-
radigmari buruz hitz egiteko; eboluzionismo mul-
tilinealari buruz hitz egiteko, alegia. 

Eboluzionista multilinealen iritziz kulturen gara-
penak ez dio lerro bakarrari jarraitzen. Aitzitik, 
garapen ereduak eta gizarteko osagaiak elka-
rrengandik aldentzen dira. Hainbat testuinguru-
tara hainbat modutan egokitzearen ondorio dira 
kultura desberdintasunak. Edo bestela esanda, 
kultura bakoitza arazo espezifi koak konpontzeko 
modu espezifi ko bat da. Horrela bada, etnozen-
trismoa gainditu zen, kultura guztiak parekatzen 
zituen oinarrizko berdintasun bat ezarri baitzen. 

Orain, ikuspegi orokor horri buruzko zenbait azal-
pen ematea gustatuko litzaiguke:

1. Kultura bakoitzak berezko eboluzio bidea iza-
teak, modu jakin batean egokitzeak, ez du esan 
nahi kulturak independenteak direnik eta elkarre-
kiko isolatuta daudenik. Izan ere, Difusionismoak 
proposatzen zuenez, kultura ereduak hedatuz 
eragiten diote elkarri kulturek, eta zehatzago 
esanda, kultura garatuenak dira bertako osagaiak 
garapen maila baxueneko kulturetara hedatzen 
dituztenak. 

Ikuspegi berri hori aintzat hartuz gero, eraginak 
elkarrenganakoak izango dira. Eta beraz, tekno-
logikoki garatuagoak dauden gizarte eta kulturek 
zuzentzen dituzten komunikabideek, adibidez, 
garapen maila baxueneko gizarteetan izugarriz-
ko eragina badute ere, eraginak aurkako noran-
zkoan ere emango dira. Garapen teknologiko 
altueneko kulturak ez dira estatikoak, eta beste 
kultura batzuekin harremanetan jartzen direnean 
horietako osagaiak ere hartzen dituzte. Adibide 
gisa zera esan dezakegu: gizarte kultura anitze-
tan etorkinek kultura hartzailea aberastu egiten 
dute, eta kultura hartzaileak etekina ateratzen 
dio kontaktu horri. 

2. Eboluzionismo multilinealean eta gaur egungo 
antropologian oinarrituta, kultura guztiek gizakion 
sorkuntza gisa balio berdina dutela esan dezake-
gu. Ez du zentzurik, beraz, goi eta behe mailako 
kulturez hitz egiteak. Kulturak desberdinak direla 
esan dezakegu, eta bakoitza garapen maila jakin 
batean dagoela. Hortaz, hainbat kultura hierar-
kia ezar ditzakegu hainbat irizpidetan oinarrituta. 
Horrela bada, “garapen teknologikoa”, “gizakien 
arteko harremanen kalitatearen garapen maila”, 
edo “naturarekiko begirunea” erabil ditzakegu 
kulturak sailkatzeko irizpide gisa, besteak beste. 
Eta ondorioz, kulturak sailkatzeko erabiltzen du-
gun irizpidearen arabera, goi eta behe mailako 
kulturak bereiziko ditugu. 

Baina kulturak sailkatzeko erabili ohi ditugun iriz-
pideek gure kulturan bakarrik agertzen diren ba-
lioekin zerikusia dutenean, arazoak sor daitezke. 
Hau da, inon ez dugu irakurri izan ijitoen kultura 
ijitoak ez direnena baino hobea denik adindue-
kiko begiruneari dagokionez, baina aldiz, ijitoak 
ez direnen kultura ijitoena baino garatuagoa da-
goela entzun eta irakurri izan dugu. Baina, zer-
gatik ez da zehazten bada zertan den aurrera-

tuagoa? Agian bistakoa delako heziketa mailari 
edo antzeko ezaugarriei buruz ari garela? 

Horiek garrantzia handiko balioak dira gure kul-
turan, eta ziur aski ez genieke uko egin behar, 
baina era berean, ez genituzke erabili behar 
beste kultura batzuekiko nagusitasun edo men-
dekotasun harremanak aztertzeko edo ezartze-
ko. Jarrera etnozentrikoa izango genuke hori 
eginez gero. 

Gure jarrerak, beste kultura batzuekin harre-
manetan jartzen garenean

Egin dezagun gogoeta beste kultura batzuetara 
gerturatzen garenean erabiltzen ditugun jarrera 
batzuei buruz: 

Pentsa dezakezuenez, bestelako errealitate kul-
turalen aurrean hainbat jarrera izan ditzakegu. 
Guk gaia lantzeko prototipotzat jotzen ditugun 

hiru jarrera aukeratu ditugu: Etnozentrismoa, er-
latibismo kulturala eta kulturartekotasuna, hain 
zuzen ere. 

1. Etnozentrismoa. Etnozentrismoa beste kultu-
ra batzuetara gerturatu eta gure kulturan oinarri-
tuta aztertzean datza. Gure kultura gainerakoen 
neurria izango litzateke. Jarrera etnozentrikoa 
dugunean gure kulturaren betaurrekoak jartzen 
ditugu gainerako kulturei so egiteko. 

Etnozentrismoaren lehen ondorioa ulermen falta 
da. Kulturaren defi nizioan ikusi dugunez, edozein 
adierazpen kultural ulertu nahi badugu dagokion 
testuingurua ulertu beharko dugu, dagokion 
testuinguruan izango baitu zentzu osoa kultura 
bakoitzak. Izan ere, pertsona bat ulertzeko bere 
barne mundua antzeman behar dugun bezala, 
kultura bat ezagutzeko ere haren barru-barruko 
balioetan oinarrituta egin beharko diogu so. 

Etnozentrismoa sarritan antzeman dezakegun 
jarrera da. Aurreko atalean etnozentrismoaren 
hainbat adierazpenen berri eman dugu, eta 
arraza baten nagusitasuna aldarrikatzen duen  
arrazismo klasikoaren ikuspuntuari, adibidez, et-
nozentrismoa dario. Gaur egun zaila da jarrera 
etnozentriko ageria duten pertsonak aurkitzea; 
hau da, zaila da arraza edo kultura baten nagu-
sitasuna defendatzen duten pertsonak aurkitzea. 
Baina oraindik ere erraza da etnozentrismoaren 
adierazpen sotilak antzematea; hitzez hala adie-
razi ez arren nagusitasuna sentiarazten diguten 
adierazpenak dira, gure portaeraren bidez “ihes 
egiten dutenak”. Beste kultura batzuekin harre-
manetan jartzean ohikoa den paternalismoak, 
esate baterako, maila desberdintasunean du 
abiapuntua, eta horren azpian ikuspuntu etno-
zentrikoak daude. 

2. Erlatibismo kulturala. Erlatibismo kulturala 
kultura guztiak berdintzat jotzen dituen jarrera 
da. Bestalde, gainerako kulturak horien balio 
kulturaletan oinarrituta ezagutu eta aztertzea 
proposatzen du. Jarrera hori dugunean gaine-
rako adierazpen kulturak ez ditugu balioztatzen, 
errespetatu baizik. Jarrera horretako hitz nagu-
sia begirunea da. 

Erlatibismo kulturalak laudagarria dirudi lehen 
begi kolpean, baina akats handi bat eta hainbat 
arrisku dituela uste dugu. Akats nagusia zera 
da, muga begirunean eta tolerantzian duela: 
“Nik errespetatzen zaitut, ulertzen zaitut, baina 
zu zure etxean eta ni nirean”. Kulturen arteko to-
paketa bilatzea falta zaio jarrera horri.  

Gaur egun hainbat antropologok erlatibismo kul-
turala arrazismoren iturburu izan daitekeela uste 
dute. Guk, berriz, ez dugu uste jarrera hori duten 
pertsona guztiak arrazista potentzialak direnik, 
baina hala ere, erlatibismo kulturala arrazismo 
berria estaltzeko modu bat dela ere uste dugu. 
Hori agerikoa da zenbait pertsonek honelakoak 
esaten dituztenean: “Kultura sakratua da, baina 
gaur egun nortasun kulturala hondamendira era-
maten ari gara; horregatik, garrantzizkoa da kul-
tura mantentzea, eta hori egiteko modurik one-
na etorkinen sarrera debekatzea da. Etorkinak 
euren herrialdeetan euren kultura handiarekin 
eta gu gure herrialdean gure kultura aniztasun 
aberatsarekin “.

Erlatibismo kulturalaren arrisku nagusien artean, 
berriz, hiru nabarmendu nahi ditugu: ghettoak 
sortzea, erromantizismoa eta kontserbazioa. 

Ghettoak sortzea edo banaketa, aurrerago iku-
siko dugun bezala, gehiengoen eta gutxiengoen 

kulturen artean sortzen den harremanaren ondo-
rioa da, baldin eta harreman horretan batzuen 
eta besteen nortasun kulturala errespetatu arren 
elkarrekiko loturarik ezarri nahi ez bada. Gizar-
te kultura anitz batean, gurea kasu, erlatibismo 
kulturala gehiengoaren jarrera izan ohi da, eta 
ondorioz, etorkin taldeak bereiztuta geratzen 
dira. Ghettoak, hala ere, ez dira jarrera horren 
ondorioz bakarrik sortzen; asmotzat bertakoak 
eta atzerritarrak nahastea ez duten zenbait po-
litiken (zentzu zabalean) ondorioz ere sor dai-
tezke ghettoak. 

Erromantizismoa errealitatea desitxuratu eta 
kultura baten alderdi positiboak puzten ditugu-
nean sortzen den jarrera da. Jarrera etnozen-
trikorik ez duten pertsonak beste kultura batekin 
harremanetan jartzen direnean igarotzen duten 
lehen fasea izan ohi da. Etorkin eta ijito taldeekin 
lan egiten hasten diren pertsonengan ere sarri-
tan antzematen da jarrera hori. Ondorio nagusia 
neurri batean behintzat kulturaren zenbait alder-
direkiko zentzu kritikoa galtzea eta “beltzak zora-
garriak dira” gisako orokorkeriak dira. 

Erlatibismo kulturalen beste arrisku bat kontser-
bazionismoa da. Kulturei ikuspegi estatikotik 
egiten die so. “Kulturak mantentzea funtsezkoa 
denez, hobe da ez nahastea”.

Kultura egokitzapeneko gailua dela izan behar 
dugu kontuan lehenik eta behin; izan ere, kultu-
ra bizirik dago, eta eboluzionatu egiten da bal-
dintza berrietara egokituz. Memoria historikoa 
ez ahazteko ona da ohiturak mantentzea, baina 
era berean, eboluzionatzea eta bizirik irautea 
ere funtsezkoa da (bestelakoa izango litzateke 
kultura gisa norantz eboluzionatu nahi eta behar 
dugun eztabaidatzea). Bigarrenik, kulturak naha-

si egin direla adierazi behar dugu, nahastu egi-
ten direla eta nahasiko direla; izan ere, nahi izan 
ala ez, kulturen arteko harremanak oso ugariak 
dira. Oso hipokrita da etorkinen sarrera ekidite-
ko kulturak ez nahasteaz hitz egitea, eta beste 
herrialde batzuk kolonizatu nahi direnean isilik 
gelditzea. 

3. Kulturartekotasuna. Jarrera horrek, gaine-
rako kulturak errespetatzetik abiatuta, erlatibis-
mo kulturalaren gabeziak gainditzen ditu. Horrela 
bada, gainerako kulturekiko begirunea gainera-
tzen du, berdinen arteko topaketa bilatzen du. 

Kulturartekotasun jarrerak honako ezaugarri 
hauek ditu: 

1. Gainerako kulturak kasuan kasuko eredu kul-
turaletan oinarrituta aztertzeko aukera ema-
ten digu. 

2. Topaketa bilatzen du, eta hortaz, ez ditu 
ghettoak sortzen, eta ez dio beldurrik harre-
manaren ondorioz sor daitekeen aldaketari. 

3. Berdinen arteko topaketa sustatzen du, eta 
hortaz, paternalismoak ez du lekurik, ezta na-
gusitasunak eta mendekotasunak ere. 

4. Kulturei ikuspuntu kritikotik egiten die so; kul-
turak onartzen ditu baina zenbait erakunde 
baztertu eta borrokatu ditzake (zezenketak, 
haur-hilketa, adinduen bazterketa, etab...) 

Jarrera hori (nahiko argi gelditu izango dela uste 
dugu) betetzeko zailagoa da. Dinamiketan pro-
posatu dizuegun lan praktikoan egiaztatu izanen 
duzue hori. Jarreren gaiak praktika asko eska-
tzen duela gogorarazi nahi dizuegu, eta era be-

rean, horretarako adorea eman. Eta hori beste 
kultura batzuetako pertsonekin harremanetan 
egonez bakarrik lor daiteke. Harreman hori man-
tenduz eta ondoren gogoeta eginez asko ikas de-
zakegu elkarrengandik. 

Kulturak harremanetan jartzen direnean. 

Kulturen arteko harremanak sortzeko modu uga-
rietako bat migrazio prozesua da. Emigratzen 
duten pertsonen azken helburua ez da kultura 
trukea, baina horien presentzia hutsak begien 
aurrean jartzen digu gure planetaren aniztasuna. 
Migrazioak, kulturen arteko harremanak sortzeko 
beste modu batzuekin alderatzen badugu, premi-
sa oso bereziak ditu, eta horiei buruz luzeago hitz 
egiteak merezi du. Aipaturiko premisek sor daite-
keen topaketarako aukerak bideratzen dituzte: 

1. Inmigrazio hitza lanarekin eta bizi baldintzen 
hobekuntzarekin lotuta dago. Hirugarren Mun-
duko migrazioa, gehien axola zaiguna, bizi bal-
dintzak hobetzera datozen pertsonek osatzen 
dute, euren herrialdeetan ez dituzten kontsumo 
aukerak asetzera datozen pertsonek. 

2. Lehen Munduko estatuek etorkinak behar di-
tuzte lanerako, lanesku merke gisa. Estatuek ez 
dute sosik ere inbertitzen pertsona horiek treba-
tzeko, emankorrak direnean esplotatu egiten di-
tuzte eta lan egiteari uzten diotenean alde batera 
uzten dituzte. 

3. Emakumezko etorkinek Espainian egiten di-
tuzten lanak lan merkatuko mailarik baxuenean 
kokatzen dira. Lan baldintzak bertako emaku-
mezkoentzat jadanik zailak badira, etorkinentzat 
larriak izaten dira, oro har. 

4. Emakumezko etorkinen bizi baldintzek pairatu 
behar izaten dituzten lan baldintzetan dute ja-
torria. Ondorioz, sarritan gutxieneko baldintzak 
betetzen ez dituzten etxebizitzetan bizi dira, ez 
dute osasun asegururik, etab. 

Ikus daitekeenez, horiek dira inmigrazioa eta 
bestelako kontaktuak (babesa, turismoa, bidaia 
kulturalak, komunikabideen bidez modak heda-
tzea edo beste edozein sistema) bereizten dituz-
ten premisa estrukturalak.

Bestalde, etorkin taldeen eta bertako biztanleen 
artean sortzen den harremana gutxiengoen eta 
gehiengoen arteko harremana da. Eta bi hitz ho-
riek erabiliz ez dugu talde bakoitza osatzen duen 
jende kopurua bakarrik adierazi nahi (etorkinak, 
jakina, bertakoak baino askoz gutxiago dira); 
botere kantitatea adierazteko ere balio digute 
bi hitz horiek. Horrela bada, gehiengoak du ia 
botere guztia, eta gutxiengoak, ostera, oso gu-
txi. Bertakoek etorkinak alboratzea errazagoa 
da, egiaz, alderantzizkoa gertatzea baino. Ber-
takoek dituzte legeak, komunikabideak, ekoiz-
pen ondasunak, etab. Etorkinak, berriz, hainbat 
herrialdetakoak dira, eta ez dute ingurunea eza-
gutzen, ia ez dute antolakuntzarik... (hala ere, 
gizarte eraldaketek gutxiengoetan izaten dute 
beti jatorria). 
Migrazio prozesu batean etorkin taldeek osatzen 
duten gutxiengoaren eta bertako biztanleek osa-
tzen duten gehiengoaren artean sor daitekeen 
harremanaren premisak argitzen saiatu gara. 
Jarraian, gutxiengoak eta gehiengoak elkar-
tzen direnean sor daitezkeen harreman moten 
eskema teoriko bat erakutsiko dizuegu: aukera 
bakoitza azalduko dugu eta jarraian zenbait xe-
hetasun emango ditugu. 

“Zer gerta daiteke gutxiengo bat eta gehiengo 
bat elkartzen direnean?” galderari erantzuteko 
Berry2 izeneko egileak honako eskema hau pro-
posatu zuen 1984. urtean: 

 

Ikus dezakegunez, egileak bi aldagai erabili zi-
tuen lau kontzeptu defi nitzeko: nortasun kultu-
ralarekiko begirunea eta harreman positiboen 
bilaketa. 

Integrazioa: Nortasun kulturala eta ohiturak 
mantentzen badira, eta harreman positiboak 
bilatzen eta aintzat hartzen badira, integrazioa 
gertatuko da. 

Erreparatu dezakezuenez, bi aldagai horiek au-
rreko atalean kulturarteko jarrera defi nitzen la-
gundu digutenak dira. Batetik, aniztasuna erres-
petatzen da (horretan gelditzen da erlatibismo 

kulturala), eta bestetik, harreman positiboak 
bilatzen eta sustatzen dira. Gure esperientziak, 
hala ere, integrazio kontzeptuak esparru askotan 
konnotazio negatiboak dituela esaten digu, eta 
ez da kulturartekotasunarekin bakarrik lotzen, 
asimilazioarekin ere parekatzen da. Guk ez dugu 
integrazio kontzeptua defendatuko kosta ahala 
kosta, nahikotzat jotzen dugu eskema horri eman 
diogun erabilera ulertzea, eta nahiago baduzue 
kontzeptu horren ordez kulturartekotasuna hitza 
erabil dezakezue. 

Darabilgun kasuan integrazioa nekeza eta kora-
pilatsua da. Migrazioen ezaugarriek, lehenago 
azaldu ditugunek, agerian uzten dute hori. Pro-
zesu honetan beharrezkoa da emakumezko etor-
kinak legeztatzea, hizkuntza ezagutzea, hainbat 
zerbitzutan bertakoen baldintza berdinak izatea 
(osasuna, etxebizitza, lana eta hezkuntza), etab. 
Emakumezko etorkinak ere badira prozesu ho-
netako protagonista, aurrerago ikusiko dugun 
bezala. Amaitzeko zera adierazi nahi dugu, etor-
kinen lehen belaunaldien integrazioa nekeza 
den arren bigarren eta hurrengo belaunaldiena 
errazagoa dela. 

Asimilazioa: Nortasun kulturala eta ohiturak 
mantentzen ez badira, baina harreman positi-
boak bilatzen eta aintzat hartzen badira, asimila-
zioa gertatuko da.

Etorkinen eta bertakoen arteko harreman mota 
ohikoena da hori. Frantzian edo AEBetan hori 
gertatu da. Emakumezko etorkinekin lan arloko 
harremanak izatea komeni da, baina bestelako 

2 BERRY, J.W. (1984): “Cultural relations in plural societies: alternatives to segregation and their sociopsychological implications.” Miller, B. eta 
Brewer, M. (eds.): Groups in contact: The psychology of desegregation. Londres: Academic Press (11-27 or.).

harremanik ez. Gainera, “exijitu” egiten zaie 
“amerikartzeko” edo “frantsesteko”, eta hori egi-
ten badute harrera hobea izango dute. 

Bereizketa: Nortasun kulturala eta ohiturak 
mantentzen badira, baina harreman positiboak 
ekiditen badira, bereizketa gertatuko da.

Ikusi dugunez, bereizketa erlatibismo kulturala-
ren ondorioetako bat da. Gutxiengo etnien kultura 
errespetatzeko oinarri batzuk ezartzen dira, bal-
din eta “enbarazu egiten” ez badute. Gaur egun, 
hiri handietan sortzen diren etorkinen ghettoak 
eta kanpoaldeko ijitoak ditugu bereizketa horren 
adibide, etxebizitza kontuei dagokienez behin-
tzat. 

Baztertzea: Nortasun kulturala eta ohiturak 
mantentzen ez badira, eta gainera harremanak 
ekiditen badira, baztertzea gertatuko da.

Muturreko kasua da hori, eta beste kultura ba-
tzuen sarraskia gogorarazten digu. Hori da, hain 
zuzen ere, AEBetako indiarrei egin zietena, edo 
Espainian zenbait ijito talderi egiten saiatu izan 
direna. 

Atal hau amaitzeko bi azalpen eman nahi ditu-
gu: 

1. Eredu horiek teorikoak dira, errealitatea anto-
latzeko balio dute, eta beraz, ez dira bere horre-
tan gertatzen. Espainian bizi diren etorkinek edo 
ijitoek eredu horietako hainbat elementu jasan 
ditzakete aldi berean; izan ere, errealitatea ez da 
hain dikotomikoa. 

2. Ikus dezakezuenez, kontaktu ereduen sailka-
pen bat aurkeztu dizuegu, eta bertan gehiengoak 

ditu giderrak eskuan. Gehiengoak du boterea, 
eta hortaz, horrek nahi duena gertatuko da: inte-
grazioa, asimilazioa, bereizketa edo baztertzea. 
Gu ez gaude guztiz ados ikuspegi horrekin. Gu-
txiengo etnikoek ere gehiengoarekin zer harre-
man mota izan nahi duten erabaki dezaketela 
uste dugu, hori lortzeko duten boterea erabil de-
zaketela uste dugu. 

MIGRAZIOAK 

1. Aurkezpena

Garrantzizkoa da gure inguruko gizarteek bizi 
duten migrazio prozesua testuinguruan koka-
tzea, ondoren kulturarteko bizikidetzaren giltza-
rriak ulertzen ahalegintzeko. Baina aldez aurretik 
ibilaldi txiki bat egingo dugu migrazioen historia 
zehar. 

Oso urte gutxitan mundializazio prozesuak era-
gindako gizarte eraldaketa Espainiako gizartera-
ino iritsi da. Prozesu horretan, migrazio fl uxuek 
iraganeko garaiak ekartzen dituzte gogora –kolo-
nizazio handien garaia, edo Lehen eta Bigarren 
Mundu Gerren ondorengo urteak, adibidez-. Bai-
na gaur egun, garai horietan ez bezala, mundua 
herrixka txiki bat bilakatu da, eta bidaiak azkar 
eta merke samar egin daitezkeenez, lekualda-
tzeak askoz errazagoak dira. Bestalde, Interne-
ten eta telekomunikazioen bidez urrutieneko le-
kuetan ere (baldin eta telefono konexioa, antena 
parabolikoa edo telebista kanalen bat badute) 
“lehen mundu”ko bizimoduari denbora errealean 
egin diezaiokete so. Horrela bada, erosotasunez 
eta konplitutako desiraz betetako bizitza baten 
ilusioa saltzen zaie. 

Aurrekoari Ipar-Hego desorekak eta nazioarteko 
harreman ekonomiko konplexuak gehituz gero 
sortzen den baldintza multzoak agerian uzten 

du zergatik milaka pertsonek uzten duten euren 
sorlekua, eta sarritan aurrezkiak eta bizia ere 
arriskuan jarrita, ziurtasunik gabeko etorkizunari 
aurre egiten dioten. Horren guztiaren ondorioa, 
aurrerago ikusiko dugun bezala, gizarte kultura 
anitzak sortzea da. 

Gaur egun ezin dugu pentsatu ere egin kultura 
bakarreko herrialderik izan daitekeenik (izan ote 
da inoiz horrelakorik iraganean ere?), eta beraz, 
gazte elkarteak eta erakundeak ere apurka-

Espainiako Gazteriaren Kontseilua (2001): Gazte elkarteentzako trebakuntza kulturarteko hezkuntzaren arloan. (49-59 or.)
www.cje.org

apurka aldatuz joango dira kultura anitzak izan 
arte. Zenbait urteren buruan aniztasun etniko-
rik ez duten taldeak ezohikoak izango dira. Eta 
aniztasun hori baliotzat jo beharko da; helburu 
eta ekintza egokien bidez erantzun beharko dio-
gu, eta erakundeak eraldatzeko ahalegina egin 
beharko dugu bertako kideek hainbat profi l eta 
elkarrekintzan jarduteko modu dituzten heinean. 
Baina hori guztia aurrerago ikusiko dugu. 

Orain garrantzizkoa zera da, kulturarteko 
hezkuntzarako trebakuntza gaur egun bizi du-
gun testuinguruan kokatu behar dela ulertzea. 
Beste edozein modutan ia ezinezkoa bailitzate-
ke jarreren eta balioen gainean lan egitea. 

Aldatzeko ahalmena eta gizartearekiko konpro-
misoa posible bihurtuko dira errealitatea ikuspe-
gi historiko, sozial eta politikotik aztertuz gero. 
Gaur egun gertatzen dena ulertzen saiatzen 
bagara, zer erantzukizun dugun ulertuko dugu, 
eta erantzuteko zer ahalmen dugun ere jakingo 
dugu. Arrazoi horregatik, trebakuntzari ekiteko 
beharrezkotzat jotzen dugu gutxieneko eduki 
teoriko bat, errealitateek eguneroko bizimoduan 
eta gizartea eraldaketako proiektu baten osake-
tan dituzten ondorioak zehaztu eta azaltzeko. 

2. Migrazioen historia laburra

Migrazioari buruz hitz egiten dugunean gaur 
egungoaz aurretiko aldi historikoak gogoan izan 
beharko ditugu. Herrien oroimenaren ahulta-
sunak eta aurretiko egoera zailak ezkutatzeko 
joerak Gizateriaren historia mendeetan zehar 
markatu duten garrantzizko datuak ahaztaraz-
ten dizkigu. Testuinguru historikotik eta aldagai 
ekonomiko eta sozialak kontuan hartuta bakarrik 
ulertu ahal izango dugu zer arrazoigatik emigra-

tzen duten kontinente guztietako pertsonek, hel-
mugako herrialdeetan denbora batez egoteko 
edo, agian, bizi berri bat hasteko itxaropenare-
kin. 

Paleolitotik gaur egun arte, gizakiok lurraldee-
tan eta kontinenteetan zehar mugitu izan gara 
hainbat arrazoigatik. Antzinako inperio esklabis-
tek -Grezia, Kartago eta Erroma- maila tekniko 
eta militar handia zuten eta emigrazio fl uxuak 
antolatzen zituzten barne mugetan pilatutako 
“soberakin” soziala esportatzeko metodo gisa. 
Horrela bada, ordena politikoa eta soziala man-
tentzea bermatzen zuten. Erdi Aroan garran-
tzizko migrazio fl uxuak izan ziren penintsula 
Arabiarretik penintsula Iberiarrera (Al Andalus); 
azken honetan laboreak, teknikak eta manufak-
turak sartu zituzten eta zergak ezarri zituzten, 
baina inoiz ez zuten ideologiarik inposatu izan 
nahi. 

Aro Modernoan, Portugalek eta Espainiak abia-
tu zuten Afrikaren eta Amerikaren esplorazioa 
eta konkista. Lurralde horietara iritsi ziren lehen 
itsasontzietan soldaduak zihoazen. Apur bat ge-
roago iritsi ziren kolonizatzaileak. Hiru mendetan 
zehar, gutxi gorabehera, laurogei milioi afrikar 
inguru eraman zituzten amerikar kontinentera. 
Euren herrialdetik atera eta “kontinente berri”ra 
eraman zituzten aborigenekin batera esklabo 
gisa lan egiteko. 

Hala ere, Espainiako eredu koloniala eta inge-
lesa eta frantsesa desberdinak ziren; izan ere, 
espainiarrak emakume indiarrekin ezkontzen zi-
ren. Eta horien ondorengo kreol edo mestizoek 
gizarte klase menderatzaile bat osatu zuten. In-
galaterra, Frantzia eta Europako beste herrialde 
batzuek, ordea, batez ere harreman komertziala 

zuten koloniaren eta metropoliaren artean, eta 
indigenekin behar-beharrezko harremana baino 
ez zuten. 

Espainia eta Amerika arteko korronte mi-
gratzaileak Kanariar Uharteetatik eta Galiziatik 
egin ziren batik bat. Paradoxa gisa aipatu XVII. 
eta XVIII. mendeetan espainiar emigrazioa eten 
egin zela bi lurraldeok bitan bana zitezen ekidite-
ko. 1812, 1854 eta 1869ko konstituzioetan jasota 
zegoen “emigratzeko eskubidea”, baina Alfonso 
XIII. izan zen, 1907. urtean, lehen Emigrazio Le-
gea atera zuena. 1850. eta 1914. urteen artean 
migrazio fl uxuen bolumena hamar milioi pertso-
na ingurukoa izan zen, Europaren baitan nahiz 
itsasoz haraindi. 

1915. urtean Espainiak hemezortzi milioi biztanle 
zituen, eta ordurako emigratu zutenak milioi bat 
eta zortziehun mila ziren. Emigrazioaren arra-
zoi nagusiak desberdintasun sozial handiak eta 
langileen eta laborarien txirotasuna ziren. Garai 
hartan, espainiar etorkinak helmugako herrialde-
ra iristen zirenean integratu egiten ziren gizarte 
hartzaileetan eta negozio txikiak sortu ondoren 
eskala sozialean gora egiten zuten. Gerra Zibi-
laren eraginez milioi erdi espainiarrek joan behar 
izan zuten kanpora. Eta irteera fl uxuek iraun egin 
zuten. Horrela bada, 1940. urtetik 60. hamarka-
daren amaieraraino seiehun mila emigrante bai-
no gehiago irten ziren, eta 1960. eta 1973 urteen 
artean, berriz, beste bi milioi irten ziren, batzuk 
aldi baterako eta beste batzuk betirako. Anda-

luziarrek, galiziarrek, madrildarrek, gaztelauek, 
valentziarrek eta estremadurarrek, emaku-
mezkoek nahiz gizonezkoek, emigratzen zuten 
Alemaniara, Frantziara, Suitzara, Erresuma 
Batura edo Herbehereetara. Hazkunde demo-
grafi koaren erdian eta industria ehun nahikorik 
gabe, espainiar gobernuak Emigrazioaren Goi 
Institutua sortu zuen 1956. urtean –Espainiak 
emigrazioari esker izaten zituen diru-sarreren 
jakitun izanik-. 

Ekonomiaren goranzko ziklo luzea hasi zenean, 
Ongizatearen Estatuaren politikak habian jarri 
zirenean, eta enplegu betea lortu zenean, Er-
dialdeko eta Ekialdeko Europako herrialdeek 
atzerriko langileak hartzeko beharra izan zuten. 
Hegoaldeko Europatik (Italia, Espainia, Grezia, 
Zipre eta Portugal) milaka gizon eta emakume 
abiatu ziren bertara, eta euren ahaleginari esker 
gerrak hondoratutako herrialdeak berreraikitzen 
lagundu zuten, neurri handi batean. XX. men-
dearen erdialdean, 50. eta 60. hamarkadetan, 
milaka pertsona lekualdatu ziren Afrikako lurral-
deen deskolonizazioaren eraginez, familiak be-
rriz elkartu zirelako, edo babes eta aterpe bila 
– langile gonbidatuekin batera3 –.  

1973. urtean, petrolioaren krisiarekin eta mun-
duko ekonomiaren beherako zikloaren hasie-
rarekin batera, espainiar emigranteak itzultzen 
hasi ziren (70.000 pertsona inguru urteko). Irte-
ten zirenak, berriz, gutxi ziren eta aldi baterako 
joaten ziren: Suitzarantz eraikuntzan lan egiteko 

3 Langile gonbidatua edo Gastarbeiter terminoa 1954. urtean hasi zen erabiltzen Alemanian, Ludwig Erhard ekonomiako ministroak Alemanian 
langileak sartzeari buruzko negoziazioak hasi zituenean beste Estatu batzuekin. Gizonezkoak izan ohi ziren gehienetan, familiarik gabe, eta euren 
asmoa denbora batez lan egin, ahalik eta diru gehien aurreztu eta lehenbaileen sorlekura itzultzea izaten zen. 

eta Frantziarantz mahats bilketan eta bestelako 
laborantza lanetan aritzeko. Ekonomiaren be-
herakada horren aurrean, etorkinak jasotzen zi-
tuzten herrialdeek sarrerak mugatu zituzten eta 
itzulera politikak diseinatzen hasi ziren. 

Ordura arte langile gonbidatuaren kontzeptua 
nagusitu izan zen, baina mugak itxi zituztenean 
herrialde horietan bizi ziren etorkin asko behin 
betiko fi nkatu ziren bertan. 

Hain zuzen ere, lege berriek trabak jartzen zi-
tuzten herrialdetik irteten zirenak itzultzeko, eta 
beraz, arrisku horren aurrean, askok bertan 
gelditzeko erabakia hartu zuten. Horrela bada, 
langile gonbidatua jatorrizko herrialdera itzultze-
ko asmorik ez zuen etorkin bilakatu zen. Fase 
hartan, etorkinaren profi la gizonezko ezkongabe 
eta gaztearena zen. Emakumezko etorkinak ere 
baziren baina gizonezkoak baino askoz gutxia-
go. Begi bistakoa da inmigrazioarekiko ikuspegi 
utilitarista. 1945. eta 1973. urteen artean Euro-
pak “ate zabal”en politika erabili zuen, kontinen-
tea berreraiki eta bertako ekonomia garatzeko 
laneskua behar zuelako. 

Garrantzizkoa etortzea zen. Hizkuntza, erregu-
larizazioa edo plangintza ez ziren lehen mailako 
beharrak. 1973. eta 1990. urteen artean, aldiz, 
inmigrazioa arazo gisa ikusten hasi zen. Bate-
tik, langile gonbidatuek ez zuten alde egiten, eta 
bestetik, ekonomia krisian egonik inmigrazio-
aren kostu sozial eta ekonomikoaz jabetu ziren. 
Aurrerantzean, “ate itxi”en politika erabili zen. 
Horrela bada, 1984. urteko ekainean, Schen-
gen-eko gobernu arteko akordioak sinatu ziren 
(Luxenburgo), eta Europako esparruko herrial-
deek Europar Batasuneko kanpo mugen barne 
kontrola eskualdatu zuten eta sarrera arauak ba-

teratu zituzten. Dublingo Hitzarmenak (1990) eta 
Londreseko (1990) eta Kopenhageko (1993) bi-
lerek asiloa mugatu zuten; Maastricht-eko Itunak 
(1992), berriz, bisa jartzeari eta kanpo mugen 
kontrolari buruzko barne legedia egokitzera be-
hartu zituen Europar Batasuneko kide ziren he-
rrialdeak. Azken fi nean, Europar Batasuna eraiki-
tzeko prozesuaren erdi-erdian, bertako Estatuak 
biltzen zituen elementu bakarretako bat migrazio 
fl uxuen kontrola zen. Espainian, kokapen geo-
grafi koaren eta Latinoamerikarekiko loturen on-
dorioz, Atzerritarrei buruzko Legeak (ondoz on-
dokoak) “sendotasunaren zaintza”-ren zerbitzura 
egon ziren. 

Krisi ekonomikoek, migrazio politikek eta arau-
diek inmigrazioaren aurkako iritziak sortu zituz-
ten. Herritar askok herritarren segurtasunik eza-
rekin lotzen zuten inmigrazioa. Interesgarria da 
inmigrazio gaia Barne Ministerioren esku zego-
ela aipatzea, Europan 50. eta 60. hamarkadetan 
Lan Ministerioen esku zegoen bitartean. 

90. hamarkadan Europar Batasuneko herrial-
deek “zero inmigrazioa” lortzeko hainbat neurri 
hartu zituzten, baina porrot egin zuten. Izan ere, 
globalizazio fenomenoarekin batera sortu ziren, 
migrazio mugimendu berriak era erabakigarrian 
suspertu eta gaur egungo gizarteak migrazio gi-
zarte bihurtu zituen fenomenoarekin batera. 

Informazioaren zirkulazioaren azkartasunak, Le-
hen Munduko herrialdeetako industriak Hiruga-
rren Munduan fi nkatu izanak, komunikabideek, 
eta sare ekonomikoen ugaritzeak, besteak bes-
te, herri globalaren ideia sortu dute. Urte gutxi-
tan mundua eraldatu eta sare zabal bihurtu da; 
bidaiatzeko eta urruneko edozein lekutako infor-
mazioa eskuratzeko aukera dugu bertan. 

Pertsona askoren iritziz emigrazioa aukera bi-
hurtu da, duela urte gutxi arte euren herrialdea 
uzteko ideia bururatu ere ez egin arren. Migra-
zio modernoen prozesu berri horren arrazoiek 
aldagai ugari dituzte. CATHERINE WITHOL DE 
WENDEN-ek (2000:17) dioen moduan: “Ezin da 
ahaztu gaur egungo munduaren haustura lerro 
handien alde bietan badirela desoreka ekono-
miko, demografi ko, kultural eta politiko han-
diak...”.

Migrazio fl uxuek iraupen luzeko egitura dute, 
produktibitatearen eta biztanleen bizi baldintzen 
garapen desorekatuaren ondorioz, besteak bes-
te. Globalizazio ekonomikoak, gainera, nabar-
mendu egiten ditu desoreka horiek, eta horien 
ondorioetako bat zera da: ongizatearen esta-
tuaren eraispena eta enplegu kolokatasunaren 
areagotzea. 

3. Emigrazioa gaur egun 

3.1. Zer da etorkina izatea?

Galdera interesgarria da hori, guztiok etor gai-
tezkeelako bat inmigrazioarekin, neurri batean 
behintzat. Emigratzeak sorlekutik alde egin eta 
espazio berri batean bizi proiektu berri bat abia-
tzea esan nahi badu, nork ez du emigratu noiz-
bait? Gaur egungo baldintzak zorrozki aldatu 
dira aurretiko belaunaldiekin alderatuz gero. XX. 
mendeko erdialderaino familiaren jatorrizko he-
rrialdean gelditu eta familiaren ibilbideari jarrai-
tzeko halako joera bazela esan dezakegu.

Gure gizarteen ezaugarrietako bat aldaketa da, 
herritarrek hainbat aldiz alda dezakete bizilekua, 
ogibidea, lanpostua, erreferentzia taldea edo 

gizarte klasea euren bizitzan zehar. Gaur egun 
ohikoa da gure egoera eta ingurune soziala gu-
rasoenarekiko oso bestelakoa izatea. 

Egia esan, zera esan dezakegu: gero eta gutxia-
go direla jaio ziren leku berean hiltzen diren per-
tsonak. Migrazioei ikuspegi horretatik so eginez 
gero, guztiok jo dezakegu gure burua migratzai-
letzat; izan ere, migrazioa bizi aukera da mun-
duko milioika pertsonarentzat. Gaur egun emi-
grantea izatea, lehenik, eta batzuek etorkintzat 
jotzea, ondoren, eguneroko egintza unibertsal 
bateko parte izatea da. 

3.2.  Zergatik emigratzen dugu?

Herrialde hartzaileek etorkinei jartzen dizkieten 
oztopoak, hobetzeko aukera zalantzagarriak, 

eta migrazio proiektuak berezkoak dituen zailta-
sunak kontuan izanik, zein dira milioika pertsona 
mundu osoan zehar ibiltzera bultzatzen dituen 
arrazoiak? Gizabanakoei begira, zaila da emigra-
tzeko ideiari hasiera ematen dion arrazoi bakar 
bat zehaztea. Pertsona batengan faktore asko 
bildu daitezke, eta gurutzatuz gero, migrazio pro-
zesua abiatu dezakete. 

Arrazoi ekonomikoei zor zaion emigrazioaren 
irudi estereotipatutik urrun, hainbat profi l aurki 
ditzakegu: ikasleak, langile kualifi katuak, erreti-
ratuak eta enpresariak, errentadunak, kirolariak, 
borondatezko lankideak, funtzionarioak, etab.

Arrazoi ezagunenen artean daude lan aukera ba-
ten bilaketa edo segurtasunaren aurkakoak diren 
egoeretatik ihes egitea (gerra edo indarkeriazko 

testuinguruetatik ihes egiten duten milaka erre-
fuxiatu eta lekualdatuen kasua, esate baterako). 
Horiez gain, bidaiari ekiteko beste arrazoi ba-
tzuk bizi baldintza duinak izateko itxaropena edo 
garapen pertsonala izan daitezke. Urte gutxiren 
buruan, zoritxarrez, etorkinen profi l berri bat sor-
tuko da, ingurumen etorkina edo errefuxiatua. 

Batzuetan, familia testuinguruak ere eragina iza-
ten du emigratzeko erabakian. Helmugako he-
rrialdean sareak, gertuko pertsonak edo ezagu-
nak izateak lagundu egingo du erabakia hartzen; 
izan ere, bizitza berria antolatzen hasteko erre-
ferente bat bada jadanik. Emakume askok emi-
gratzen dute lanbide burutzapena helburu izanik, 
edo seme-alabei bizi proiektu hobea eskaintze-
ko, edo familiaren maila ekonomikoa hobetzeko. 
Batzuetan familia bera izaten da emigratzeko 
pertsona egokiena aukeratzen duena, aurrera 
egiteko aukera gehien izango dituena, alegia. 

Eta gogora ditzagun J. J. TÉLLEZ–en hitzak 
(2001:88): “Alferrikakoa da errefuxiatu politikoak 
eta etorkin ekonomikoak bereiztea, premia go-
rriaren funtsezko arrazoia ere politika delako. 
Espainian babesa bilatzen duten guztiek dituzte 
xede berme politikoak eta oparotasun ekono-
mikoa; hau da, jatorrizko herrialdeetan ukatzen 
dizkieten abantaila sozialak.”.

Hitz egin ote daiteke orain bertakoen onarpen 
faktoreei buruz eta gobernuak etorkinak hauta-
tzeko noizbait ezar ditzakeen irizpideei buruz? 
AEB edo Kanada, esate baterako, etorkinak as-
paldidanik hartzen dituzten herrialdeak dira, eta 

bertako gobernuak ahalegindu izan dira etor-
kinentzako hautaketa irizpide batzuk ezartzen 
(hezkuntza mailan, hizkuntza nagusietarako 
gaitasunean edo ezagueran, legezko etorkine-
kin dituzten familia harremanetan, kultura kide-
tasunean, lotura etnikoetan edo potentzial eko-
nomikoan oinarrituta). 

Joan-etorriak aske egiteko eskubide uniber-
tsalean oinarrituz gero, edozein hautaketa irizpi-
de diskriminatzeko modu bat dela uste dugu, eta 
beraz, ezin dela onartu. 

3.3. Zergatik jotzen da inmigrazioa mundu 
mailako fenomenotzat? 

“Migrazio ekintza jazoera pertsonala baldin 
bada, migrazio jazoera ekintza soziala da. Per-
tsonek eta familiek ekiten diote bidaiari baina 
erabakiak testuinguru zabalago batean sortu eta 
heltzen dira” (ANTONIO IZQUIERDO, 2000:43). 
Ikuspegi horretatik, migrazio mugimenduak 
“mundu mailako garrantzia duten fenomeno”- 
tzat4 jotzen dira, garrantzia kuantitatiboari nahiz 
kualitatiboari dagokionez. Migrazio modernoen 
bidez kultura bakarreko gizarte estatikoak et-
nien eta kulturen arragoa bihurtzen ari dira; izan 
ere, ez dira etorkizunean sorlekura itzultzeko 
ikusmiran egindako lekualdaketak, kulturarteko 
espazio komun berri bat eraikitzeko ikusmiran 
egindakoak baizik. Migrazio modernoek helmu-
gako herrialdean sustraiak egiteko joera dute, 
eta horrek ondorio argiak izango ditu helmugako 
herrialdean nahiz jatorrizkoan. 

4 1750. eta 1990. urteen artean 127 milio pertsonak emigratu zuten mundu osoan. 1945. eta 1990. urteen artean, berriz, 220 milioi pertsonek utzi 
zuten euren herrialdea, eta %31 europarrak izan ziren (FISA, 1994).

Azken fi nean, emigrazioa ez da gizabanakoen 
proiektu soiltzat jo behar; emigrazioa espazio 
zabal eta global baten zati da eta horren ondo-
rioek eragina izango dute planeta osoko maila 
ekonomiko, sozial eta kulturaletan. Ikuspegi 
horretatik, aurrerago argituko ditugun zenbait 
termino bereiz ditzakegu: emigratzen duen per-
tsona, migrazio proiektua, migrazio fl uxuak eta 
migrazio modernoak. 

Europako Kontseiluak5 migrazio mugimenduak 
azaltzeko honako faktore hauek erabiltzen ditu: 

• Ekonomia mundu mailako bihurtzeak berekin 
dakar migrazio fl uxuak ere mundu mailako 
bihurtzea. 

• Munduko garapen ekonomikoko aukeren 
desoreka. Iparraldeko eta Hegoaldeko he-
rrialdeen arteko desoreka bistakoa da. Herri-
tar emigranteak dituzten herrialde gehienetan 
lan merkatuak esportazioa du helburu nagu-
si, eta lanpostu gutxi sortzen ditu. Gainera, 
herrialde horiek Nazioarteko Moneta Funtsak 
eta Munduko Bankuak inposatutako egituren 
egokitzapeneko politikei men egin behar izan 
diote. Azkenik, Iparraldeko herrialdeetako 
hainbat enpresa itxi eta Hegoaldeko herrial-
deetako eremu txiroagoetara eramateak 
kaltetuen erresistentzia eragiten du, baina 
sarriago eragiten du langileek herrialde abe-
ratsetara ihes egin dezaten ere6 . 

• Giza eskubideen arloko desberdintasun na-
bariak. Jatorrizko herrialde askok diktadura 
aldiak bizi izan dituzte; Latinoamerikako he-
goaldeko herrialdeek (Uruguai, Txile, Argen-
tina) edo Ekuatore Gineak, adibidez. Biztan-
leek exodo mugimenduak hasi izan dituzte 
arrazoi politikoengatik lehenik eta behin, eta 
arrazoi ekonomikoengatik ondoren. Gaur 
egungo historiako beste faktore erabakigarri 
batzuk Jugoslavia zeneko gerra, Ekialdeko 
herrialdeetako erregimen sozialisten jausial-
dia, Aljeriako fundamentalismo islamdarra, 
etab. izan dira. 

• Presio demografi koa. Iparraldeko herrialdee-
tako jaiotza tasa baxuak eragin larria du on-
gizatearen estatuaren mantentzean. Beste-
lakoa da, ordea, Hegoaldeko herrialdeetako 
egoera: hazkunde demografi koa nabarmena 
da eta belaunaldi berriak gorantz doaz7.

• Mendebaldeko kultura mundu mailako bihur-
tzeak kulturaren unibertsalizatze eta homoge-
neizatze prozesuak sortu ditu. Mendebaldeko 
eredu kontsumistak, komunikabideen bote-
reak eta irismenak, eta sare informatikoek 
leiho berriak ireki eta hobeto bizi nahi duten 
biztanleengan beharrizan eta eskaera berriak 
sortu dituzte. “Inork ez du emigratzen pro-
mes baten deiagatik ez bada” gogoratzen du 
ENZENSBERGERek. Mendebaldeko bizimo-
duari buruzko alegiaren eraikuntzan antena 

5 Europako Kontseilua Europar Batasuneko hamabost Estatu kideetako Estatuburuek edo Gobernuburuek eta Europako Kontseiluko Lehen-
dakariak osatzen dute. Kontseiluaren Lehendakari lanetan diharduen Estatu kidean biltzen da Europako Kontseilua urtean bi aldiz gutxienez ere 
(ekainean eta abenduan, oro har). Europako Kontseiluak zehazten du Europar Batasuneko bizitza politikoaren eta garapenaren erritmoa. Iturria:: 
www.ue.eu.int/es/presid.htm 
6 Naïr, S., de Lucas, J.: Etorkinak. Lekualdatzea munduan. 1999. Lan eta Gizarte Gaietako Ministerioa.
7  Nazio Batuen datuen arabera, 1994. urtearen erdialdera 5.600 milioi pertsona inguru bizi ziren munduan. %80 garapen bidean zeuden 
herrialdeetan bizi ziren. 1950. eta 1994. urteen artean herrialde garatuetako biztanle kopurua %43 areagotu zen, eta garapen bidean zeuden 
herrialdeetakoa, berriz, %161. 

parabolikoek eta Internetek publizitate erakar-
garri gisa egiten dute lan aurrerapen ekono-
mikoaren parte izan nahi duten milaka pertso-
nentzat, eta bizilekua aldatzearen abantailak 
eta desabantailak modu “objektiboan” balio-
esten laguntzen diete.  

• Mugen porositatea eta lan eskaintza. Atzerri-
tartasun politikak gogortzen ari dira, baina era 
berean, Europako herrialdeek lan merkatuko 
zenbait sektoretako lanpostuak betetzeko lan-
gileak behar dituzte, enplegu tasa altua izan 
arren, bertako biztanleek ez baitituzte lan-
postu horiek nahi. Espainian adierazgarria da 
laborantzako, zerbitzu sektoreko edo eraikun-
tzako enpresariek behin eta berriz eskatzea 
lanesku gehiago. Etxeko lanetan, berriz, 
emakumezko etorkinak ari dira neurri handi 
batean behintzat, mendebaldeko emakumeek 
lan merkatuan sartu direnean utzi duten hutsa 
betetzeko. Azken fi nean, migrazioak herrial-
de igorleetako kanporatze faktoreen eraginez 
gertatzen dira, baina baita herrialde hartzai-
leetako erakarpen faktoreen eraginez ere, 
azken horiek atzerriko langileak behar baiti-
tuzte etengabe eta nahitaez. 

3.3.1. ZER ZERIKUSI DUTE GLOBALIZAZIO-
AK ETA INMIGRAZIOAK?

XXI. mendearen hasieran munduko puntu guz-
tiak segundo gutxitan lotu daitezke, informazioa 
kudeatu eta truka dezakete eta ondasunak mugi 
ditzakete denbora errealean. Herri global ba-
tean bizi gara. Eta horren ondorioz, ondasunak 
eta zerbitzuak, baliabideak, banaketa bideak eta 

produktuei buruzko informazioa bateratuta dau-
de eta komunikazioaren eta informazioaren tek-
nologia berrien bidez lotzen dira. 

Globalizazioaren onuradun nagusia kapitalen 
zirkulazioa da. Lan faktorea ere mundu mailako 
baliabidea da; izan ere, enpresek euren egoi-
tzen eta fi lialen kokalekua aukera dezakete. 

Munduko edozein herrialdetan fi nkatzeko aukera 
izateak eragin erabakigarria izango du migrazio 
fl uxuetan. Herrialde batzuetako langileek solda-
ta baxuaren truke lan baldintza larriak jasan be-
har izaten dituzte, baina era berean, enpresaren 
jatorrizko herrialdeari buruzko informazioa jaso-
tzen dute, bertako bizi baldintzei buruzko infor-
mazioa. Eta informazio horrek lagundu egiten du 
irudimenean migrazio proiektua eraikitzen. 

Globalizazioaren alderdirik garrantzitsuena, be-
harbada, zera da: enpresek edozein herrialde-
tan bil dezakete laneskua, kualifi katua ala ez. 
Enpresa herrialde horietan fi nkatuz, edo inmi-
grazioaren bidez. Lan merkatua mugitzen ari da. 
Miseriari edo gerrari ihes egiteko borondatearen 
eraginez, bizi baldintza hobeak bilatzeko boron-
datearen eraginez, lanesku etorkina lan aukera 
gehien dituen lekuetan fi nkatzen da. 

Emigrazioa jasotzen duten herrialdeek erantzun 
kontraesankorrak ematen dituzte. Batetik, mi-
grazioa mugatzeko politikak egiten dituzte, eta 
horrela legez kontrako inmigrazioa areagotzea 
lortzen dute, zaurgarritasun baldintzetan gaine-
ra. Baina bestetik, merkatuak lanesku egonkorra 
eskatzen du eta horri ere erantzun beharrean 
daude. 

Stavehangen-en iritziz8, globalizazioak bi ondo-
rio nagusi izan ditu: onura ekonomiko handiak 
eta gero eta baztertze gehiago. Globalizazioak 
txanpon beraren bi aurpegiak erakusten dizkigu. 
Batetik, jarduera ekonomiko guztien mundu ma-
ilako integrazioa, eta bestetik, “mundu mailako 
ekonomia berriak banatu dituen milioika laborari, 
etorkin, kualifi kazio gutxiko hiri langile, gazte, eta 
emakume”. Unibertsaltasun hori, beraz, ez da 
oinarritu nazioarteko ordena demokratiko berri 
batean, ez da oinarritu giza eskubideen erres-
petuan, harreman demokratikoetan, eta garapen 
ekonomiko justu eta orekatuan; kontrakoa egin 
du, hain zuzen ere. 

3.4. Zenbait datu interesgarri

Nazio Batuen kalkuluen arabera, 80-100 milioi 
pertsona bizi dira munduan euren herrialdeetatik 
kanpo (ACNUR, 1995). Horien artean, legezko 
etorkin ekonomikoak 25-30 milioi dira; agiririk 
gabeko emigrante ekonomikoak, berriz, 20-40 
milioi dira.  

Migrazio mugimenduak bost kontinenteetan 
ematen dira. Dirudienez, emigratzen duten per-
tsonen asmoa helmugako herrian fi nkatzea izan 
ohi da. 1990. urtean munduko 209 Estatuen er-
diek aktiboki hartzen zuten parte migrazio pro-
zesuan (herrialde hartzaileak 43 ziren, 32 irtee-
rako herrialdeak 32, eta 23 herrialde hartzaileak 
nahiz irteerakoak ziren). 

Gero eta gutxiago dira migrazio korronte trans-
nazionaletatik kanpo dauden munduko lekuak. 

Nazio Batuen Erakundeak berretsi duenez, 
gaur egungo batezbesteko oreka mantentzeko 
(lauzpabost pertsona aktibo pertsona erretiratu 
bakoitzeko Europar Batasunean) 2025. urtera 
bitartean 123 milioi etorkin behar izango dira. 
Emakumea lan munduan sartzeak aldaketa so-
zialak eragin ditu, baina gogoan izan behar da 
Europan aldaketa horiekin batera ez dela politika 
sozialik abiatu eta erantzukizunak ez direla behar 
bezala banatu gizonezkoen eta emakumezkoen 
artean. Europar Batasunean emakume bakoitzak 
1,4 seme izaten ditu batez beste, eta beraz, biz-
tanleria zaharkitzen ari da. Joera horrek irauten 
badu, berrogeita hamar urteren buruan pertsona 
ez aktibo bakoitzeko bi aktibo baino ez dira izan-
go Europan; hau da, hogeita hamar milioi aktibo 
gutxiago 2025. urtera bitartean, baldin eta gaur 
egungo ugalkortasun tasa mantentzen bada. 

Nazioarteko migrazioen artean Ekialde Hurbi-
leranzko eta Golkoko herrialdeetaranzko mugi-
menduak ere kontuan hartu behar dira, petrolio 
errentaren ondorioz ematen diren mugimenduak 
alegia. Arabiar Emirerri Batuetako langileen 
%80, adibidez, emigranteak dira, eta baita Saudi 
Arabiako langileen %34 ere. Mugimendu horiei 
Japon eta Australiaranzko fl uxu berriagoak gehi-
tu behar zaizkie9. Migrazioak ez dira herrialde in-
dustrializatuetan bakarrik gertatzen: Hegoaldeko 
herrialdeetan ere badira migrazio fl uxuak; mun-
duko errefuxiatuen %83 baino gehiago herrialde 
horiek hartzen dute. Har ditzagun adibide gisa 
Somalia eta Suitza. 1987. urtean 1.000 biztan-
leko 137 errefuxiatu zeuden Somalian. Suitzan, 
berriz, 5 errefuxiatu 1.000 biztanleko (NAÏR eta 
DE LUCAS, 1999:19).

8 A. García Martínez eta J. Sáez Carreras. Arrazakeriatik adimenera. Narcea. Madril 1988.
9 José Ignacio Ruiz de Olabuenaga. Etorkinak. 2000. Madril. Acento Editorial Argitaletxea.

3.4.1. IDEIA NAGUSIAK

• Iparraldearen eta Hegoaldearen artean des-
oreka ekonomiko, demografi ko, kultural eta 
politiko nabarmenak daude. 

• Ez dago inmigrazioarentzako alternatibarik, 
eta beraz, gerora ere izango da ezkutuko in-
migraziorik; gainera, giza eskubideak urratzen 
dituzten baztertze eta bereizkeria egoerak 
ugaldu egingo dira. 

• Behinola izan ziren migrazioen kasuan ez be-
zala, gaur egun emigratzen duten pertsonek 
ez dute itzultzeko proiekturik izaten eta hel-
mugako herrialdean behin betiko fi nkatu eta 
familia berriz elkartzeko joera izan ohi dute. 

• Herrialde hartzaileek etorkinen legez kontrako 
sarrera geldiarazteko hainbat neurri hartzen 
dituzte, baina horrekin batera lan merkatuaren 
eraginez behin behinekotasun egoerei eusten 
dien baldintzak ere ematen dira. Egoera ho-
riek, azkenean, irregulartasun iraunkorreko 
kasu bihurtu ohi dira eta ezkutuko ekonomia 
irregularra elikatzen dute. “Eskariaren ikus-
puntutik, eta oztopoak ezartzeko ahalmenean 
arreta jartzen duten murrizketa formalak go-
rabehera, legez kontrako egoeran dauden 
langile etorkinak beharrezkoak dira Europar 
Batasuneko herrialde askotako ekonomiaren 
zenbait sektoretan: Espainian, Portugalen, 
Grezian eta Italian, adibidez” (GRACIELA 
MALGESINI eta CARLOS JIMÉNEZ. 2000: 
174). 

• Gaur egun emigratzen duen pertsona eska-
la sozio-ekonomikoko geruza altuetakoa edo 
baxuenetakoa izan daiteke. Egoera larrian 
dauden pertsonek bakarrik emigratzen dutela 

pentsatzeko joera dugu. Hala ere, migrazio 
prozesuak sarritan maila kulturala areagotu 
den herrialdeetan gertatzen dira. Herrialde 
horietan bizi itxaropenak areagotu egiten dira 
eta baita bidaia antolatzeko baliabide eko-
nomikoak ere. Herrialde industrializatuetara 
emigratzen dutenak jadanik ez dira kualifi ka-
ziorik gabeko langileak bakarrik; teknikoki 
eta profesionalki prestatutako pertsonek ere 
jotzen dute herrialde horietara. Horrela bada, 
herrialde igorleek giza kapitala galtzen dute, 
eta gainera, etorkinek nekez aurkitzen dute 
euren ezagueretara egokitzen den lan esta-
tusa helmugako herrialdean. 

3.5. Zer egin dezake elkarteak?

Logikoki, ezin ditugu mugak erauzi, eta egia esan 
mugak ireki nahi izatea ere inozoa eta arrisku-
tsu samarra izango litzateke. Migrazio fl uxuak 
kudeatzea konplexua dela ulertzen badugu ere, 
zalantzarik gabe beharrezkoa da herrialde igor-
leetarako nahiz hartzaileetarako politika integra-
len bilaketan lan egitea, elkartasunean eta ekita-
tean oinarrituta. 

Inmigrazioa, eta beraz, gizarte kultura anitzak, 
gaur egungo eta etorkizuneko parte diren ja-
zoerak dira. Informatzea, heztea, sentikortzea 
eta jardutea Gazte mugimenduen jardunerako 
funtsezko hitzak dira: gertatzen ari denaren 
jakitun izatea eta mundu mailan bizi diren pro-
zesuen parte garela sentitzea. “Mundu mailan 
pentsatzea eta tokiko mailan jardutea”, horixe 
bera da trebakuntza programetako jarduerak 
gidatuko dituen giltzetako bat. Gure burua mun-
duko biztanletzat badugu, nortasun horrek za-
lantzarik gabe eragina izango du gure proiektua 
eta gure elkarteko gazteen trebakuntza ulertze-
ko moduan. 

“Isilune handiak zarata handia sortzen du”, —dio 
atsotiz swahili batek—. Elkarteoi dagokigu aniz-
tasuna ikusgai egitea. Gizarteak islatzen dituen 
jarrera xenofoboak, neurri handi batean, beste-
tasuna10 ez ezagutzearen ondorioz sortzen dira, 
hurrengo kapituluan ikusiko dugunez. Zerbaiti 
buruz hitz egiten ez bada, gutxi ezagutuko da 
eta beldur asko emango du. Gaur egun joera 
kontraesankor bat bizi dugu: batetik, inmigrazioa 
ongizatearen estatua mehatxupean jarriko duen 
fenomeno gisa nabarmentzen duena, eta beste-
tik euren bizi proiektuaren bidez hori manten da-
din laguntzen duten pertsonen ahotsak isilarazi 
nahi dituena. 

Kultura aniztasuna gure gizarteetan eta elkar-
teetan doitzeko beharrezkoa da errealitateari 
era justuan eta neurrizkoan begiratzea. Etenga-
beko informazio lanak eta ekintza sozialak gure 
ereduak barnera ditzagun ahalbidetuko du, eta 
ondoren eredu horiek hedatzen lagunduko digu. 

4. Kontzeptuak argituz 

Emigratzea: Norbere herrialdea uztea, epe er-
tainerako edo luzerako oro har, arrazoi ekono-
miko, kultural edo pertsonalengatik. 

Inmigratzea: Jatorrizkoa ez den herrialde ba-
tean sartu edo bizitzea, aldi baterako edo modu 
iraunkorrean. 

Legez kanpokoa: Egoitza baimenik ez duen 
etorkina. Baimen hori ez izateak legezko lanik 

izatea ekiditen du, lanerako baimena eskuratzea 
egoitza baimena izateak baldintzatzen baitu. 

Bisa: Emigratu nahi duen pertsonaren jatorrizko 
herrialdean pasaporteari egiten dioten zigilu mar-
ka, Espainian erregularizazio izapideak egiteko 
guztiz beharrezkoa dena. Herrialdean sartze-
ko bisik gabe, gehienez ere hiru hilabetez egon 
daiteke bertan. Herrialdeen arteko nazioarteko 
harremanen arabera, batzuetan, bisik ez izanez 
gero zuzenean ukatu egiten da helmugako he-
rrialdean sartzeko aukera. 

ELKAR    
  bizitzea

Elkar bizitzearen zutabea pertsonaren dimentsio sozialari dagokiona da. Kontua jarrera positiboak eta 
eremu komunak bilatzea litzateke, batera existitzeko eta bizikidetzako, ideiak trukatzeko, partaidetza 
demokratikoko eta aukera berdintasunerako modu berriak bilatzeko; eta hori guztia arrazakeria eta baz-
tertzea sustatzen duten aurreiritziak kanporatuz eta, aldi berean, kulturarteko gatazkak konpontzeko lan 
eginez, bizikidetza baketsua lortzeko ez ezik, baita kulturarteko egiazko komunitate izatera iristeko ere. 

Askotariko kideak dituen gizartearen errealitatea elkarrekin nola bizi aurkitzeko helburuarekin ez ezik, 
bizikidetza horren arrazoia aurkitzeko helburuarekin ere heldu behar da, gero eta zatiketa eta desoreka 
gehiago duen mundu baten aurrean bizikidetza beharrezkoa dela eta kultura aniztasunak aberastasuna 
dakarrela kontuan izanik. 
     
Helburu espezifi koak:

• Gure inguruan batera bizi diren kultura taldeak ezagutzea.

• Ardura partekatzea eta gizartearekiko konpromisoa bultzatzea.

• Beste pertsona eta errealitate kultural batzuekiko enpatia, begirunea eta aintzatespena indartzea 
kulturarteko bizikidetza posible den gizartea proposatzea.

KULTURARTEKOTASUNA 
IKUSENTZUNEZKO BITARTEKOEN 
Aukeratu diren fi lmetan kulturen arteko harremanetako hainbat alderdi jorra-
tzen dira. Arrazakeria, tolerantziarik eza, baztertzea, edo diskriminazioa ageri 
dira zehaztuta fi lm horietako argumentuetan. 

Garrantzizkoa da zinematik abiatuta gogoeta hori egitea, pentsamoldeen konfi -
gurazioan parte-hartze handia baitu zinemak. Hainbat baliabide eta estrategiaz 
baliatuz, zinemak isileko erreferente gisa jarduten du gure esperientziarentzat, 
eta hortaz, “ispilu efektua” eragiten du gauzen errealitatearen “isla” gisa ager-
tzen delako. 

http://www.edualter.org/material/intcine/indexe.htm

MATERIALEEN EGITURA

Laneko txostenetako lehen blokean fi lmaren fi txa teknikoa eta sinopsia bildu da, lortu nahi diren hel-
buruen, jarraitu beharreko prozeduren eta indartu beharreko jarreren aurkezpen orokorra. Azken zatian, 
berriz, jarduera orokorren proposamen bat eta lan fi txa gisako galdetegi bat biltzen dira. 

PROPOSAMEN DIDAKTIKOA

• American History X. (Tony Kaye): Batxilergoa. Gaiak: arrazakeria, familiako harremanak, gazteen 
mundua (taldearekin identifi katzeko beharra). 

• Beste Mundu Bateko Loreak.  (Icíar Bollaín): Derrigorrezko Bigarren Hezkuntzako Bigarren Ziklotik 
aurrera. Gaiak: inmigrazioa, emakume etorkinen egoera, familiako harremanak, aitaren indarkeria, 
landa eremuak. 

• Alouren gutunak. (Montxo Armendáriz): Derrigorrezko Bigarren Hezkuntzako Lehen Ziklotik aurre-
ra. Gaiak: inmigrazioa, landa eremua eta hiri eremua, baztertzea.

Filmen erabilera gomendatuko adinen arabera 

Ordena aukeratzeko erabili den irizpidea fi lmaren konplexutasunean oinarritzen da, hau da, ikusleek 
fi lmean lantzen den arazoa identifi katzeko izan dezaketen zailtasun maila handiagoan edo txikiagoan. 
Zailtasun horren baitan, logikoki, fi lmak lantzen duen gaia eta hori aurkezteko modua daude, harreman 
estua duten bi alderdi, bereiztu ezin direnak. Filmak zer esaten digun, hori da bertako irudiek (ikustekoek 
eta entzutekoek) irudikatzen dutena. 

AMERICAN HISTORY X

Jatorrizko izenburua: American History X
Zeuzendaria: Tony Kaye
Gidoia: David McKenna
Musika: Anne Dudley
Argazkia: Tony Kaye
Produkzioa: AEB, 1998
Interpretatzaileak: Edward Norton (Derek Vinyard), Edward Furlong (Danny Vinyard), Faruza Balk (Sta-
cy), Avery Brooks (Bob Sweeney), Stacey Keach (Cameron), Elliot Gould (Murray), Lamont (Guy Torry)
Iraunpena: 120 minutu

Sinopsia

Derek Vinyard arraza beltzeko bi gazte erailtzeagatik hiru urteko zigorra bete berri duen konbiktu gaztea 
da. Hiru urte lehenago, Derek tokiko nazi mugimenduko buru errespetatu eta miretsia zen. Hiru urteotan, 
denak bere zain egon dira ezinegon handiz. Hala ere, bere anaia txikia da (Danny, anaia eta nazi mugi-
mendua irrikaz idealizatzen dituena) Dereken hutsak gehien hunkitu duena eta bere itzulera ezinegon 
handiz espero du. 

Kalera irtendakoan, anaiari nazismoa, gorrotoa eta indarkeria erradikala jarrera okerrak direla ikusaraz-
ten saiatuko da Derek. Kartzelak aldatu egin du Derek, orain Derekek maite duen eta gorrotoan galdu 
den jendea aldatu behar du. 

Jarduerak

• Ikasgelan fi lmak azaltzen dituen kontzeptu eta baloreen inguruan eztabaidatu: arrazakeria, barka-
mena, damua, zigorra, mendekua. Fenomeno totalitaristak arretaz landu eta gaur egun antzeko ga-
tazkak aurkitzeko aukeraren inguruan gogoeta egin. 

• Pertsonaien deskribapena egin: Euretariko bakoitzaren nahiak, beldurrak, gaitasunak, ideiak zein-
tzuk diren aipatu eta ekintzarekin erlazionatu: Zein pertsonaia da ekintzaren motorra? Zein pertso-
naia mugitzen dira bere inguruan? Zer nahi dute? Etab. 

• Adolf Hitler ezagutu. Diktadoreari buruzko informazioa bilatu eta bere deskribapena eta XX. mende-
ko historian izan duen papera egiten saiatu (orrialde bat pertsonako gehienez). 

Filmari buruzko galderak
 
• David McKenna fi lmaren gidoilariaren aipamen hau azaldu: “Gorrotoaren 

merkatariei buruzko zerbait idatzi nahi nuen. Gidoian pertsonak ez direla 
arrazista jaiotzen nabarmendu nahi izan nuen. Sentimendu hau ingurua-
ren eta inguratzen gaituzten pertsonen bidez eskuratzen da. Ondoren-
goak sorrarazi zidan jakin-mina: pertsonek zergatik gorrotatzen duten eta 
hainbeste nola alda gaitezkeen.”

• Antisemitismoa, xenofobia, damua, homofobia, arrazakeria... fi lmaren gu-
nean agertzen diren kontzeptuak dira. Jakingo zenuke hauek defi nitzen?

• Nola azaltzen du fi lmak protagonistak arrazismoa nola egiten duen bere? 
Nola transmititzen da Dereken gorrotoa? Zein iritzi duzu horren ingu-
ruan?

• Dannyk ikasten duen eskolako zuzendariak gatazkarentzako irtenbide bat 
proposatu du. Zein da? Zein iritzi duzu horren inguruan? Nolakoa dela 
esango zenuke bere jarrera?

• Derek aldatu egin da kartzelan. Nola? Zein da aldatzen duen prozesua? 
Nork eta zerk hartzen du parte bertan? Zer ikasten du? 

• Zein ezaugarri ditu Vinyard familiak? Zein adjektibo erabiliko zenituzke 
kide bakoitza defi nitzeko? 

• Skin Head fenomenoa nahiko berria eta egungoa da. Komunikabideetan 
gai horren inguruko berriak bilatu. 

• Nondik uste duzu datorrela nazismoaren inspirazio ideologikoa? Pentsa-
tzeko hain modu bortitz eta intoleranteak zein balore eta printzipio zehatzi 
erantzuten diola uste duzu?

• Filmaren amaiera gogoratu. Filmean zehar, hasten denetik amaitu arte, 
gertatzen denaren balantzea eginez, zein ondorio ateratzen dituzu? On-
doriorik atera litekeela uste duzu? Zer uste duzu azaldu nahi digula istorio 
honen zuzendariak? 

BESTE MUNDU BATEKO LOREAK

Jatorrizko izenburua: Flores de otro mundo
Zuzendaria: Icíar Bollaín
Gidoia: Icíar Bollaín eta Julio Llamazares
Argazkia: Teo Delgado
Musika: Pascal Gaigne
Ekoizpena: Santiago García de Leániz, Enrique González Macho (La Iguana - Alta Films S.A.); Espainia, 
1999.
Aktore-aktoresak: José Sancho (Karmelo), Lisette Mejía (PatriZia), Luis Tosar (Damian), Marilin Torres 
(Milady), Chete Lera (Alfontso), Elena Irureta (Marirrosi), Amparo Valle (ama).
Iraupena: 105 minutu

Sinopsia

Patrizia dominikarra da eta Madriletik ihes egin du bere seme-alaba txikientzako espazio eta ziurtasun 
ekonomiko bila. Marirrosi Bilbon bizi da, lanean ari da eta bere kabuz bizi da, eroso baina bakarrik. Mi-
lady kubatarra da, hogei urte bete berri ditu, eta Habana utzi du beste mundu bat bilatzeko helburuz. Hi-
rurek norbaiten konpainian aurkitu nahi dute zoriontasuna, Santa Eulaliako gizonezkoren baten alboan, 
emakume gazterik ez dagoen Gaztelako herri batean. Patrizia eta Marirrosi batera iritsiko dira bertara, 
herri horretako gizonezkoek antolatu duten karabana batean. Milady Karmelok ekarriko du Kubatik, irla 
horretara sarritan joaten den gizon aberats batek. 

Jarduerak 

• Gure gizarteko arrazakeriaren izaerari buruzko eztabaida egin: existitzearen arrazoiak, errotik ken-
tzeko moduak, etab. Eztabaida fi lmarekin lotzen saiatu. 

• Honako testu hau Icíar Bolláin zuzendariarena da. Aztertu eta azaldu ezazu: 

 “Arrazagatiko bazterkeria kanpotik datorrenarekiko mesfi dantzan, besterena eta desberdina dena-
rekiko mesfi dantzan inplizituko dagoela uste dut. Inork ez luke Marirrosiren pertsonaia baztertuko, 
Bilbotik Alfontsoren sosaren bila badator ere, eta bai, aldiz, Patrizia eta Miladyren pertsonaiak, kari-
betarrak. Damianen amaren jarreran ere bada bazterkeriarik, hasieran batez ere, Patriziarekiko, eta 
haren seme-alabekiko eta lagunekiko. Beste kultura bat baztertzen duen sentimendua eta jarrera da, 
ezberdina den guztia eta, ziur aski, azalaren kolorea ere baztertzen duena. Filmak bazituen beste 
eszena pare bat: Batean, Patriziaren esku ilunak fruta ukitzerik nahi ez duen dendaria ageri da, eta 
bestean, Janay-k, hainbeste zergatik begiratzen ote dioten pentsatzen du eskolatik irteten ari dela. 
Azken muntaian ez ditugu sartu eszena horiek, fi lma gehiegi luzatzen zutelako. Hala ere, fi lmean 
ageri diren mesfi dantza eta aurreiritziak arrazakeria modu bat direla uste dut.” 

• Aditu baten testu honetan inmigrazioak Espainian bizi duen egoera aurkezten da. Bila ezazu informa-
zioa argitalpen espezializatuetan edo komunikabide orokorretan, eta atera itzazu ondorioak aurkitzen 
dituzun datuetatik:

 “Trantsizio demokratikoa sendotu ondoren, hirurogeita hamar eta laurogeigarren hamarkadetako 
hedapen ekonomikoaren ondoren, eta Europar Batasunean sartu izan ondoren, Espainia mundu 
industrializatuaren zati da, eta hortaz, inguruko hainbat herrialderekin alderatuz gero horiek baino 
aberatsagoa da eta egonkortasun politiko handiagoa du (Mediterraneo itsasoko hego ertzeko herrial-
deak, Saharaz azpitiko Afrikako herrialdeak, Europako ekialdeko herrialdeak eta Latinoamerikako 
herrialdeak). Espainiako azken 25 urteetako hazkunde ekonomikoak (...) eta ezkutuko ekonomiak 
sortu duten lan merkatuak atzerriko etorkinak hartzen ditu orain. Lan merkatu horrek eta Europa eta 
Afrika arteko zubi geografi ko eta “tapoi eremua” izateak, Espainian gero eta etorkin gehiago egon 
dadin eragin du”. 

 John Casey. Inmigrazio politikak: sarrera erregulatzea eta ekintza integratzailea. Politika publikoak 
Espainian. Ariel Ciencia Política, Bartzelona, 1998 

Filmari buruzko galderak

• Filmak, besteak beste, inmigrazioaren arazoa lantzen du. Ba al dakizu 
zer den inmigrazioa eta gaur egun zer ezaugarri dituen prozesu horrek? 
Inmigrazioarekin zerikusirik duen azkenaldiko gatazkaren bat ezagutzen 
al duzu? Azal ezazu. 

• Ekintza landa eremuan gertatzen da. Gisa horretako gatazkak landa ere-
mukoak bakarrik direla uste al duzu, edo hiri eremuan edo beste herrialde 
batzuetan ere gerta daitezkeela uste al duzu?

• Istorio bereko parte izan arren, hiru bikote harremanetan sei pertsonaia 
oso ezberdin aurkezten dira. Zein baldintza dituzte komunean, eta zein 
baldintzak bereizten dituzte?

• Filmaren merituetako bat pertsonaia bakoitzari defendatzeko eta bere 
sentimenduak azaltzeko aukera ematea da. Gogora itzazu eta zerrendatu 
zer eszenatan aitortzen dituzten pertsonaiek euren sentimenduak eta na-
hiak. 

• Hala ere, bada egoera orokorra hausten duen salbuespen bat, Karmelo, 
bakar-bakarrik gelditzen baita. Zergatik uste duzu alboratzen duela fi lmak 
pertsonaia hori? Indarkeriak komunikatzeko edozein modu baliogabetzen 
duela uste al duzu?

• Filma gardentasun handiz gerturatzen da pertsonaiengana, eta badirudi 
estilo formalik ez duela. Ados al zaude iritzi horrekin, edo argazki, musika 
eta elkarrizketa arloko lana agerikoa dela uste al duzu? Kasu horretan, zer 
nabarmenduko zenuke?

• Azal ezazu fi lmaren amaiera. Azken sekuentzian diskurtso zehatz bat edo 
mezu jakin bat ematen al da? Kasu horretan, zer diskurtso?

ALOU-REN GUTUNAK

Jatorrizko izenburua: Las Cartas de Alou
Zuzendaria: Montxo Armendáriz
Gidoia: Montxo Armendáriz
Argazkia: Alfredo F. Mayo
Musika: L. Mendo i B. Futre
Produkzioa: Elías Querejeta eta TVE, Espania 1990
Interpretatzaileak: Mulie Jarju, Eulalia Ramón, Ahmed El-Maaroufi , Akonio Dolo, Albert Vidal, Rosa Mo-
rata, Margarita Calahorra
Iraunpena: 92 minutu

Sinopsia

Aouk, Espainian ezkutuan sartu den senegaldarrak, hainbat tokitan eta baldintza oso eskasetan lan 
egin behar izaten du legez kanpokoa izateagatik. Bere familiari aldizka igortzen dizkion gutunei esker, 
espainiar gizartean integratzeko prozesu zail honetan zehar bizitako esperientzia eta sentimenduen 
berri dakigu. 

Alouk Almeriako kostaldean hasiko du bere ibilbidea, negutegietan lan eginez. Madrileraino jarraituko 
du, legez kontrako salmentekin lehen kontaktua izateko. Gero, Segrià-ra joko du, fruta biltzen jarduteko 
eta, amaitzeko, Bartzelonara joango da, beste etorkin afrikar baten jantzigintzako tailerrean lan egitera. 
Poliziak atxilotu ostean etengo da bere abentura, baina berriro ere itsasartea gurutzatuko du, horrela, 
esperantzari ate bat irekita uzten dion zikloa itxiz. 

Jarduerak

• Udalerrian bertan dauden etorkinen egungo egoera ezagutu, indarren dagoen araudi juridikoaren 
arabera. 

• Inguruneko pertsonen eguneroko portaeretan jarrera arrazistak antzeman. 

• Integrazio terminoak ezberdintasunen onartze edo ukatzearen arabera dituen askotariko interpreta-
zioak kontuan izan. 

• Filmeko pertsonaiek ereduz adierazten dituzten askotariko jarrerak identifi katu. 

• Komunikabideen bidez jasotzen ditugun informazioetatik etorkinekiko zein jarrera eta balore ondo-
rioztatzen diren kontuan izan. 

• Espainian azken 10 urteetan “Alouren gutunak” fi lmean tratatzen denaren antzeko gaia jorratuz egin 
diren fi lmen inguruko informazioa bilatu eta arazoaren inguruan zein ikuspegi ematen duten zehaz-
tu. 

Filmaren inguruko galderak 
 
• Alouk gure balore eta bizitzeko moduen inguruan duen ikuspegia azaldu.

• Zein gauza dira beretzat arrotzenak? Eta zein bereen antzekoak?

• Zein bideren bidez ezagutzen ditugu bere iritziak?

• Zein dira zuri arraroenak iruditzen zaizkizun Alouren iritzi edo ohiturak?

• Filmari esker, etorkinen bizi-baldintzei buruzko zein aspektuz jabetu 
zara?

• Filmean islatzen diren egoeretatik zeintzuk ematen dira oraindik ere? Eta 
zein daude jadanik konponduta?

• Zein dira zure hiriko etorkin-talde ugarienak? 

• Gaur egun, etorkinen legezko baldintzak fi lmak erakusten dizkigunak 
baina hobeak al dira?

• Zure hiriko zein auzotan biltzen dira etorkinak? Inguru horretako ezaugarri 
urbanistiko eta arkitektonikoak balioztatuz gero, zein ondorio ateratzen di-
tuzu?

• Filmak azaltzen dituen gatazka-motak (sozialak, politikoak, juridikoak, 
ekonomikoak, pertsonalak, etab.) identifi katu. Eta fi lmak Alouren egoera 
ulertu ahal izateko gatazka-mota nabarmenena bezala nabarmentzen 
duena adierazi. 

ANTZERKIA: IKASLE PISUA  

 I. EKITALDIA
I. Eszena

XABI.- (IKUSLEEN EZKERREKO ALDETIK SARTU DA. HASERRE DAGO, 
NABARMEN) Monika! Rakel!, Monika! Ba al da norbait etxean?

RAKEL.- (ESKUBIKO ALDETIK AGERTU DA) Xabi, ez egin oihu, ikasten ari 
naiz eta.

XABI.- Eta Monika? Bere gelan al dago?

RAKEL.- Ez. Liburutegira joan da fakultateko lagun batekin. Etxera bueltan 
garbiketako produktuak erosiko dituela esan dit. 

XABI.- Horri buruz hitz egin nahi nizuen bada, pisuari buruz. 

RAKEL.- Zergatik? Zer gertatzen da?

XABI.- Alukeria galanta egin digutela da kontua. 

RAKEL..- Nola? Zer? Nork?

XABI.- Libre dagoen gelan geldituko zela esanez etorri zen mutilak jadanik 
ez duela nahi esan dit, fakultateko lagunekin batera beste pisu batetara joan 
nahi duela. Kabroia! 

RAKEL.- Ea, Xabi, ez zaitez larritu, etorriko da beste norbait. 

XABI.- Rakel, urria da, ia guztiek hartua dute jadanik pisua edo egoitza. 

RAKEL.- Beti ibiltzen da norbait leku bila. Kendu al dituzu iragarkiak?

XABI.- Ez.

Dramagintza: Javier Llanos (inprobisazioari buruz, TAPTC? Teatro)
www.taptcteatro.com

RAKEL..- Ikusiko duzu bada, gaur bertan deituko du norbaitek. 

XABI.- Bai, noski: inork nahi ez duen norbaitek. Esan bainuen nik...

RAKEL.- Arraioa Xabi, horrelakorik ere. Zergatik larritzen zara hainbeste.

XABI.- Nola nahi duzu bada ez larritzea? Ez da gauza bera alokairua hiru edo 
lau pertsonen artean ordaintzea, eta aurten larri samar nabil diruz. 

RAKEL.- Ea, Xabi, zaude lasai. Lehen mailakoak geroago iritsi ohi dira Selekti-
bitateagatik eta plazen banaketaren kontu horregatik. 

XABI.- Itxaron unetxo bat, haluzinatzen ari naiz eta. Ez didazu esango bada 
lehen mailako ikasleren bat sartu nahi duzula pisuan, ez? 

RAKEL.- Den garaia izanda ezin gara aukeratzen hasi. 

XABI.- Baina jakingo duzu bada lehen mailakoak jaiek, parrandak eta berrita-
sunak ikasketek baino gehiago kezkatzen dituztela, ez? Monika eta zu praktikak 
egiten ari zarete eta niri ikasgai gutxi batzuk falta zaizkit amaitzeko; ez dut uste 
denbora galtzeko moduan gaudenik. 

RAKEL.- Aizu, ez esan ergelkeriarik. Pisura bizitzera datorren pertsonak arauak 
errespetatu beharko ditu, eta guk, era berean, pertsona horrek proposatzen di-
tuen beste batzuk onartu beharko ditugu. 

XABI.- Bai, noski! Eta arauak hausten baditu badugu iskanbila! 

RAKEL.- Baina, zergatik hautsiko ditu? Ez al genituen errespetatu Monikak eta 
nik? Ez al dituzu errespetatzen zuk?… Baina beno, zuk arauak errespetatzen 
dituzula esatea ere bada... ikusi egin behar nola utzi duzun gaur bainugela, ilez 
beteta, sartzeak ere nazka ematen zuen. 

XABI.- Mototsetik ihes egiten didate, neska..

RAKEL.- Moztu ezazu bada. 

XABI.- Bai zera, mototsa mozten badut nire Nortasunaren Ikurra galduko dut. 
Gero bilduko ditut ileak, gaur goizean presaka nenbilen eta. 

RAKEL.- Ea bada, nahikoa da. Zu presaka, Monika ere bai, eta etxeko lanak 
egiten dituen inuzente bakarra ni. Nazka-nazka eginda nago. 

XABI.- Nahikoa da! Ez aldatu gaia!

RAKEL.- Nik aldatu al dut gaia? 

XABI.- Zer egingo dugu? Esan dizut jadanik aurten larri nabilela: sosik gabe 
nago. 

RAKEL.- Baina, ez al zenuen lan egin bada udan?

XABI.- Lan egin ote dudan? Nahikoa nekatu naiz, bai, barra atzealdetik kopak 
zerbitzatuz. Baina aurreztuta dudanak aurrera egiteko bakarrik balio dit, baldin 
eta pisuaren alokairua lau pertsonen artean ordaintzen badugu. 

RAKEL.- Ea bada, nahikoa da. Deitzen duen hurrengoa gelditu dadila, edonork 
balio du!

XABI.- Bai, edonork. 

RAKEL.- Zer, ez al du edonork balio? Alda itzazu iragarkiak bada. Jar dezagun 
pertsona gaztea, garaia, ederra, ilehoria, begi urdinduna eta pedigri onekoa 
behar dugula... ganadu feria batean bezala! 

XABI.- Aizu, egin ezazu nahi duzuna, ni gelara noa.

RAKEL.- Nola bazoazela? Ikus ezazu nola dagoen dena, paperez beteta, 
horrela ezin da mahaia jarri ere egin, eta ez dut gehiago garbitzeko asmorik. 
(JOAN EGIN DA)

XABI.- Nik ere ez dut bada ezer egiteko asmori. (JOAN EGIN DA). (MUSIKA 
ENTZUTEN DA, EKITALDI BAT ETA BESTEA BANATUZ) 

II. EKITALDIA

I. Eszena

(RAKEL AGERTU DA LEHENIK. MAHAIA PAPEREZ BETETA IKUSI DUENEAN 
HASERREA AGERTU DU. PAPERAK JASOTZEN HASI DA XABI ETXEAN 
SARTU DENEAN.)

RAKEL.- Hurrengoan Monikaren paperak jasoko ditu... 

XABI.- Rakel, konpondu dut guztia.

RAKEL.- Zer?

XABI.- Pisuaren kontu hori. Pisua behar duen mutil bat ezagutu dut. Libre dauka-
gun gelaz hitz egin diot, diru kontuez ere bai, eta ados agertu da guztiarekin. 

RAKEL.- Bai ongi! Jadanik lasaiago zaude, ez? 

XABI.- Bai, zama astuna kendu dut gainetik!

RAKEL.- Ea bada, kontatzeko asko izango duzu: Nor da? Zein izen du? Zer 
egiten du aisialdian? 

XABI.- Joakinek aurkeztu dit, Elkartekoak; kaña batzuk hartu ditugu elkarrekin 
eta morroi jatorra dela iruditu zait. (Gogoratuz) Josem... Yusim... “ez dakit zer” 
Perez du izena. Perez du abizena, hori bai. 

RAKEL.- Bai izen arraroa! Gurasoak hippyak al zituen? 

XABI.- Ez, ginearra da. 

RAKEL.- Ginearra?

XABI.- Bai, ginearra. 

RAKEL.- Baina ginearra, nongoa? 

XABI.- Ekuatore Gineakoa, Afrikakoa. Letretakoek ez al dakizue tutik ere geo-
grafi az? 

RAKEL.- (HARRITUTA) Baina hortaz: beltza al da?

XABI.- Argi.

RAKEL.- Beltz argia?

XABI.- Beltza.

RAKEL. - Baina, ¿beltza, beltza?

XABI.- (IRONIAZ) Ez, orban zuriak eta grisak ditu besapeetan... Bai, Rakel: 
beltza da, afrikarra, eta Gineako unibertsitateak beka eman dio ikasketak he-
men amaitzeko. 

RAKEL.- Barkatu, ustekabean harrapatu nauzu. Eta, hitz egiten al du gaztele-
raz? 

XABI.- Noski, Rakel, ez al zen bada Ginea Espainiako kolonia bat izan? Hori 
bai, azentu apur bat badu, kanariarren antzekoa. 

RAKEL.- Bai, bai, kanariarra... erroi baten antz gehiago izango du. (TXANTXE-
TAN) Koloreagatik diot...

XABI.- Arraioa neska, neurritik irteten ari zara. 

RAKEL.- Aizu, eta ikasketa beka bat baldin badu, zergatik ez da Ikasle Egoi-
tzan gelditzen gainerako atzerritarrekin batera?

XABI.- Espainian urte bete igaro beharko duenez bertako ohiturak eta bizimo-
dua ezagutu nahi dituela esan dit; adin bereko pertsonekin bizi nahi du pisu 
batean. 

RAKEL.- Bai, baina Egoitzan hobeto egongo litzateke... 

XABI.- Zergatik?

RAKEL.- Ez dakit bada. Han bere ohiturak hobeto errespetatuko dituztela uste 
dut. 

XABI.- Zer ohitura?

RAKEL.- Nik zer dakit! Agian egunero goizeko seietan jaiki eta otoitz egiten 
izango du, Mekan entzun diezaioten. 

XABI.- “Meka”ri buruz diozun hori ez dut uste horrela izango denik, nik dakida-
nez ginear gehienak katolikoak dira eta. Gainera, ez dakit zergatik esan duzun 
hori. Hark, zuk eta nik bezala, eta mundu guztiak bezala, jakingo du jende ge-
hiagorekin bizitzeko, pisu batean edo egoitza batean dela ere, bertako ohiturak 
errespetatu behar direla. (IRONIAZ) Ikasketa bidaian Frantziara joan eta Ostiral 
Santuan belauniko jarri eta Eliseoko Zelaietan prozesio bat egingo bazenu be-
zala da hori. 

RAKEL.- Dotore aski egongo nintzateke bada nire amaren mantila jantzita... 
Kontua da ez dakidala zergatik esan diozun gela bat libre genuela. 

XABI.- Bera ostatu bida dabilelako eta gu libre dugun gela betetzeko norbaiten 
bila gabiltzalako agian. 

RAKEL.- Baina ez al duzu pentsatu agian jabeari ez zaiola gustatuko?

XABI.-Eta zergatik ez zaio gustatuko bada pisuaren jabeari? Beltza delako? 
Erdi Aroan biziko bagina ere! 

RAKEL.- Ez da beltza delako, badakizu pisuaren jabea milika samarra da eta ez 
du nahi arazorik izan dadin. 

XABI.- Ez dakit bada zer arazo izan daitekeen. Guk erabakiko dugu norekin bizi 
nahi dugun!

RAKEL.- Zer arazo izan daitekeen? Xabi, horrelako jendeak ez daki pisu baten 
bizitzea zer den, euren herrialdeetan ez dute ez argindarrik ez iturriko urik... 
Egunero dutxa hartzea zer den ere ez du jakingo. 

XABI.- (TXANTXEAN) Ezta zuk ere. Gauza bat da euren herrialdean hemen 
adinako luxurik ez izatea, etxetresna elektrikoak direla, kontsolak direla... eta 
beste bat urdetzat jotzea. 

RAKEL.- Eta urdeez mintzo garenez. Eta txerri baten gisara jango balu, edo 
haragirik jango ez balu? Eta noski, janaria berak prestatzen duen egunean: hori 
nazka!

XABI.- Entzun. Niri ere ez zaizkit gustatzen Monikak afaltzeko egiten dituen 
kroketa izoztuak, olioz josiak eta lehertuak, baina izorratu egiten naiz. Eta berak 
ere berdin egin beharko du, dagoenarekin konformatu... Gainera, gure gurasoei 
janari exotikoak jaten ditugula esan ahal izango diegu. Gineako sukaldaritzako 
berezitasunak!

RAKEL.- Ene, nire gurasoak! Oraindik ere eztabaida gogorrak izaten ditugu 
etxean pisuan mutil batekin nagoelako, aurten beste bat datorrela eta gainera 
beltza dela esaten badiet, sekulako errieta egingo didate! 

XABI.- Iaz esan zituzten gauza bera esango dizute. Urte osoa parrandan iga-
roko zenuela, nirekin amodio afera bat zenuela, kontuz ibiltzeko... (KOITOAREN 
GAINEKO KEINUA) eta, zer? Ezer ere ez. Eta oraingoan ere berdin, esan de-
zatela nahi dutena eta kito!

RAKEL.- Oso erraza iruditzen zaizu dena!

XABI.- Ez, beharbada zu zara guztia zailegia dela iruditzen zaiona!

RAKEL.- Ez, kontua zera da: nik arazoak gertatu aurretik ikusten ditut eta mutil 
hori gustura egon dadin nahi dut, arazorik izan ez dezan... Pentsa ezazu zer 
gertatuko den eskaileretan gora datorrela auzokoek ikusten dutenean. 

XABI.- Eta orain, auzokoak! 

RAKEL.- Noski, Xabi, mutil beltz batekin bizi garela ikusten dutenean hemen 
droga edo antzeko zerbait saltzen dugula pentsatuko dute. 

XABI.- Aizu, pareko eroak edozer gauza pentsa dezake, beti okerrena pentsa-
tzen baitu, baina gainerakoan beti bezala, ez? Paso egingo dugu. (ETENAL-
DIA) Zer gertatzen zaizu, Rakel?

RAKEL.- Niri ez zait ezer gertatzen.

XABI.- Kontua ez da izango bada beltza delako gustatzen ez zaizula?

RAKEL.- (MINDUTA) Ez nazazu izorratu, Xabi. Arrazista naizela esaten ari al 
zara? Niri? Gizarteko baztertuen integrazioaren alde nagoela badakizu, GKE 
bati laguntzen diot, eta antolatzen diren elkartasun topaketa guztietara joaten 
naiz...

XABI.- Ez hitz egin hainbeste. Orain duzu hori guztia frogatzeko aukera. 

RAKEL.- Zer frogatu behar dut bada? Nik nahi dudana mutil hori integratzea 
da, arazorik izan ez dezan nahi dut... Gainera, ba al du paperik?

XABI.- Zer paper?

RAKEL.- Zer paper izango dira bada? Paper guztiak behar bezala ote dituen 
jakin nahi dut. 

XABI.- Eta nik zer dakit. Aurkeztu didatenean zer egin behar nuen, hormaren 
kontra jarri eta miatu? Polizia banintz ere! Joakinek aurkeztu didala esan dizut, 
Elkartekoak. Mutil zintzoa izango da. 

RAKEL.- Eta Joakinek aurkeztu badizu, elkartekoak, zergatik ez du berarekin 
hartu euren pisuan?

XABI.- Gela librea guk daukagulako. Gainera, jakin dezazun, Joakinen etxean 
jadanik bizi da Gineako beste mutil bat. 

RAKEL.- A, gehiago ere ba al dira?

XABI.- (IRONIAK) Noski, ez da bada bat bakarrik etorriko paterean arraunari 
eman eta eman. Ikasleak dira, Rakel. 

RAKEL.- Gehiago ere baldin badira, irtenbidea erraza da: har dezatela pisu 
bat euren artean. 

XABI.- Hori da, itzela, eurak bakarrik euren “ghetto”an, beste inorekin harre-
manik izan gabe. Entzun, Rakel, horrelako jendea integra dadin nahi baldin 
baduzu nola eta norekin bizi nahi duten aukeratzen utzi beharko diezu. 

RAKEL.- Baina neurri batean bakarrik. Euren herrialdetik kanpo badaude ezin 
dituzte gure eskubide berak izan, ez dute zergarik ordaintzen. 

XABI.- Zergengatik ez zaitez kezkatu, kobratu genizkien sobera ere Ginea Es-
painiako kolonia zenean... eta oraindik ere kobratzen dizkiegu. Rakel, horrelako 
jendeak gaizki pasatzen du, euren etxetik urrun daude, eta orain, laguntze-
ko aukera dugunean, ostiko eman eta kale gorrira... Arraioa! Hemen lanik eta 
dirurik ez zutelako emigratu behar izan zuten espainiar haien egoera berean 
daude. 

RAKEL.- Tira Xabi, ez parekatu horiekin. Estremadurarrak, eta espainiarrak 
oro har, hemen laguntzarik jasotzen ez zutelako joan behar izan zuten, baina 
orain nazioarteko laguntza jasotzen dute. Gainera, espainiarrak herrialde horie-
tako babak eltzetik ateratzera joan ziren, herrialde horiek aberastera. 

XABI.- Noski, eta oraingo etorkinak ez: gutaz baliatzera bakarrik etortzen dira. 
Entzun iezadazu, Rakel: oso erraza da hitzez solidario izatea, lepoan zapi bat 
jarri eta antolatzen diren Solidaritate Jardunaldi guztietara joatea, baina hori 
guztia norbere etxean frogatzea oso bestelakoa da. Orain duzu hori egiteko 
aukera paregabea. Erabaki ezazu: etorriko da ala ez? (AMAIERAKO MU-
SIKA)

amaiera?

IKASLE PISUA: DINAMIKAREN GARAPENA

Aitzakia moduan Xabiren azken esaldia erabiliz, “etorriko da ala ez?”, parte-hartzaileei euren iritzia 
emateko gonbidapena egingo zaie. Jarraian, Gineako gaztea onartzearen aldeko jarrera agertu duene-
netako bati pisuko hirugarren biztanlearen paperean sartu eta Rakel konbentzitzen saia dadin eskatuko 
zaio. Bat-bateko elkarrizketa berri bat abiatuko da, zeinetan Rakelen paperean ari den aktoresak age-
rian utziko dituen aurreiritziak eta atzerriko mutilarekin batera bizitzeari uko egingo dion. Une horreta-
ra iritsitakoan ikusleei hirugarren pisukidea Rakel konbentzitzen ari dela edo, aitzitik, argudiorik gabe 
gelditu dela uste ote duten galdetuko zaie. Jokabide baztertzaileen aurkako jarrera arrazional baten 
beharrari buruz eztabaidatuko da orduan. 

“Zuzena da gizartean jokatzeko oinarrizko araua tolerantzia zuzena dela pentsatzea; okerrekoa, aitzitik, 
tolerantzia faltsutzea da, hau da, ezberdina dena jendaurrean babestu arren, egiaz “normal”tzat jotzen 
dena bakarrik onartu eta arrotza ezkutuan edo agerian jazartzea, batik bat azken hori hobetzat jotzen 
bada...”. “Gizabanakoaren duintasuna onartzeak ez du esan nahi haren iritziak aldez aurretik zuzentzat 
jo eta men egin behar zaienik, baizik eta, hala dagokionean guztiz kontrakoa egitea, hau da, iritzi ho-
rien ahultasuna frogatu eta aldatzeko gonbidapena egitea”. Aurelio Artetaren testuak, “Tolerantzia edo 
Ankerkeria” lanean biltzen direnak. 

Beste ikusle bati agertokira igotzeko gonbidapena egingo zaio, eta baztertu edo errefusatuaren pape-
rean jar dadin eskatuko zaio. Adibide bezala Estatu Batuetan dagoen ikasle espainiar baten balizko 
kasua proposatuko da: ikasle espainiarra Gineako ikaslearen antzeko egoeran dago, hau da, pisuko 
errentarietako baten aurreiritzien ondorioz ez dute onartzen. Honela, enpatizatzeko eta Gineako mutila-
ren paperean jartzeko ahalmena faboratuko da. Dagokion eszenan, Rakelen jarrera aldatuz joango da 
poliki-poliki, atzerritarra egiaz ezagutuko duelako eta elkarrizketan beste kultura bateko gizaki batekin 
bizitzeak haren bizitza aberastu egingo lukeela adieraziko delako. 

EGIN DAITEZKEEN GALDERAK 

- Nolakoa da bizi garen gizartea, homogeneoa ala heretogeneoa?

-  Zer esan nahi du Kulrutartekotasuna hitzak? Eta Kultura aniztazuna hi-
tzak?

-  Nolakoa uste duzue izango dela etorkizuna?

-  Kulturarteko gatazkak saihesteko zer irtenbide proposa ditzakegu?

ATERA DAITEZKEEN ONDORIOAK 

Elkartasuna ez da termino abstraktua edo urrutikoa, egunero bizi ditugun 
egoera zehatzetan jarduteko modu zuzen bat baizik. 

Beharrezkoa da pertsona bati buruzko iritzia eman aurretik hura egiaz ezagu-
tzea; izan ere, aurreiritziek eta estereotipoek gizabanakoen arteko komunika-
zioa oztopatu egiten dute. 

Kulturarteko gizarte baten bizitzearen abantailak agertzea, jadanik Kultura 
anitza den gizartean. Gizarte mota horretan hainbat kultura edo / eta bizi es-
tiloko gizabanakoak etengabe eta elkarrekiko aberastuko dira. 

1. Kulturarteko hezkuntza: jatorria

Lehenik eta behin kulturarteko hezkuntza zeha-
tzago defi nituko dugu, haren helburuak eta me-
todologia zehaztuko ditugu; izan ere, funtsezkoa 
da oinarrizkoak diren zenbait kontzeptu eta ideia 
argitzea, hizkuntza komun bat oinarri hartuta lan 
egin ahal izateko. 

Baina alderdi horiek landu baino lehen, be-
rri samarra den garai batean kokatzeko gonbit 
egingo dizuegu, kulturarteko hezkuntza noiz eta 
zergatik agertu den (hezkuntza formalean nahiz 
ez formalean) gogoratzeko gonbita.

90. hamarkadako lehen urteetan Espainian ia 
ez zen atzerriko ikaslerik, eta ikasgeletako egu-
neroko bizitzan egoera exotikotzat baina erraz 
asimilatzeko modukotzat jotzen zen. Bertan aldi 
batez lan egiteko herrialde gisa edo Europako 
iparraldeko herrialdeetarantz joateko igarobide 
gisa hartzen zen Espainia oraindik ere. Den-
bora gutxiren buruan, ordea, familia emigrante 
askok hartu dute euren seme-alabekin behin 
betiko Espainian fi nkatzeko erabakia, eta ondo-
rioz, uniformeak ziren ikastetxeak eskola kultura 
anitz bilakatu dira. Gaur egun beharrezkoa da 

Espainiako Gazteriaren Kontseilua (2001): Gazte elkarteentzako trebakuntza kulturarteko hezkuntzaren arloan (17-28 or.)
www.cje.org

erakundeek eta hezkuntza komunitateak pre-
miazko erantzun ausartak ematea kulturarteko 
bizikidetzaren, berdintasunaren eta aniztasuna-
rekiko begirunearen alde. 

Gaur egungo egoera oso korapilatsua da: 
hezkuntza erakundeek, tentuz eta arrakasta 
gehiago edo gutxiagorekin, plangintza eta ku-
deaketa politikoa defi nitzeko erreferentzi markoa 
da kulturartekotasuna. Era berean, eta ia modu 
esperimentalean, ikastetxe ugari euren anto-
lakuntza eta eredu psikopedagogikoa kulturarte-
kotasun printzipioetara egokitzen ari dira, gizar-
te kultura anitza egia bihurtu dela eta hori XXI. 
mendeko herritarrak hezteko aukera gisa ikusi 
behar dela onartuz. 

Gai erakargarria da, eta beharbada beste uneren 
batean jorratuko dugu. Baina orain kulturarteko 
hezkuntzari buruz hezkuntzaren beste aurpegitik 
hitz egitea aukeratu dugu; hezkuntza ez formala-
ren aurpegitik hitz egitea, hain zuzen ere.  

Gogora dezagun Trantsizioaren ondorengo elkar-
te mugimenduan auzoek eta udaletxeek aktiboki 
parte hartzen zutela, eta egoera horretan hasi 
zirela sortzen Autonomia Erkidegoetako Gazte-
dia Zuzendaritza Nagusiak. Zuzendaritza horiek 
abiatu zituzten Gaztediako Plan Integralak; Za-
ragozakoa edo Bartzelonakoa adibidez. Garai 
hartan kokatzen dira gazte asoziazionismoaren 
sustapena, Gazteentzako Informazio Sarea, 
aisialdiko kanpainak, eta aisialdiko eta gazte 
hezkuntzako lehen eskolen sorrera. Gazteek jar-
duerak hobeto kudeatu ahal izateko trebakuntza 
egokia eskatzen zuten, eta eskaera horri eran-
tzunez sortu ziren monitore, koordinatzaile eta 
gazte animazioko ikastaroak. Esparru horien 
bidez balioen hezkuntzako edukiak barneratu 

ziren (bake hezkuntza, berdintasun hezkuntza, 
ingurumen hezkuntza edo osasun hezkuntza, 
adibidez), eta denbora gutxiren buruan aisialdian 
eta gazte asoziazionismoan diskurtso alternati-
boa sortzeko garrantzizko ardatz bilakatu ziren. 

Beti ez gara egiten dugun lanaren garrantziaren 
jakitun izaten. Aldentzeko aukerarik izango ba-
genu, harritu egingo gintuzke gizarte mugimen-
duetako kide bezala zenbat gertakaritan parte 
hartu izan dugun ikusteak eta horiek gaur egun 
bizi dugun errealitatearen eraldaketan zein era-
gin izan duten ikusteak. . 

Balioen arloko trebakuntza 80. hamarkadan 
hasi zen eraikitzen, gazte asoziazionismoaren 
inguruan, eta ondoren irakaskuntza arautuko 
zeharkako ikasgaien garapenean garrantzizko 
ondorioak izan zituen. Gazteen parte-hartzerako 
trebakuntza prozesuaren gainean korronte peda-
gogiko bat ari zen sortzen, eta Latinoamerikako 
hezkuntza ez formalaren eta komunitate gara-
penaren joerak, eta Frantzian (Bigarren Mundu 
Gerraren ondoren) hasi zen animazio soziokul-
turalaren joerak biltzen zituen.

Abiapuntua iturri horietan hartuta proiektu pe-
dagogiko bat sortu zen, hainbat premisa meto-
dologiko bilduz (parte-hartzea, jarreren arloko 
trebakuntza edo ekintzarako hezkuntza barne 
hartuz). Intuizioz hasieran eta modu egituratua-
goan ondoren, balioen hezkuntzarantz bideratu-
tako eduki multzo bati itxura eman zitzaion, ikus-
miran ingurunearen eraldaketa izanik. Aisialdiko 
eta animazio soziokulturaleko trebakuntzako fo-
roek ahalegin handia egin zuten gazteen kezkak 
mundu justu eta solidarioago baten eraikuntza-
rekin konprometitutako elkarteetan parte-har-
tzerantz bideratzeko korronte ideologiko berriak 

barneratzeko. Kontzientzi hartzearekin –senti-
tzea– eta hausnarketarekin –pentsatzea– ha-
sita, eta esku hartzeko tekniken garapenarekin 
–jardutea– jarraituz, gaur egun indarrean di-
rauen eredua osatu zen. 1990. urteko hezkuntza 
erreformak11 fi losofi a horren zati bat onartu zuen, 
eta zeharkako arloetara eramanez derrigorrezko 
hezkuntzako eskola curriculumeko parte egin 
zen. Horrela bada, pentsamendu kritikoa, gizarte 

konpromisoa eta gaitasun solidarioak eraikitzen 
lagunduko zuen trebakuntza integrala eskaini 
nahi zen, parte-hartzea ere sustatuz era berean. 

Hezkuntza Ministerioko aholkulariek aisialdiko 
eskoletako liburutegietan trebakuntzan ari ziren 
pertsonak landutako eta erabilitako dokumentu 
ugari aurkitu zituzten. Egia da zeharkakotasunak 
eta hezkuntza politika berriek ez dituztela lortu 

11 1990. urteko urrian Hezkuntza Sistemaren Antolaketa Orokorrari buruzko Legea onartu zen Espainian, “kalitate gehiagoko hezkuntza jende 
gehiagori zuzenduta eskaintzeko” helburu orokorrarekin. Ordura arte indarrean zegoen hezkuntza sistema guztiz aldatu zuen Lege horrek (1970. 
urteko Hezkuntzako Lege Orokorra). Derrigorrezko hezkuntza 16 urtera arte luzatu zen, hezkuntza etapa berri bat sortu zen –Derrigorrezko Biga-
rren Hezkuntza, 12-16 urte bitartean-, eta Lanbide Heziketaren eta Batxilergoaren egiturak berritu ziren. 



132 NAHI DUZUN MUNDUA AUKERATU

hasierako itxaropenak, baina 
zalantzarik gabe gai horren 
gainean ikertzen jarrai dadin 
lagundu dute (hezkuntza for-
malean nahiz ez formalean). 

Bi hamarkada lanean iga-
ro ondoren, kulturarteko 
hezkuntzaren hasiera bake-
rako eta garapen lankide-
tzarako hezkuntzan dagoela 
adieraztera arriskatu gai-
tezke. Garapenerako gober-
nuz kanpoko erakundeek 
hasitako hezkuntza kanpai-
netan sortutako prestakun-
tza lerroa. Hain zuzen ere, 
gobernuz kanpoko zenbait 
erakunderen (GKE) lankide-
tza programek nazioarteko 
lankidetzako etorkizuna sor-
tu zuten, eta garapen lanki-
detzarako proiektuen bidez 
zehaztu zen. Gaur egun ere 
burutzen diren zenbait pro-
grama honako hauek dira: 
lekuan bertan esku hartzeko programak, helmu-
gako herrialdeetako gobernuekin lankidetzan jar-
dutea, udaletxe edo elkarteen arteko senidetzea, 
elkartasun sareak edo “bidezko merkataritza”ko 
sareak. Gazte boluntarioek garapen bidean dau-
den herrialdeetan egiten duten lanak agerian utzi 
eta ezagutarazi egiten ditu herrialde horietako 
kultura ondarea eta ohitura berezitasunak. 

80. hamarkadan eta 90. hamarkadako erdialde-
raino, aniztasunaren kontzeptua gure mugetatik 
harantzago zegoen, eta kultura aberastasuna 
erakundeek sentikortzeko eta dirua biltzeko 

egiten zituzten kanpainen bidez erakusten zen. 
Kontua Iparraldeko eta Hegoaldeko errealitateak 
modu koherentean lotuko zituen kontzientzia so-
lidarioa sortzea zen. Baina etorkizunean “talka 
kulturaletik” babestuko gintuen muga geogra-
fi koa zegoen. 

Azken urteotan, ordea, egoera aldatu egin da. 
Etorkinak Espainiara iritsi dira, eta aniztasuna 
nonahi dago (auzoetan, eskoletan, dendetan...). 
Aniztasuna egunerokotasunaren parte da eta 
ikusmiran bizikidetza kultura anitza jarri digu. 
Orain, Hegoaldea Iparraldean dago. 

Garapenerako GKE askok euren gain hartu dute 
erronka hori, eta euren programak Espainian 
hasi dituzte, honako helburu zehatz hauekin: 
arrazakeriaren aurkako borroka, justizia soziala 
eta kulturarteko bizikidetza. 

Han daudenekin elkarlanean jarraitzeaz gain, 
hona etorri direnekin ere harremanetan gau-
de eta esparru guztietan justiziarik ezaren eta 
baztertzearen aurka nola borrokatu dezakegun 
pentsatzen dugu. Globalizazioaren bidez gainjarri 
egin dira milaka kilometrotara dauden lekuetako 
errealitateak, itxuraz behintzat desberdinak diren 
errealitateak, eta desberdintasun sozialak, ego-
kitzeko zailtasunak eta baztertutako kolektiboak 
–atzerritar jatorridunak nahiz bertakoak– eten-
gabe areagotzeak Laugarren Mundua deitutako 
hori sortzen ari direla ikus dezakegu: Hirugarren 
Mundua Lehen Munduaren baitan. 

Paraleloki, etorkin batzuk euren kabuz antola-
tzen hasi dira. Elkarteak osatu dituzte, aktiboki 
hartzen dute parte foroetan, plataformetan edo 
erakundeetan, eta errealitateari buruz duten 
ikuspegia barneratzen dute proiektu komunetan. 
Gizarte kultura anitzetik kulturarteko gizarterako 
urratsa emateko beharrezkoa da etorkin elkar-
teek, GKEek eta gazte elkarteek esku hartzeko 
proiektu berriak eta kulturarteko trebakuntzako 
programak sortzea bizikidetzako espazio berri 
horietan. 

2. Zer da “kulturarteko hezkuntza”?

Orain arte memoria lan arriskutsu samarra egin 
dugu, kulturarteko hezkuntza eta gazte asozia-
zionismoa lotzen ahaleginduz. Aurrera jarraitu 
baino lehen, azaldu ditzagun zabalago sarritan 
nahasi ohi ditugun bi kontzeptu: kultura anizta-

suna eta kulturartekotasuna. Kultura aniztasun 
terminoak bi esanahi ditu. Batetik, aldez aurretik 
esan dugun bezala, hainbat kultura batera exis-
titzen diren gizarteen errealitatea deskribatzen 
du, eta bestetik, hainbat kulturatako taldeak bizi 
diren errealitate horren kudeaketa politikoa adie-
razi nahi du. 

Kultura aniztasuna hitza soziologian eta politika 
zientzietan erabiltzen da batik bat. Kulturarte-
kotasun terminoa, berriz, hezkuntza esparruan 
sortu zen gizarte kultura anitzetan desiragarria 
litzatekeen truke eta elkarrekintza prozesua de-
fi nitzeko. Bi termino horiek, beraz, bateragarriak 
dira; errealitate beraz mintzo dira, ikuspegi des-
berdinetik bada ere. 

Garrantzizkoa da hori barneratzea, batzuetan 
termino horiek modu desegokian erabiltzen di-
relako; izan ere, ideologia kontrajarri gisa erabil-
tzen dira, kultura aniztasuna eta kulturartekota-
suna mutur banatan jarriz. 

Kulturartekotasun terminoa korronte psikope-
dagogiko gisa sortu zen latinoamerikan, baino 
ikus dezakegunez, literatura anglosaxoian ez da 
ohikoa hori aipatzea. 

Kontzeptuak argi uzteko, liburu honetan kultu-
rartekotasun terminoa harreman edo hezkuntza 
prozesuak adierazteko erabiliko dugu, eta kul-
tura aniztasun terminoa, berriz, hainbat kultura 
batera existitzen diren gizarteetako errealitatea 
deskribatzeko.

Azalpen hori eman ondoren, kulturarteko hezkun-
tza defi nituko dugu: 

“Balio eta sinesmen demokratikoen multzo ba-
tean oinarritzen den irakaskuntza eta ikaskun-
tza metodoa, eta mundu interdependente batean 
eta kultura askoko gizarteen baitan kultura aniz-
tasuna sustatu nahi duena” BENNETT en LOVE-
LACE, M. (1995:22).

“Herritarren aberasketa kulturala xede duen 
hezkuntza modeloa; abiapuntu gisa aniztasuna 
onartzen eta errespetatzen du, trukearen eta 
elkarrizketaren bidez, parte-hartze aktiboan eta 
kritikoan gizarte demokratikoa sortzeko, berdin-
tasunean, tolerantzia eta elkartasunean oina-
rrituta.” AUXILIADORA SALES eta RAFAELA 
GARCÍA (1997:46).

Bi defi nizio horiek aukeratu ditugu balio handiko-
tzat jotzen ditugun terminoak barneratzen dituz-
telako. Tolerantzia hitzak aipamen berezia egitea 
merezi du, izaera amore-emaile samarra due-
lako zalantzan jartzen delako. Tolerantzia ordez 
justizia edo begirunea erabiltzera gonbidatzen 
zaituztegu, beraz. Zenbait egilek ulermena edo 
enpatia aipatzen dute, eta ez doaz bide okerretik. 
Jakingo duzuenez, hizkuntzak funtsezko papera 
du pentsamenduaren eraketan; errealitateaz hitz 
egiteko –edo isilarazteko- erabiltzen ditugun hi-
tzek ez dute iritzi isolatu bat bakarrik adierazten, 
ondorio politiko eta sozialak izan ditzakete, eta 
sarritan aldaketen motore dira. Batzuetan lexiko 
kontua baino ez dela iruditu arren, bizitzari eta 
pertsonei buruz dugun ikuspuntua eraldatzen 
dute. Errealitate historikoari so egiten badiogu, 
hainbat adibide aurkituko ditugu. Gauzak existi-
tuko badira, aipatu egin beharko ditugu. Ondo-
ren gustatuko litzaizkigukeen bezala aipatzen 
saiatuko gara, aniztasuna errespetatuz betiere. 

Tolerantziak nagusitasun ideologikoko plano 
batean kokatzen gaitu, eta horrek ez du lekurik 
kulturarteko bizikidetzako espazioetan. Enpa-
tiak, aitzitik, gainerakoen lekuan jartzeko aukera 
ematen digu, eta beraz, munduari haren ikus-
puntutik so egiten ahalegindu gaitezke. Enpatiak 
justizia sozialaren kontzeptura eramaten gaitu, 
kulturarteko hezkuntzak desberdintasunen au-
rrean jarduteko eta konpromiso aktiboa izateko 
proposatzen duelako. Demokraziaren esparru-
tik, deuseztatu egin behar ditugu arrazoi gisa 
sexua, erlijioa, gizarte klasea, etnia edo kultura 
duten bereizkeria egoerak, lurralde berean bizi 
diren pertsona guztiek estatus berdina erdieste-
ko aukera berdinak izateko beharrezko neurriak 
kudeatuz. Helmena bermatzeaz gain, aurki di-
tzakegun egoera guztietara egokitu behar dira 
egiturak, eta pertsona horiek prozesuan parte 
har dezaten bermatu behar da. 

Eta hori begirunean oinarrituta bakarrik egin dai-
teke, beharrezkoa baita mundu interdependente 
eta konplexu honetan aniztasuna onartzea; eta 
berdintasunean oinarrituta, eskubide unibertsa-
len suposizioetatik abiatuta aniztasun demokra-
tikotik partekatutako kultura sortzea posible be-
harko lukeelako.  

2.1. Kulturarteko hezkuntzak honako hiru 
premisa hauek behar ditu:

Oinarrian dituen ideiak, jarrerak, eta trebakun-
tzaren helburuak.

2.1.1. IDEIAK

• Pertsona oro aberasteko aukerak dira, trukea-
ren, irekitzearen eta elkarrekintzaren bidez 
–kognitiboa nahiz afektiboa–, eta bizikide di-
tugun kulturen balio, bizimodu eta irudikapen 
sinbolikoekin. 

• Izaera unibertsalista duten balioak (begirunea 
edo lankidetza, adibidez) sustatzen dituzte. 

• Hainbat kulturatako pertsonen arteko elkarri-
zketa errazten dute, aniztasunaren aberas-
tasuna, trukea eta harremanetarako modu 
berrien bilaketa defendatuz. Helburua gizarte 
osoarentzako bizikidetza irekia, demokratikoa 
eta solidarioa ezartzea da. 

• Bereizkeria egoerak errotik ateratzeko berdin-
tasuna eta justizia soziala lortzearren egiten 
dute lan, eta era berean, aukera berdintasuna 
faboratzen dute. 

• Gutxiengoekiko aurreiritziak eta bereizkeria 
deuseztatzen dituzte, giza eskubideekiko be-
girunea sustatuz. 

• Esparru eta espazio sozial guztietako talde 
minoritarioen parte-hartzea eta ordezkaritza 
bultzatzen dute. 

Kulturarteko hezkuntzak berezko lekua du 
hezkuntza formalean; eskolaren esparru ideo-
logikoaren parte izaten hasi da. Ikastetxeen ku-
deaketako erreferentzia puntua da, eta haren 
proposamen metodologikoa pixkanaka hasi da 
ikasgela kultura anitzetan erabiltzen; eta hori oso 
positiboa da bizitzea egokitu zaigun garaiarekin 

nahasitako herritarrak trebatuko dituen hezkun-
tza defendatzen dugun pertsona guztiontzat.  -

Eta hezkuntza formalean ageri bada, zergatik ez 
da egongo bada gazte elkarteetan? Galdera ho-
rri erantzuteko, Gaztedia Institutuak berriki egin 
duen azterketa baten aipua egingo dugu; bertan 
adierazten denez, gazte elkarteetan parte har-
tzeak berekin dakar aldaketa pertsonala eta tal-
dekoa. Gizartea aztertzeko gaitasuna ematen du 
eta balio berriak (banakakoak nahiz taldekoak) 
sortzeko aukera bat da. Eta ondorio horiek be-
rretsi egiten dute gazte elkarte batekin lankide-
tzan aktiboki jarduteak espazio publikoan garran-
tzia duen proiektu bateko parte izatea esan nahi 
duela. Gazte elkarteak inmigrazioari erantzuna 
eman behar zaion gizarte bateko parte dira. 

Gazte elkarte bateko kide izanez eta proiektuen 
diseinuan eta gauzapenean nahasiz, antolakun-
tzako eta harremanetako gaitasun analitikoak 
erabiltzen dira (beste esparru batzuetan nekez 
gara daitezkeen gaitasunak). Bestelako erakun-
de politiko, sindikal eta elkarteetan bezalaxe, 
adierazpen, errebindikazio eta aldaketa sozia-
leko ekimenak bideratzeko aukera ematen ditu 
parte-hartzeak. Mundua berreraikitzeko aukera 
gehiago izango dugu taldeka lan egiten badugu. 

Azken fi nean, gazte elkarteek espazioak irekitzen 
dituzte, eta horietan interakziozko harremanak 
izan ditzakegu eta hainbat kulturatatik datozen 
pertsonen arteko topaketa entseatu dezakegu, 
zalantzak azalduz, gatazkentzako alternatibak 
pentsatuz, desberdinarekiko beldurra galduz, eta 
batez ere, bizikidetzarekiko talde konpromisoa 
hartuz. 

Espazio horiek probak egiteko eta ezagutzeko 
aukera apartak dira guztiontzat: hemen jaio zire-
nentzat, mugaz bestaldetik datozenentzat, etor-
kinen seme-alabentzat... biharko herritarrentzat. 
Kulturarteko ereduaren aldeko erabakia hartzen 
duten gazte elkarteek honako ezaugarri hauek 
dituzte: 

• Demokratikoak dira: espazio horretan mun-
duko edozein lekutako gazteek baldintza bere-
tan har dezakete parte, aniztasunetik abiatuta 
balio komunak partekatuz eta mundu justua-
go baten eraikuntzan batera lan eginez. 

• Bereizkeriaren aurkako 
alerta egoeran dau-
de eta arrazakeriaren 
eta xenofobiaren aur-
kako borrokaren alde-
ko konpromisoa hartu 
dute: Desberdintasuna, 
bereizkeria eta arrazake-
ria sustatzen dituzten ja-
rrerak betikotzen dituzten 
egoerak salatzeko ausar-
dia eta borondatea dute.

• Kulturarteko topaketa 
faboratzen dute: Komu-
nikazioaren, elkarrizke-
taren eta parte-hartze 
demokratikoaren bidez 
trukea sortzeko ahalmena 
dute. Gazte etorkinen ha-
rrera sustatzen dute, he-
rrialde hartzailean herritar 
gisa dituzten eskubideak 
erabil-tzeko aukera izan 
dezaten.

• Hezikidetzazkoak: Elkarteko kudeaketa, 
antolakuntza eta osaketa osatzen duten al-
dagaietan genero ikuspuntua barneratuz. 
Emakumeen aurkako bereizkeria eta indar-
keria egoerari arreta eskaintzen diote. Elka-
rrizketa kulturala faboratzen dute, Gizate-
riaren erdiaren duintasuna babesten duten 
giza eskubideekiko begirunearen bidez. Ai-
tzindariak dira lankidetzan eta kooperazioan 
oinarritutako proposamen metodologikoak 
barneratzen. Erakundearen alderdi guztie-
tan emakumeen parte-hartzea eta presentzia 
ikusi eta sustatzeko gai dira. 

2.1.2. JARRERAK

Abiapuntua irakaskuntza prozesu integral ba-
tean hartuta, ideiak, erreferentziak eta sines-
menak erabiltzen ditugu. Gizakion mundua 
eraikitzeko beharrezkoa da merezi duten iritziak 
badirela arrazionalki sinestea. Balio jakin bat 
barneratu nahi badugu, gure egin nahi badugu 
eta horren arabera jardun nahi badugu, ziur izan 
beharko dugu balio hori gure gain hartu nahi du-
gula. Egiazko konpromisoa behar duen edozein 
proiektu aurrera eramateko uste sendoak guztiz 
beharrezkoak dira. Kontzeptu teorikoen bidez 
arrazakeria bideraezina dela eta kulturarteko 
topaketa eta begirunea komenigarriak direla 
frogatzea ez da nahikoa. Esparru teorikoa nahi-
taezkoa da, baina hori ez da nahikoa. Trebakun-
tzan, norbere sinismenekin eta esperientziarekin 
zerikusia duten bizipenek hartzen dute parte. 
Dagokigun gai bakoitzari buruz dugun ikuspegia 
ematen diguten mekanismoak dira. 

Kulturarteko hezkuntzako aitzindarientzat (Ama-
mi Kolektiboa edo Bakerako Hezkuntzako Semi-
narioa, adibidez), trebakuntzako metodologiak 
hainbat elementu barneratu behar ditu; lehendik 
aipatu dugunez, sentimenduak eta esperientzia 
aipatzen dituzten elementuak, baita hausnarke-
ta eta, amaitzeko, ekintza aipatzen dituzten ele-
mentuak ere. Eta arrazoi horregatik egiten dugu 
orain lan talde dinamikak eta banakako ariketak 
erabiliz, egoera jakin batzuen bizipenaren alegia 
egitea faboratzeko. Hala ere, lortutako jarrera 
aldaketa ebaluatzeko zailtasunak beti izango 
baditugu ere, ANTONIO MUÑOZ SEDANOk 
(1997:31) proposatutako zerrendak lagun dieza-
guke. Kulturarteko hezkuntzaren oinarrizko jarre-
ratzat jotzen ditu honako hauek: 

• Pertsona oro errespetatzea. 

• Herri guztiak eta euren kulturak errespeta-
tzea. 

• Giza eskubideen aurkakoak ez diren ideiak 
eta portaerak (banakakoak eta taldekoak) 
onartzea. 

• Giza eskubideak (banakakoak eta taldekoak) 
kaltetzen dituzten lege eta egoera bidegabeen 
aurkako zentzu kritikoa izatea. 

• Arrazagatiko bereizkeriaren aurka aktiboki 
borrokatzea. 

• Gainerakoak onartzea. 

• Berekoikeria eta etnozentrismoa gainditzea. 

• Hainbat etnia eta taldetako pertsonekin komu-
nikatu eta trukatzea. 

• Gizarte eraikuntzan aktiboki kooperatzea. 

• Gizarte erantzukizunak partekatzea. 

• Ingurune naturala eta soziala mantentzea. 

• Gainerako kulturak positiboki onartzea. 

• Zentzu kritikoa eta pertsonala izatea. 

2.1.3. HELBURUAK

a) Mundu konplexu eta dinamiko batean bizikide-
tzara gerturatzeko gai diren herritarrak trebatzea, 
gizarte justu eta bidezkoago baten eraikuntzare-
kiko konpromisoa duten herritarrak trebatzea. 

Gizarte ireki, anitz eta demokratiko batean, kul-
turarteko hezkuntza beharrezko ezagutza eta 
trebakuntza eskaintzen saiatzen da, eta baita 
guztioi, jatorria gorabehera, mundu konplexu 
eta dinamiko batean bizikidetzari aurre egiteko 
gaitasuna emango diguten jarrerak eskaintzen 
ere, gizarte justu eta bidezkoago baten eraikun-
tzan laguntzeko aukera emateko (LOVELACE, 
1995:32).

• Gizartean eta giza eskubideen aldeko bo-
rrokan aktiboki parte hartzeko gaitasuna du. 

• Migrazioaren arrazoien eta eraikuntza sozia-
lari egiten dion ekarpenaren jakitun da. 

• Gutxiengoen aurka zuzendutako bereizkeria 
egoeren aurrean adi dago, eta egoera horiek 
arazo kultural, sozial eta ekonomikotzat har-
tzen ditu. 

• Arrazakeria eta xenofobia egoeren aurka bo-
rrokatzeko borondatea du. 

• Izaera unibertsalistarekiko begirunea eta lan-
kidetza defendatzen ditu. 

b) Gazte elkarteak kultura aniztasunerantz ireki-
tzea, kultura aniztasunarekiko eta desberdinta-
sunarekiko begirunea aberastasun gisa barnera-
tuz pertsonen eta taldeen arteko komunikazioan 
eta elkarrekintzan. Kulturarteko jarrera positi-
boak landuz. 

Lehen orrialde hauetan ikusi ahal izango duzue-
nez, gazte elkarte kultura anitzak bakarrik ari 
gara aipatzen. Hau da, hainbat jatorridun nes-
ka-mutilek baldintza beretan parte hartzen duten 
elkarteak bakarrik: konfi gurazio anitzerantz ireki-
tako gazte elkarteak. 

Baina badira beste erakunde mota batzuk ere, 
talde jakin batzuekin, batzuetatik edo batzuen-
tzat lan egiten dutenak (bakarrik dauden etor-
kin adingabeak, gazte etorkinen elkarteak edo 
kulturarteko bitartekotza programak, esate ba-
terako). Jakina, gaur egun gisa horretako pro-
posamenak garrantzizkoak eta beharrezkoak 
dira. Hala ere, gai hori ez jorratzea erabaki 
dugu, nahita; izan ere, bestelako zehaztasunak 
egin beharko liratekeela uste dugu12. Espainian 
inmigrazio prozesua oso berria dela kontuan 
izanik, oraindik ere gutxi dira elkarteetan parte 
hartzen duten gazte etorkinak. Espero dezagun, 
Europako beste herrialde batzuetan gertatu den 
moduan, Espainian ere parte-hartzeko espazio 
guztiak espazio kultura anitz moduan sendotzea 
epe laburrean. Denbora gutxiren buruan, aniz-
tasunik gabeko espazioak aurkitzea izango da 
ohiz kanpokoa. 

12 Immigazio arloko gizarte politikak interesatzen bazaizkizue Ricardo Zapata-Barrero-ren liburu bat gomendatzen dizuegu: Etorkinen txanda. 
Justizia esferak eta egokitze politikak. Inmigrazioa eta Aterpea bildumakoa. 2002. Madril. Lan eta Gizate Gaietako Ministerioa.

Baina pentsa dezagun espazio kultura anitzak 
izateak ez duela baliogabetzen talde jakin ba-
tzuengana zuzendutako erakundeen beharra. 
Erakunde eta instituzioen ateak irekiz doazen hei-
nean, entitate bat edo gehiagotan parte hartzeko 
aukera izango dugu. Hau da, aldi berean hainbat 
erakundetako kide izateko aukera izango dugu 
(adibidez, etorkin talde bateko eta ikasle elkar-
te bateko kide aldi berean): nortasun anitz gisa 
defi nitu genezake hori, pertsona berak hainbat 
espaziotan elkarrekintza harremanak izatea.

Amaitzeko, gogora ezazue migrazio moder-
noetatik ondorioztatutako egoerak hainbat auzi 
garrantzitsu proposatzen dizkiola gure eredu 
demokratikoari; esate baterako, parte-hartzeko 
erakundeak, egiturak eta espazioak berriro as-
matzeko beharra, kultura anitzak eta sarkariak 
izan daitezen eta lurralde bera partekatzen duten 
pertsonek, jatorria gorabehera, eskubide berak 
izan ditzaten euren nortasunari uko egin gabe. 
Parte-hartzea ekitatean eta begirunean oinarri-
tu dadin nahi badugu, biztanleria homogeneo 
samar bati zuzenduta egon izan diren funtziona-
mendu eredu asko berriro defi nitu beharko ditu-
gu, eta egoera berrietara egokitu beharko ditugu 
aukera berdintasuna, kulturarekiko begirunera 
eta gizarte errealitate berrira gehien egokitzen 
diren eredu politikoak eta kudeaketakoak zein 
diren erabakitzeko eskubidea lehenetsiz. 

Berriro ere orain arteko joera hautsi dugu, eta 
“etorkinentzat lan egin” ordez “batera lan egiteko” 
proiektua sortu dugu. Eta hori posible izan dadin, 

kulturarteko hezkuntzaren arloko trebakuntzak 
kulturei, komunikazio egiturei eta aniztasunare-
kiko jarrera positiboei buruzko ezagueren ikas-
kuntza barneratuko du gazte elkarteetan. Tre-
bakuntza horrek talde kultura anitzetan nahiz 
gazte etorkinak dituztenetan du zentzua. Herri 
globalean bizi gara, eta aurrerago ikusiko dugu-
nez, kulturen arteko topaketa egia da eguneroko 
bizimoduko egintza bakoitzean. 

Eta elkarteetan gutxiengoek aktiboki parte har-
tzeari dagokionez, berdintasunean, begirunean 
eta hartu-emanean oinarrituta egin beharko da 
hori. Kontua ez da gutxiengo kulturalekin jarre-
ra paternalista izatea, idealizatzea eta jarrera 
erromantiko eta folklorikoa hartzea. Nahi dugu-
na bi taldeen –gizarte globalaren eta gutxiengo 
etnikoaren- banakako garapeneko beharrizanei 
erantzutea da; hartu-emana erraztu nahi da, aldi 
berean bestetasuna13 eta bi taldeak aldatzeko 
eta aberasteko aukera sustatuz. Eta horrek buru 
irekiak prestatzea dakar, etengabe eboluziona-
tzen ari den gizarte aldakor baten beharrizanekin 
bat datozen buruak prestatzea. Bertako kultura-
ren lorpenak erlatibizatzeko eta bizitza ulertzeko 
modu anitzerantz irekitzeko baliagarria izango 
den gizarte ikaskuntza dakar berekin. 

Azkenik, gazte elkarte kultura anitzak baliotzat 
jo beharko genituzke; izan ere, hainbat gaitasun 
(azterketa arrazionala, harreman abstraktuen 
pertzepzioa, eta hainbat kode interpretatzeko 
trebakuntza, besteak beste) erabiltzeko baldin-
tza ezin hobeak eskaintzen dituzte. Gainera, rol 

13 Hainbat egilek sortutako terminoa. Beste ikuspegi edo kulturarteko elkargune batetik so egiteko beharrezko enpatia adierazten du. (Carcedo 
González, A. Espéculo Aldizkaria. UCM. 2000).

irekien sistemek eta hainbat balio eskala batera 
existitzeak beste kultura ikuspuntu batzuetara 
gerturatzen erakusten digute, nortasun landuan 
oinarrituz eta elkarrizketaren eta ulermenaren 
bidez. Kulturarteko trebakuntza elkarte kultura 
anitzen interesekoa da, baina era berean, XXI. 
mendeko errealitateko parte izan nahi duen edo-
zein parte-hartze espaziotan baliotzat jo behar 
da. 

Kulturarteko jarrera positiboen arloko trebakun-
tzaren helburu espezifi koak, JOSÉ ANTONIO 
JORDÁNen arabera (1997:33), honako hauek 
dira:

• Bizitza ulertzeko modu guztiak errespetatu 
eta onartzea (bestelako sinesmen moralak 
edo erlijiozkoak, esate baterako).

• Gainerako kulturen alderdi positiboak aintzat 
hartzea (hainbat arlotako ekarpen historikoen 
edo gaur egungoak).

• Aberaste pertsonala eta kulturala erraztuko 
duen irekitasuna sustatzea, beste kultura ere-
du batzuetako elementuak egokitu eta barne-
ratuz. 

• Kultura guztien balioak ulertzea. 

• Bestelako pertsonekiko eta talde etniko-kultu-
ralekiko aurreiritziak gainditzea. 

• Bertako kulturarekiko eta gainerakoen kul-
turarekiko zentzu kritiko eraikitzailea susta-
tzea.

• Norbere komunitatearekin bat etortzea, baina 
espiritu irekia izanik. 

c) Gutxieneko balio batzuen bilaketa faboratzea, 
gizarte eredu baten eraikuntzarako eta gazte 
bakoitzaren nortasuna defi nitzeko erreferentzia 
esparru komun bat osatzeko. 

Bizi garen gizartea konplexua da; espazio berean 
hainbat taldek elkarrekintza harremanak dituzte 
eta horretarako hainbat kode erabiltzen dituzte 
(eta batzuetan hainbat balio). Ondorioz, batzue-
tan gatazka kulturalak sortzen dira. Kulturarteko 
komunikazioa erdiestekotan, nahitaezkoa da 
ikuspuntu guztietatik zubiak eraikitzea eta elka-
rrizketa eta topaketa ahalbidetuko duten esanahi 
komunak aurkitzea. 

“Esanahi komunak aurkitzeko beharra premia-
zkoa da kulturarteko komunikazioa erdiesteko 
eta kultura guztiak dinamikoki garatzeko; eta 
horretarako gainerakoekiko enpatia eta aintza-
tespen dosi handiak behar dira, elkar aberastuko 
gaituen elkarrizketari ekin ahal izateko” (SALES, 
A. eta GARCÍA, R. Op. cit.:23).

Izan ere, gizabanako eta komunitate guztiek des-
berdintasunak dituzte, balio komunak badituzte 
ere. Kulturarteko hezkuntzak kultura guztiekiko 
begirunea –berdin gisa- du abiapuntu, baldin eta 
giza eskubideak errespetatzen badira. Gainera, 
gizatalde guztien arteko komunikazioa eta har-
tu-emana ahalbidetuko duten balio unibertsalen 
aintzatespena defendatzen du. ADELA CORTI-
NAk (1999:40) dioenez: “Demokrazia liberala 
duten gizarteak, hain zuzen ere, aniztasunak 
ahalbidetzen ditu; izan ere, aniztasuna minimo 
moral batzuk partekatzea da, horietan oinarrituta 
gizarte justuago bat eraiki ahal izateko; izan ere, 
aniztasuna nork bere zoriontasun idealak defen-
datu eta bila ditzan errespetatzea da, partekatu-
tako minimo horietan oinarrituta betiere”.

Hezkuntzak printzipio unibertsalen eraikuntza 
izan behar du abiapuntua, bizikidetza arautu 
ahal izateko eta nortasun pertsonala oinarritzeko 
erreferentzia sendoen gune bat eraiki ahal izate-
ko; gutariko bakoitzari Gizateriaren patuarekiko 
solidarioa, arduratsua eta konprometitua den 
kontzientzia ikuspuntua izaten laguntzeko.  

Pertsona bakoitzaren aniztasuna errespetatzea 
bezain garrantzizkoa da espazio komunak susta-
tzea, harremanak desberdintasunak puztu gabe 
izatea ahalbidetzeko eta horiek aniztasunaren 
zeinuak direla ulertzeko. 

d) Nortasun kultural ireki eta malgu baten gara-
pena faboratzea, inguruneko osagai kultura ani-
tzak barneratuz, eta horren aldeko aukera nor-
bere borondatez eta norbere buruarekiko iritzia 
mehatxatu gabe egitea ahalbidetuz. 

Aurrera jarraitu baino lehen, nortasun kontzep-
tua aztertuko dugu. Horretarako NEZAR ALSA-
YYADen (2003:40) defi nizioaz baliatuko gara. 
Nortasun kontzeptuak gizabanakoei talde ba-
teko kide gisa ezartzen zaizkien etiketa sozia-
lak adierazten ditu, nork bere buruari ezarritako 
etiketa sozialak nahiz beste norbaitek ezarri-
takoak. Eta horrek berekin dakar, inplizituki, nork 
bere buruaren gaineko zentzu anitza duela eta 
nortasun desberdinak eta kontraesankorrak gara 
ditzakeela onartzea. Hortaz, nortasunaren lanke-
ta berorren sustraiak baino askoz garrantzitsua-
goa dela esan dezakegu. Gaur egun, nortasuna 
gero eta gehiago dago gatazkan sar daitezkeen 
faktore multzo baten baitan –herritartasuna, et-
nia, gizarte klasea, komunitatea, sexualitatea eta 
generoa-. Gaur egungo joera globalizazioaren 
aldekoa bada ere, munduak homogeneizatze-
ko baino desberdintzeko joera handiagoa duela 

erakusten digu Historiak; hau da, gizabanakoei 
kultura bat baino gehiagorekin itunak egiteko bal-
dintzak eskaintzeko joera du, gizabanakoei une 
eta leku bakoitzean hainbat nortasun eskatzeko 
baldintzak eskaintzeko joera. 

“Anaren bidaia”n elkarrizketatutako pertsona 
bakoitzak etorkin edo atzerritar gisa etiketatu 
gabe “izateko” eskubidea eskatzen du. Elkarri-
zketetan behin eta berriz aipatzen dira pareka-
tzen gaituzten ezaugarriak, eta etengabekoa 
da nortasun anitz bat berresteko beharra (non 
pertsona bakoitza dagoen ingurunearen arabe-
ra eralda-tzen den). Karimarekin izandako elka-
rrizketa deigarria gertatu zitzaigun, bereziki; bi-
daian “egiazkotasun” gehiago duela sentitu arren 
jatorrizko kulturari uko egiten ez dion gazteare-
kin egindako elkarrizketa, alegia. Elkarrizketatu 
bakoitzak begirunea eskatzen du, eta aldi be-
rean, profi l posible guztietan oinarrituta eraikitze-
ko borondatea aurkezten du, jatorriari uko egin 
gabe betiere. Bizitzan zehar hainbat bizi izango 
ditugu elkarren segidan. Noizbait hezitzaile izan 
eta ondoren beste talde batean ikasle gisa jar-
dun baduzue, jarrera osagarriak erabili izango di-
tuzue. Zer gertatzen da testuinguru kultural des-
berdinetan gaudenean? Karimak etxean modu 
tradizionalean jantzi ohi zela adierazten du, baina 
Espainian mendebaldeko modaren arabera janz-
ten dela; hortaz, jatorrizko nortasunari uko egin 
gabe ingurunearekin tratua egiteko moduetako 
bat agerian jartzen ari da.

Hori adierazi nahi dugu nortasun anitzei buruz 
hitz egiten dugunean: taulako lauki batetik bes-
tera ibiltzeko irudipena, gure burua maneiatzeko 
hainbat modu eskuratuz. Aukera guztiak proba-
tzeko aukera ematen digu, hainbat angelutatik. 

Baina gizarteak, etorkin izateagatik sailkatzen 
zaituenean arazoa sortzen da, pertsona izatea 
ukatzen baitizu. Alba Lucía-k hori dio tristuraz 
liburuaren azken atalean: “Egiten dudana egiten 
dudala ere, zuk beti joko nauzu atzerritartzat”. 
Nortasuna sendo eraikitzeko beharrezkoa da 
sustraiak aintzat hartzea. Zera hartu behar da 

kontuan: “Nortasun kulturalaren garapenak 
berekin dakar norbere buruaren kontzeptua 
(autokontzeptua) edo irudia (autoirudia), gizakion 
garapenaren funtsezko egitura gisa; gizakiak 
ingurunearekin duen elkarrekintza harremanaren 
bidez osatzen da eta nork bere buruarekiko duen 
ikuspegia eta gainerakoek nola hautematen 
duten defi nitzen du. Bistakoa dirudi gutxiengoak 
asimilatzeko politikek eta programek ondorio 
negatiboak dituztela gutxiengoen autoirudian, 
euren nortasuna gutxiesten, errefusatzen edo 
ahazten baitute” (SALES, A. eta GARCÍA R. Op. 
cit.: 23). Kulturari dagokion asimilazio/begirune 
dikotomian herritarren eskubideak ukatzea 
bezain bidegabea da pertsonen jatorrizko 
nortasuna ukatzea. Said-ek harro defendatzen 
du bere jatorria eta, aldi berean, munduko eta 
Europako herritartzat du bere burua. 

Lehendik adierazi dugunez, gazte elkarteen 
eginkizunetako bat topaketa irekia ahalbidetzea 
da. Neska-mutil etorkinek nahiz bertakoek euren 
nortasuna birnegozia dezakete nahi izanez gero, 
nahi dutena izan daitezke, zuzentzen eta gida-
tzen duten elkarteko partaide gisa duten prota-
gonismoan oinarrituta. Arrazoi horregatik, gazte 
elkarteentzako kulturarteko trebakuntzaren fun-
tsezko helburuetako bat tartean sartutako per-
tsona bakoitza prestatzea da, jadanik uniformeak 
ez diren espazio soziokulturaletan nortasun per-
tsonala eraiki eta bermatzeko. Eta helburu hori 
erdiesteko beharrezkoa da ulertzeko, egokitzeko 
eta parte hartzeko gaitasuna izatea (gutxiengo 
kulturalen testuinguruan, gehiengo kulturalen 
testuinguruan eta mundializazioaren testuingu-
ruan). 

Gure elkarteak hausnarketarako eta azterketa-
rako espazioak eskain ditzake, aukera askata-
sunean oinarrituta nortasuna eraikitzeko egoki-
tzat jotzen diren balio eta sinesmen kulturalak 
hartzea ahalbidetzeko. Jarrera horrek norbere 
kultura landu eta defendatzeko aukera eskain-
tzen du, nortasun pertsonalaren eta taldearen 
iraupen kulturalaren berme gisa, eta era berean, 
nortasuna kulturarteko topaketan oinarrituta 
osatzea errazten du. 

Horretarako nahitaezkoa da:

• Gazteei dagozkien taldeekiko identifi kazio-
aren garapena erraztea, modu orekatuan eta 
guztiz. 

• Nortasun kulturala lantzeko gaitasuna fabora-
tzea, ingurune kultura anitzaren baitan kideko 
ezaugarri kulturalak aukeratuz eta berriro de-
fi nitzeko eta aldatzeko aukera aintzat hartuz. 

• Norbere nortasunaren aintzatespena eta adie-
razpena sustatzea, norberak bere buruari eta 
kulturari buruz duen iritzia landu eta hobetuz, 
gazte etorkinen edo gutxiengoetako gazteen 
kasuan batik bat (horiekin lan egin beharko 
da bereziki). 

• Gainerakoen nortasunarekin jarrera irekia 
izan dadin erraztea, gainerako kulturak eza-
gutzea sustatuz, aurreiritzien aurka borroka-
tuz, eta balio kulturalen arrazoi eta jatorriei 
buruzko gogoeta egiteko adorea emanez. 

• Osagai komunen bilaketa eta izaera hetero-
geneoekiko begirunea sustatzea. 

• Kulturarteko gatazken konponketan lan egi-
tea, ikuspuntu eraikitzaile eta positiboan oi-
narrituta. 

3. Kontzeptuak argituz 

Asimilazioa: gutxiengo kulturalak gehiengo kul-
turalekin homogeneizatzeko joera duen pro-
zesu soziokulturala. Prozesu hori gehiengoaren 
presioaren ondorioz gerta daiteke, baina baita 
jatorrizko kulturari uko egin eta gehiengo kultu-
ralaren hizkuntza, balioak, arauak eta nortasun 
ezaugarriak hartzea erabaki duten pertsonen 
eraginez ere. 

Hezkuntza formala: Edo irakaskuntza arautua. 
Hezkuntza Ministerioko eta Autonomia Erkide-
goetako Hezkuntza Kontseilaritzetako ikasketa 
plan ofi zialetan biltzen dena da. Eskola curricu-
lumean eta espazio egonkorretan oinarritzen da. 
Titulu ofi ziala eskuratzen da amaieran. 

Hezkuntza ez formala: hezkuntza formalarekiko 
modu paraleloan edo osagarrian espazio ez 
arautuetan ematen den trebakuntza da. Metodo-
logia malguak, irekiak eta partaidetzazkoak era-
biltzen ditu. Hainbat esparrutatik (kirola, aisialdia, 
hezkuntza) lehiakorrak ez diren balioak probatu 
eta helarazi nahi dira. 

